
ᑐᓴᒐᒃᓴᐃᑦ ᐅᑭᐅᖅᑕᖅᑐᒥᒃ ᑲᑎᒪᔨᕐᔪᐊᑦ ᑲᓇᑕᒥ ᐊᐃᓯᓰᒃᑯᑦ ᐊᖓᔪᖃᖓᓂᒃ, ᓈᓐᓯ ᖃᕆᑕᖅ-ᓕᓐᑎᐅᓪ 

ᖁᕕᐊᓇᖅᑐᖅ ᐅᓂᒃᑳᕈᓐᓇᕐᓂᖅ ᐱᓕᕆᐊᖑᓯᒪᓕᖅᑐᓂᒃ ᐃᓄᐃᑦ ᐅᑭᐅᖅᑕᖅᑐᖅᐸᓯᖕᒧᑦ 
ᑲᑎᒪᔨᕐᔪᐊᓄᑦ (ᑲᓇᑕᒥ) ᐊᓂᒍᖅᓯᒪᓕᖅᑐᒥ ᐊᕐᕋᒍᒥ. ᐊᒥᓱᓪᓗᐊᒃᑲᓐᓂᖅᓱᑎᒃ 
ᐱᓕᕆᐊᒃᓴᖃᓕᓚᐅᖅᑐᒍᑦ, ᐊᒥᓱᓂᒃ ᐱᔾᔪᑎᖃᖅᓱᑎᒃ, ᐃᓗᐊᖅᑐᒥᒃ ᒐᕙᒪᐅᔪᓪᓗ 
ᓂᕈᐊᖅᑕᐅᓯᒪᔪᓪᓗ ᐊᓯᔾᔨᖅᓯᒪᓂᖏᓐᓄᑦ ᐃᓄᐃᑦ ᓯᕗᓕᐅᖅᑎᒋᕙᒃᑕᖏᓐᓂ, ᐊᒻᒪᓗ ᑲᓇᑕᐅᑉ 
ᒐᕙᒪᖏᓐᓂ. ᐊᒻᒪᑕᐅᖅ, ᐱᒻᒪᕆᐅᔪᓂᒃ ᓄᓇᕐᔪᐊᕐᒥᐅᑦ ᑲᑎᒪᕙᓚᐅᕐᒪᑕ, ᐱᓗᐊᖅᑐᒥᒃ ᑕᐅᕙᓂ 
ᐱᐅᕆᓯ ᐱᔾᔪᑎᖃᖅᑐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᑎᓯᐱᕆ 2015-ᖑᓚᐅᖅᑐᒥᒃ ᐊᒻᒪᓗ 
ᑲᓇᑕᐅᑉ ᑲᔪᓯᑎᑦᑎᓚᐅᕐᓂᖏᓂᒃ ᓄᓇᕐᔪᐊᕐᒥ ᑕᐱᕇᑦ ᐃᓕᑕᕆᔭᐅᓂᖏᓐᓄᑦ ᓄᓇᓕᑐᖃᐃᑦ 
ᐃᓄᖁᑎᒋᔭᐅᔪᑦ ᐱᔪᓐᓇᐅᑎᖃᕐᓂᖏᑦ, ᐅᑭᐅᖅᑕᖅᑐᒥᐅᓄᓪᓗ ᑲᑎᒪᔨᖏᑦ ᓄᑕᐅᓚᐅᕐᓂᖏᓐᓄᑦ 
ᐊᒥᐊᓕᑲᒥᐅᓄᑦ, ᑲᔪᓯᕙᓪᓕᐊᑐᐃᓐᓇᖅᑐᒥᒡᓗ ᐱᕙᓪᓕᐊᑐᐃᓐᓇᕐᓂᖏᑦ ᐅᑭᐅᖅᑕᖅᑐᒥ ᖃᐅᔨᓴᕈᓯᑦ, 
ᐱᓗᐊᖅᑐᒥᒃ ᖃᐅᔨᒪᔭᐅᕙᓪᓕᐊᓕᖅᓱᑎᒃ ᓴᓇᔭᐅᓯᒪᓂᖓᓄᑦ ᓄᑕᐅᓂᖅᐸᑦ ᐱᐅᓂᖅᐹᑦ 
ᐱᓕᕆᕕᒃᓴᖅ ᐅᑭᐅᖅᑕᖅᑐᒥ ᖃᐅᔨᓴᕐᕕᓕᐊᖑᔪᖅ. 

ᐊᐃᓯᓰᒃᑯᑦ ᑲᓇᑕᒥ ᑲᑎᒪᔨᖏᑦ ᐊᓯᔾᔨᓚᐅᖅᐳᑦ ᓯᑎᐱᕆ 2015-ᒥ, ᑕᐃᓐᓇ ᓇᑖᓐ ᐆᐱᑎ 
ᓂᕈᐊᖅᑕᐅᒐᒥ ᐊᖓᔪᖃᕈᕐᓂᕐᒧᑦ ᐃᓄᐃᑦ ᑕᐱᕇᑦ ᑲᓇᑕᒥ (ᐊᐃᑎᑮᒃᑯᓐᓂ) ᑕᐃᒪᐃᓂᖏᓐᓄᓪᓗ 
ᓄᑕᓂᒃ ᐊᐃᓯᓰᒃᑯᑦ (ᑲᓇᑕᒥ) ᐊᖓᖄᖓᑕ ᑐᒡᓕᕆᓚᐅᖅᑕ. ᑭᖑᓂᑦᑎᐊᖓᒍᑕᐅᖅ, Dᐅᐃᓐ ᓯᒥᑦ 

ᓂᕈᐊᖅᑕᐅᓚᐅᖅᑐᖅ ᐃᒃᓯᕙᐅᑕᐅᓂᕐᒧᑦ ᐊᒻᒪᓗ ᐱᓕᕆᔨᓕᒪᖏᓐᓂᒃ ᐊᖓᔪᖃᕆᔭᐅᓂᕐᒧᑦ ᐃᓄᕕᐊᓗᐃᑦ ᐊᕕᒃᑐᖅᓯᒪᓂᖏᓐᓂ 
ᑯᐊᐳᕆᓴᒃᑯᓐᓂᒃ (ᐊᐃᐅᓯᒃᑯᓐᓂ) ᐊᒻᒪᓗ ᓄᖃᓕᓚᐅᖅᓱᓂ ᐊᐃᓯᓰᒃᑯᓐᓄᑦ ᐊᖓᔪᖃᖑᓂᕐᒥᓂᒃ (ᑲᓇᑕᒥ). ᓇᑕᓐ ᐅᐱᑎ 
ᐊᖓᔪᖃᕐᔪᐊᕆᔭᐅᑲᐃᓐᓇᓚᐅᖅᑐᖅ ᑎᑭᓪᓗᒍ ᑭᓯᐊᓂ ᑲᑎᒪᔨᖏᓐᓄᑦ ᑎᒃᑯᐊᖅᑕᐅᓂᕋᓄᑦ ᐃᐳ 8, 2016-ᒥ. ᐊᖓᔪᖄᕆᔭᐅᓂᐊᖅᑐᖅ 
ᑎᑭᓪᓗᒍ ᔪᓚᐃ 2018-ᒧᑦ, ᓯᑕᒪᒋᔭᖏᓐᓂᒃ ᐊᕐᕋᒍᑕᒪᒥᒃ ᐊᐃᓯᓯᒃᑯᑦ ᑕᒪᕐᒥᒃ ᑲᑎᒪᕐᔪᐊᕐᓂᖏᓐᓄᑦ ᑕᐅᕙᓂ Bᐃᐅᕈ, ᐊᓚᔅᑲᒥ. 
ᖁᔭᓕᑦᑎᐊᖅᐸᒃᑲ ᐊᐃᓯᓯᒃᑯᑦ ᑲᓇᑕᒥ ᑲᑎᒪᔨᖏᑦ ᐅᕙᓐᓂᒃ ᐱᔪᓐᓇᕐᓂᐊᕋᓱᒋᓯᒪᓂᖏᓐᓂᒃ ᐃᓂᒃᓴᓂᒃᑕᐅᓇᔭᕈᒪ. ᑎᓕᔭᐅᓯᒪᔪᓂᒃ 
ᐱᓕᕆᑦᑎᐊᕈᒪᕗᖓ.  

ᑕᖅᑭᓪᓗᐊᑕᐅᓕᕐᒥᔪᒥ ᑭᖑᓂᐊᒍᑦ ᐊᐃᑎᑭᒃᑯᓐᓂᒃ ᓂᕈᐊᓚᐅᖅᑎᓪᓗᒋᑦ, ᑲᓇᑕᓕᒪᒥ ᐃᓄᖁᑎᒋᔭᐅᔪᑦ ᓂᕈᐊᓕᓚᐅᕐᒥᔪᑦ, ᓴᕿᑎᑦᑎᓕᖅᓱᑎᒃ 
ᐊᒥᓱᓂᖅᓴᐅᓕᖅᑐᓂᒃ ᑲᑎᒪᔨᐅᓂᐊᖅᑐᓂᒃ ᓕBᐅᕈᒃᑯᑦ ᑕᐱᕆᖕᓂᖏᓐᓂᒃ ᑲᓇᑕᒥ, ᓯᕗᓕᐅᖅᑎᖃᓕᖅᓱᑎᒃ ᔾᔭᔅᑎᓐ ᑐᕈᑐᒥᒃ. ᑕᓐᓇ 
ᑲᔪᓯᑎᑦᑎᒋᐊᑲᐅᑎᒋᓚᐅᖅᑐᖅ ᖃᓄᐃᓕᖓᑎᓐᓂᐊᖅᑕᒥᓂᒃ ᓄᑖᓂᒃ ᒐᕙᒪᒋᓂᐊᖅᑕᖏᓐᓂᒃ, ᑐᑭᓯᓇᖅᑎᑦᑎᒋᐊᒃᑲᓐᓂᖅᓱᑎᒃ 
ᓂᕈᐊᒐᒃᓴᐅᓚᐅᕐᓂᕐᒥᓂᒃ ᐱᓂᐊᕐᓂᕋᐅᑎᒋᓚᐅᖅᑕᒥᓂᒃ ᓄᑕᓂᒃ ᐃᓚᖃᑦᑎᐊᒃᑲᓐᓂᕋᓱᒍᒪᓕᕐᓂᖅ ᓄᓇᖃᖅᑐᑐᖃᐃᔪᓂᒃ ᐃᓄᖁᑎᒋᔭᐅᔪᓂᒃ 
ᓇᓂᑐᐃᓐᓇᖅ ᑲᓇᑕᒥ.  

ᑕᒪᒃᑯᐊ ᐱᔾᔪᑕᐅᓯᒪᕗᑦ ᒐᕙᒪᑯᓐᓄᑦ ᐊᓯᔾᔨᖅᐸᓪᓕᐊᔾᔪᑕᐅᔪᓂᒃ, ᖁᕕᐊᓇᖅᐳᖅ ᑕᒪᒃᑯᐊ ᐅᖃᐅᓯᕆᔪᓐᓇᕐᓂᖅ ᐱᐅᓂᖅᓴᐅᓕᕐᒪᑕ ᐃᓄᖕᓄᑦ 
ᓄᓇᓕᖕᓄᑦ ᑲᓇᑕᒥ, ᐊᒻᒪᓗ ᐅᑭᐅᖅᑕᖅᑐᒥᐅᑕᐅᔪᓄᑦ ᐊᓯᖏᓐᓄᑦ ᓇᓂᑐᐃᓐᓇᖅ ᓄᓇᕐᔪᐊᕐᒥ. ᓄᑕᑦ ᒐᕙᒪᒋᔭᐅᓕᖅᑐᑦ 
ᖃᓄᐃᓕᖓᑎᑦᑎᓂᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᑐᑭᓯᓇᑦᑎᐊᖅᑐᒥᒃ ᑐᕌᖓᖃᑦᑕᖅᓯᒪᔪᖅ ᐱᐅᓂᖅᓴᓂᒃ ᐊᓯᔾᔨᖅᓯᒋᐊᕈᑕᐅᓂᕐᒧᑦ 
ᓄᓇᕐᔪᐊᕐᒥᐅᑕᑎᒍᑦ ᐃᓱᒪᒋᓪᓗᒋᑦ ᖃᓄᐃᓕᐅᕈᑕᐅᔪᓐᓇᕐᓂᖏᑦ. ᑕᒪᓐᓇ ᐊᐃᕙᐅᑕᐅᔪᓐᓇᖅᓯᖕᒪᑦ ᐊᔪᕐᓇᖏᓐᓂᖅᓴᐅᓕᕈᑕᐅᓯᒪᓂᖅ 
ᐃᓄᖕᓄᑦ, ᓄᓇᖃᖅᑐᑐᖃᐅᔪᓄᓪᓗ ᓇᓂᑐᐃᓐᓇᖅ ᐃᓱᒪᓗᑕᐅᔪᓄᑦ ᑕᒪᐃᓐᓂ, ᐱᒻᒪᕆᐅᑎᑕᐅᓂᖅᓴᐅᓕᕐᓂᖏᓐᓄᑦ ᐱᐅᕆᓯᒥ 
ᐅᖃᐅᓯᐅᓚᐅᖅᑐᑦ, ᐃᓱᐊᒍᓪᓗ ᓴᕿᑎᑦᑎᓗᑕᐅᓂᖏᓐᓄᑦ ᒪᓕᒐᖅᑎᒍᑦ ᐃᓕᑕᕆᔭᐅᓯᒪᓂᐊᖅᑐᓂᒃ ᐊᖏᕈᑎᓂᒃ, ᐊᑎᓕᐅᖅᑕᐅᓯᒪᓕᖅᑐᓂᒃ 
195-ᓄᑦ ᓄᓇᕐᔪᐊᕐᒥ ᓄᓇᓕᒡᔪᐊᕆᔭᐅᔪᓄᑦ, ᐊᑐᓕᕐᕕᒃᓴᖃᖅᑎᑕᐅᓪᓗᑎᒃ 2020-ᒥ. 

ᑖᒃᑯᓇᓂᖃᑕᐅᔪᓂ ᐅᖃᓕᒫᒐᒃᓴᓂ, ᐊᑏᑐᖅ ᕿᒥᕐᕈᐊᕐᓂᐊᖅᐸᑎᑦ ᐊᒥᓱᒐᓴᖕᓂᒃ ᐅᓂᒃᑳᖅᓯᒪᔪᑦ ᐱᓕᕆᐊᖑᓯᒪᔪᓂᒃ ᐊᐃᓯᓰᒃᑯᓐᓄᑦ ᑲᓇᑕᒥ, 
ᐱᔾᔪᔾᔨᓪᓗᑎᒃ ᐃᓄᖕᓂᒃ ᓇᓂᑐᐃᓐᓇᖅ ᐃᓄᐃᑦ ᓄᓇᖏᓐᓃᖏᓃᑦᑐᓂᒃ. ᐊᑲᐅᓇᖅᓯᒪᕐᔪᐊᖅᑐᒍᑦ ᐊᐃᓯᓰᒃᑯᓐᓄᑦ ᓄᓇᕐᔪᐊᕐᒥ 
ᐃᒃᓯᕙᐅᑕᖃᕐᕕᐅᓂᖅ ᑎᑭᓪᓗᒍ 2018-ᒧᑦ, ᑕᐃᒪᐃᓐᓂᖓᓄᓪᓗ ᐱᓕᕆᕕᒃᑎᓐᓂ ᐃᑲᔪᖅᓱᐃᖃᑦᑕᖅᓯᒪᔪᒍᑦ ᐅᑲᓕᖅ ᐃᔨᑦᓯᐊᕐᒥᒃ 
ᓯᕗᒧᐊᒃᑎᑦᑎᕙᓪᓕᐊᓂᖓᓂᒃ ᐃᓄᖕᓂᒃ ᐃᑲᔪᑎᒃᓴᓂᒃ ᖃᐅᔨᒪᔭᐅᖃᑦᑕᕆᐊᖃᖅᑐᓂᒡᓗ ᓄᓇᕐᔪᐊᓕᒪᒥ ᑐᓴᐅᒪᐅᔭᑎᑦᑎᔨᐅᕙᒃᓱᓂ. 
ᖁᔭᓕᓯᒪᔪᒍᑦ ᑭᓇᐅᔭᒃᓴᓂᒃᑕᐅᓯᒪᓂᑦᑎᓐᓂᒃ ᐊᑐᑎᒃᓴᓄᑦ ᑕᔅᓱᒥᖓ ᐃᓂᒃᓴᕆᔭᐅᓂᖓᓄᑦ.  

ᖁᕕᐊᓇᖅᑐᖅ ᖃᐅᒪᓂᖅ ᑕᒪᒃᑭᑦᑎᐊᖅᑐᓂᒃ ᐅᓂᒃᑳᓕᐊᖏᑦ ᐊᐃᓯᓰᒃᑯᑦ ᑲᓴᑕᒥ ᑐᓂᔭᐅᓚᐅᖅᑐᑦ ᐊᕐᕋᒍᒥ ᐊᓂᒍᖅᑐᒧᑦ ᑲᑎᒪᔨᓐᓄᑦ ᐊᒻᒪᓗ 
ᑮᓇᐅᔭᒃᓴᓂᒃᑎᒋᕙᒃᑕᑦᑎᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᓯᖏᓄᓗ, ᐱᐊᓗᖅᑐᒥᒃ ᑕᐃᒃᑯᓄᖓ ᓄᓇᕐᔪᐊᕐᒥ ᑕᐱᕆᑦ ᓄᓇᓕᒡᔪᐊᑦ 
ᑐᖓᕕᒃᓴᓕᐅᕐᓂᕐᒧᑦ ᑲᑎᒪᔨᖏᑦ ᐱᓪᓗᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ UNFCCC COP21-ᑯᑦ ᑲᑎᒪᓂᖏᓐᓂᑦ, ᐅᑭᐅᖅᑕᖅᑐᒥ 
ᓱᕈᕐᓇᖅᑐᓕᕆᓂᕐᒧᑦ ᐱᓕᕆᐊᖑᔪᓂᒃ (NCP-ᑯᓐᓂᒃ) ᐊᒻᒪᓗ ᐊᐃᓯᓯᒃᑯᑦ ᐃᓚᒋᔭᐅᕙᖕᓂᖏᓐᓂᒃ ᐅᑭᐅᖅᑕᖅᑐᒥ ᑲᑎᒪᔨᓄᑦ.  

ᐊᔾᔨᓕᐅᖅᑕᖓ: ᕼᐃᓈᓂ 

ᐅᓂᒃᑲᓕᐊᓂᒃ ᐅᖃᐅᓯᖃᖅᓯᒪᓗᐊᖅᑐᑦ ᐱᒻᒪᕆᐅᓂᖏᓐᓂᒃ ᑕᐱᕇᒡᕕᒋᕙᒃᑕᖏᑦ, ᐊᑯᓂᐊᓗᓕᖅᑐᕐᓗ ᓄᑖᖑᓕᖅᑐᓂᒡᓗ. 
ᐱᓕᕆᐊᕆᓕᖅᑕᕗᑦ ᓄᓇᕐᔪᐊᕐᒥ ᑕᐃᒪᖓᑦ 1970-ᖏᓐᓂ ᑐᖓᕕᖃᐃᓐᓇᖃᑦᑕᕋᒥᒃ ᑲᑐᔾᔨᖃᑎᒋᖕᓂᕐᒧᑦ ᐃᓚᒋᕙᒃᑕᑦᑎᓐᓂᒃ, 
ᐃᑲᔪᖅᓱᐃᔨᒋᕙᒃᑕᑦᑎᓐᓂᒡᓗ, ᒐᕙᒪᒋᔭᐅᔪᓂᒃ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᓇᖕᒥᓂᖅ ᐱᓕᕆᕕᖃᖅᑐᓂᒃ, ᐃᓄᖕᓂᒡᓗ ᐃᖕᒥᒍᑦ. 
ᑕᒪᓂᓐᓇᔭᖏᓐᓇᑕ ᐅᓪᓗᒥ ᐃᑲᔪᖅᓱᖅᑕᐅᓂᖏᒃᑯᑦᑕ ᐃᓕᔅᓯᓐᓄᑦ.  

ᐅᑭᐅᖅᑕᖅᑑᓂᖅ ᒪᓐᓇᐅᓕᖅᑐᖅ ᐱᓕᕆᐊᒃᓴᕆᔭᐅᓕᖅᑐᓄᑦ ᐊᒥᓱᓄᑦ ᓄᓇᓕᒡᔪᐊᕐᓄᑦ ᓯᕗᓪᓕᐅᑎᑕᐅᓕᕐᒪᑕ - ᐃᓱᒪᒋᓪᓗᒋᑦ ᑲᓇᑕᒥᓗ-
ᐊᒥᐊᓕᑲᒥᐅᓂᓗ ᑕᒪᐃᓐᓂᒃ ᐅᖃᐅᓯᒃᓴᓕᐊᕆᔭᐅᓯᒪᔪᑦ ᐱᔾᔪᑎᖃᖅᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ, ᐆᒻᒪᖁᑎᓕᕆᓂᕐᒥᒃ, ᐅᑭᐅᖅᑕᖅᑐᒥ 
ᓯᕗᓕᐅᖅᑎᐅᓂᕐᒥᒃ ᐱᔾᔪᑎᖃᖅᑐᓂᒃ, ᐊᑎᓕᐅᖅᑕᐅᓚᐅᖅᑐᓂᒃ ᐅᐋᓯᖕᑕᓐᒥ ᑖᒃᑯᓄᖓ ᐊᖓᔪᖄᕐᔪᐊᖓᓄᑦ ᓄᓇᖓᑕ ᐊᒥᐊᓕᑲᒥᐅᑦ, 
ᐅBᐋᒪᒧᑦ ᐊᒻᒪᓗ ᑲᓇᑕᐅᑉ ᓄᓇᓕᒡᔪᐊᖓᑕ ᐊᖓᔪᖃᖓᓄᑦ, ᑐᕉᑑᒧᑦ, ᒫᔾᔨ 2016-ᖑᓚᐅᖅᑐᖅ.  

ᐱᓗᐊᖅᑐᒥᒃ, ᑕᒪᕐᒥᒃ ᐃᓗᓕᖏᓐᓂᒃ ᑎᑎᕋᖅᓯᒪᓂᖏᑦ ᑕᐃᔭᐃᔪᑦ ᖃᓪᓗᓇᑎᑐᑦ “A Shared Arctic Leadership Model”, ᑐᑭᓕᒃ 
“ᑕᒪᐃᓐᓄᑦ ᐃᓚᒌᖕᓂᑯᑦ ᐅᑭᐅᖅᑕᖅᑐᒥ ᓯᕗᓕᐅᖅᑎᐅᖃᑎᒌᒍᓐᓇᕐᓂᕐᒥᒃ ᒪᓕᒃᑕᐅᔪᓐᓇᖅᑐᑦ”, ᐃᓗᓕᖃᕐᒪᑕ ᓯᑕᒪᓂᒃ ᐱᒻᒪᕆᐅᔪᓂᒃ, 
ᒪᑯᓂᖓ: ᓴᐳᓐᓂᐊᖅᑕᐅᓂᖏᑦ ᐅᑭᐅᖅᑕᖅᑐᒥ ᐊᔾᔨᒌᖏᑦᑑᑏᑦ ᐆᒪᔪᖁᑎᒋᔭᐅᔪᑦ, ᐊᑐᕐᓗᑎᒃ ᖃᐅᔨᓴᖅᑕᐅᖃᑦᑕᖅᓯᒪᔪᓂᒃ ᑐᓐᖓᕕᖃᖅᑐᓂᒃ 
ᐃᓱᒪᓕᐅᕈᑕᐅᕙᖕᓂᖏᑦ: ᐊᑐᓕᖅᑎᑦᑎᕙᓪᓕᐊᓂᖅ ᓄᓇᖃᐃᓐᓇᖅᑐᑦ ᐃᓄᖁᑎᒋᔭᐅᔪᓄᑦ ᖃᐅᔨᓴᖅᑕᐅᖃᑦᑕᖅᓯᒪᓂᖏᑦ ᐊᒻᒪᓗ 
ᐱᐅᓯᑐᖃᕐᒥᒍᑦ ᖃᐅᔨᒪᔭᑐᖃᖏᑦ ᐃᓱᒪᓕᐅᕈᑕᐅᖃᑦᑕᕐᓂᐊᖅᑐᓄᑦ; ᓴᕿᑎᑦᑎᕙᓪᓕᐊᓂᖅ ᐊᒥᐊᒃᑯᓯᒪᐃᓐᓇᕈᓐᓇᕐᓂᐊᖅᑐᓂᒃ ᐅᑭᐅᖅᑕᖅᑐᒥ 
ᐃᓄᔾᔪᑎᒃᓴᓕᐅᕐᓂᕐᒧᑦ; ᐊᒻᒪᓗ ᐃᑲᔪᖅᓱᖅᑕᐅᓂᖏᑦ ᓴᖏᔫᔪᓐᓇᖅᑐᑦ ᐅᑭᐅᖅᑕᖅᑐᒥ ᓄᓇᓖᑦ. 

ᐊᓯᖏᓐᓂᑕᐅᖅ, ᖃᐅᔨᓴᖅᑕᐅᖃᑕᕐᓂᖏᑦ ᐅᑭᐅᖅᑕᖅᑑᓂᕐᒥ ᐱᕙᓪᓕᐊᑐᐃᓐᓇᓕᖅᐳᑦ. ᐋᒃᑎᒃᓂᐊᑦᑯᑦ ArcticNet-ᑯᑦ 
ᐃᓱᓕᑉᐸᓪᓕᐊᓂᐊᓕᖅᑐᑦ ᒪᕐᕉᓂᐊᖅᑑᖕᓂ ᐊᕐᕋᒎᓂᐊᓕᖅᑑᖕᓂᒃ, ᑭᓯᐊᓂ ᓱᓕ ᖃᐅᔨᓴᕐᕕᒃᓴᓄᑦ ᐱᖁᑎᕐᔪᐊᓂᒃ ᓴᓇᕙᓪᓕᐊᓂᐊᓕᖅᑐᑦ ᓲᕐᓗ 
ᑕᒃᐹᓂ ᖁᑦᑎᒃᑐᒥ ᐅᑭᐅᖅᑕᖅᑐᒥ ᖃᐅᔨᓴᕐᕕᒃᓴᒥᒃ (CHARS-ᑯᓂᒃ) 2017-ᒥ, ᐃᖃᓗᒃᑐᑦᑎᐊᕐᓂ, ᓄᓇᕗᒻᒥ.  

ᑭᓯᐊᓂᓕᑦᑕᐅᖅ, ᐅᔾᔨᖅᑐᑦᑎᐊᖁᔨᓂᕐᒥᒃ ᐅᖃᐅᓯᖃᕆᐊᖃᕆᕗᖓ - ᓱᒃᑲᓕᔪᐊᓗᖕᒥᒃ ᐱᕙᓕᐊᓕᖅᑐᑦ ᐊᒃᓱᕈᑕᐅᓕᖅᐸᖕᒪᑕ ᐃᓄᖕᓄᑦ 
ᐊᔾᔨᒋᔭᐅᖏᑦᑐᓂᒃ ᓂᐱᖃᕐᕕᒋᔪᓐᓇᖅᐸᒃᑕᖏᓐᓂᒃ ᑲᑎᒪᔪᓄᑦ. ᐊᔪᖅᓴᖏᑦᑐᒡᒍᑎᑦ ᓴᖏᓂᖃᖅᑐᑦ - ᒐᕙᒪᒃᑯᑦ, ᓇᖕᒥᓂᖅ ᓴᓇᕕᒡᔪᐊᖃᖅᑐᑦ, 
ᐃᓕᓐᓂᐊᖅᓯᒪᔪᐊᓗᐃᑦ, ᐃᓚᖏᓪᓗᓐᓂᑦ ᒪᓕᒃᑕᐅᒐᔪᒃᑐᑦ ᒐᕙᒪᐅᖏᑦᑐᓄᑦ ᑎᒥᖁᑎᖏᔭᐅᔪᑦ ᐊᔪᖏᓐᓂᖃᕐᓂᖅᓴᐅᕙᖕᒪᑕ 
“ᐅᖃᐅᓯᖃᕐᓂᕋᐃᓂᖏᓐᓂᒃ” ᐅᑭᐅᖅᑕᖅᑐᕐᒥᒃ ᐱᔾᔪᑎᖃᖅᑐᓂᒃ, ᑐᑭᓯᐅᒪᒻᒪᕆᖏᔅᓱᑎᒃ ᐃᖕᒥᓂᒃ ᐃᓄᐃᑦ ᖃᐅᔨᒪᕙᖕᓂᖏᓐᓂᒃ. ᑕᒪᓐᓇ 
ᐊᒃᓱᕈᕐᓇᕈᑕᐅᕙᒃᑐᖅ ᖃᐅᔨᓴᖅᑕᐅᑦᑎᐊᖃᑦᑕᐃᓐᓇᕆᐊᖃᕐᓂᐊᖅᑐᖅ ᖃᖓᓕᒪᑦᑎᐊᖅ, ᐃᓄᐃᑦ ᑎᒥᖁᑎᖏᑦ ᐊᒻᒪᓗ ᐃᓄᐃᑦ ᐃᖕᒥᒍᑦ 
ᑭᒡᒐᖅᑐᐃᔨᐅᓂᖏᓐᓄᑦ ᐃᓄᖁᑎᑦᑎᓐᓂᒃ.  

ᐊᐃᓯᓰᒃᑯᑦ ᑲᓇᑕᒥ, ᑭᒡᒐᖅᑐᐃᔨᐅᒐᒥᒃ ᓄᓇᕐᔪᐊᕐᒥᐅᓄᑦ ᐃᓄᖕᓂᒃ ᑲᓇᑕᒥ, ᐊᐃᑎᑮᒃᑯᓪᓗ ᑭᒡᒐᖅᑐᐃᔨᐅᓗᑎᒃ ᑲᓇᑕᓕᒪᒥ ᐃᓄᖕᓂᒃ, 
ᐊᒥᓱᓂᒃ ᑕᐃᒃᑯᓂᖓᑦᓴᐃᓐᓇᖅ ᐱᓕᕆᐊᖃᓕᖃᑦᑕᕐᒪᑕ, ᑭᓯᐊᓂ ᐊᔾᔨᒋᖏᑦᑑᑎᐅᔪᓂᒃ ᖃᓄᐃᓕᐅᕐᕈᑎᒋᔪᓐᓇᖅᑕᖏᓐᓂᒃ. 
ᑕᐃᒪᐃᓐᓂᖏᓐᓄᑦ,  ᐱᓕᕆᖃᑎᒌᒎᓐᓇᕐᓂᖏᑦ ᐊᐃᑎᑮᑯᓪᓗ ᐊᐃᓯᓰᒃᑯᓪᓗ ᐊᒃᓱᐊᓗᒃ ᐱᒻᒪᕆᐅᕗᖅ. ᖃᓄᐃᓕᖓᓂᖏᑦ 
ᑭᒡᒐᖅᑐᐃᔨᐅᓂᖏᓐᓂ ᑕᒪᕐᒥᒃ ᐃᓚᒋᒃᓱᖅᓯᒪᐃᓐᓇᕆᐊᖃᕐᒪᑕ, ᐱᓕᕆᐊᖏᓪᓗ ᐊᑐᓂ ᑲᑐᔾᔨᖃᑎᒌᒃᑐᓂ ᐃᑲᔪᖅᓲᑎᔭᕆᐊᖃᕆᓪᓗᑎᒃ, 
ᐊᔾᔨᒋᒃᑐᐃᓐᓇᕐᓂᕐᒥᒃ ᐱᓕᕆᑦᑕᐃᓕᒪᓗᑎᒡᓗ. ᖃᐅᔨᒪᔪᖓᓕ ᑲᔪᓯᑦᑎᐊᕈᓐᓇᕐᓂᐊᖅᑐᒍᑦ ᓯᕗᒻᒧᐊᒃᐸᓪᓕᐊᓂᖅ ᐱᐅᔪᒥᒃ ᐊᑐᕐᓗᑕ, 
ᐱᓕᖃᑎᒌᖏᓐᓇᕐᓗᑕᓗ.  

ᐃᓄᐃᑦ ᑕᐃᒪᖓᑦ ᐱᐅᓯᖃᐃᓐᓇᕋᒥᒃ ᐱᓕᕆᖃᑎᒌᒋᐊᖃᖅᐸᖕᓂᕐᒥᒃ, ᐃᑲᔪᖃᑦᑕᐅᑎᕙᒃᓱᑎᒃ, ᐅᖃᐅᔾᔨᒋᐊᖅᑎᐅᕙᒃᓱᑎᒃ ᐊᓯᒥᓂᒃ 
ᐃᓚᒥᓂᒡᓗ, ᑕᒪᓐᓇᓗ ᖃᐅᔨᒪᔭᕋ ᑲᔪᓯᑎᑕᐅᖏᓐᓇᕐᓂᐊᖅᑐᖅ ᐱᐅᓯᑐᖃᖓ. ᐊᐃᓯᓰᒃᑯᑦ ᑲᓇᑕᒥ ᐊᓯᔾᔨᖅᓯᒪᓕᕋᓗᐊᖅᓱᑎᒃ ᐊᒥᓱᒐᓴᖕᓂᒃ 
ᐱᓕᕆᕕᖏᓐᓃᓐᓇᖅ, ᐊᖓᔪᖃᖓᓪᓗ ᐊᓯᖑᖅᓯᒪᓕᖅᓱᓂ ᐱᖓᓱᐃᖅᑕᖅᓱᓂ ᕿᓚᒻᒥᐊᓗᓚᐅᖅᑐᑎᒍᑦ, Dᐅᐄᓐ ᑕᐃᒪᖓᑦ 
ᓯᕗᓕᐅᖅᑎᐅᓚᐅᕐᓂᖓᓂᒃ, ᓇᑖᓐᒧᓪᓗ ᐃᓇᖏᖅᑕᐅᑲᐃᓐᓇᓚᐅᕐᓂᖓᓄᑦ, ᐅᕙᓐᓄᓗ ᑐᓂᔭᐅᓕᕐᓂᖓᓄᑦ, 
ᐱᓕᕆᖃᑎᒌᒃᑐᐃᓐᓇᐅᔪᓐᓇᓚᐅᕐᒪᑕ ᑕᒪᐃᓐᓂᑦᑎᐊᖅ ᐊᐃᓯᓯᒥᒃ ᐋᕿᐅᒪᑦᑎᐊᖁᔨᓂᕐᒧᑦ ᐊᑐᖅᓯᒪᕗᑦ. 

ᐱᓗᐊᖅᑐᒥᒃ ᖁᔭᓕᔪᒪᔭᕋ Dᐅᐃᓐ ᓯᒥᑦ ᐱᓂᐊᕐᓂᖃᐃᓐᓇᕐᓂᖓᓄᑦ ᐃᑲᔪᕈᒪᓂᖃᐃᓐᓇᕐᓂᖓᓄᓪᓗ ᐊᓂᒍᖅᓯᒪᓕᖅᑐᓂᒃ 15-ᓂᒃ ᐊᕐᕋᒍᓂᒃ. 
Dᐅᐃᓐ ᓴᖏᔪᐊᓗᖃᑦᑕᖅᓯᒪᔪᖅ, ᒪᑭᑕᔪᓐᓇᐃᓐᓇᖅᓱᓂᓗ ᐊᐃᓯᓯᒃᑯᓐᓂᒃ ᑲᓇᑕᒥ ᑲᔪᓯᑎᑦᑎᖃᑦᑕᐃᓐᓇᕐᓂᑯᓪᓗᓂ 
ᐊᒃᓱᕈᕐᓇᖅᑐᐊᓗᖃᑦᑕᓚᐅᖅᑐᓂᒃ ᐊᖁᑦᑎᒃᑰᖃᑦᑕᓚᐅᖅᓱᓂ. ᓇᖕᒥᓂᖅ ᐃᖕᒥᓂᒃ ᑐᓂᓯᓯᒪᕐᔪᐊᖅᑐᖅ ᐊᓯᒥᓄᑦ ᐃᑲᔪᑎᒃᓴᖃᖅᑎᑦᑎᓪᓗᓂ 
ᐊᒻᒪᓗ ᐊᒃᓱᕉᑎᖃᖃᑦᑕᖅᓯᒪᓪᓗᓂ, ᐊᔪᕈᓃᖅᑎᑦᑎᓯᒪᑦᑎᐊᖅᓱᓂᓗ ᐊᒥᓱᒐᓴᒻᒪᕆᐊᓗᖕᓂᒃ ᐃᓄᖕᓄᑦ ᐃᓱᒪᓘᑕᐅᖃᑦᑕᖅᓯᒪᔪᓂᒃ, 
ᐱᐅᓯᕆᔭᐅᕙᒃᑐᓂᒡᓗ ᑲᓇᑕᒥᐅᓂᒃ ᐃᓄᖕᓂᒃ ᑭᒡᒐᖅᑐᐃᑦᑎᐊᖅᑐᕐᔪᐊᒻᒪᕆᐊᓗᖃᑦᑕᑕᖅᓯᒪᓪᓗᓂ ᐅᑭᐅᖅᑕᖅᑑᓂᓕᒪᖏᓐᓂᒃ ᓄᓇᓕᒡᔪᐊᕐᓂ 
ᐊᒻᒪᓗ ᓄᓇᕐᔪᐊᕐᒥ ᒐᕙᒪᓕᕆᐅᖃᑕᐅᕙᒃᓱᓂ. ᖃᐅᔨᒪᔪᖓ ᑲᔪᓯᑎᑏᓐᓇᕐᓂᐊᕐᒪᑕ ᑕᒪᒃᑯᓂᖓ ᐱᓂᐊᕐᓂᖃᕐᓂᕐᒥᓂᒃ ᑲᑎᒪᔨᐅᖃᑕᐅᓂᕐᒥᓂ, 
ᖃᐅᔨᒪᓪᓗᖓᓗ ᑕᐃᒪᖓᑦ ᑐᖓᕕᔪᓐᓇᖃᑦᑕᕐᓂᐊᖅᑕᕋ ᐅᖃᐅᔾᔨᒋᐊᖅᑎᐅᖃᑦᑕᕈᓐᓇᕐᓂᕐᒧᑦ ᐃᓱᒪᓗᑕᐅᔪᓂᒃ ᓴᖓᓕᖅᐸᒃᑕᑦᑎᓐᓂᒃ. 



 

ᐃᓄᐃᑦ ᓯᓚᕐᔪᐊᕐᒥᐅᑦ ᑲᑐᔾᔨᖃᑎᒌᖏᑦ (ᑲᓇᑕ) ᐊᕐᕌᖑᑕᒫᑦ ᐅᓂᒃᑳᓕᐊᑦ| 2015-2016  4 

ᖁᔭᓕᔪᒪᖕᒥᔪᖓ ᐱᓕᕆᔨᑦᑎᓐᓂᒃ ᐃᖃᓇᐃᔭᖅᑎᓂᒃ ᑕᐃᒪᖓᑦ ᑲᔪᓯᔪᒥᒃ ᐱᓕᕇᓐᓇᓚᐅᕐᓂᖏᓐᓂᒃ ᑕᒪᒃᑯᐊ ᓯᕗᓕᐅᖅᑎᖏᑦ 
ᐊᓯᔾᔨᖅᐸᒃᑲᓗᐊᖅᑎᓪᓗᒋᑦ.  

ᑭᖑᓪᓕᕐᒥ, ᖁᔭᓐᓇᒥᖅᐸᔅᓯ ᑕᒪᔅᓯ ᐃᓄᐃᑦ ᓇᓂᑐᐃᓐᓇᑦᑎᐊᖅ ᐃᓄᐃᑦ ᓄᓇᖁᑎᖏᓐᓂ, ᐅᖃᐅᓯᖃᖅᐸᓚᐅᖅᑐᑦ ᐃᑲᔪᖅᓱᐃᓂᕐᒥᓂᒃ 
ᐅᕙᑦᑎᓐᓂᒃ ᐃᓚᐅᓂᕐᒥᓂᒡᓗ ᐱᒋᐊᖅᑎᖃᑦᑕᖅᓯᒪᔭᑦᑎᓐᓂᒃ ᐊᒥᓱᓂᒃ ᐊᔾᔨᒋᖏᑦᑐᑎᐅᒧᓂᒃ, ᐃᓚᒋᔭᐅᔪᓄᓪᓗ ᖁᔭᓕᓪᓗᖓ ᐊᐃᓯᓯᒃᑯᑦ 
ᑲᓇᑕᒥ ᑲᑎᒪᔨᖏᓐᓄᑦ, ᑲᔪᓯᓐᓇᖅᑐᒥᒃ ᓯᕗᓕᐅᖅᑎᐅᓂᖏᓐᓄᑦ ᐊᒻᒪᓗ ᓇᓗᓇᐃᔭᐃᔨᐅᑦᑎᐊᖃᑦᑕᕐᓂᖏᓐᓄᑦ.  

ᒪᑦ’ᓇ 

ᐱᓕᕆᐊᖑᓚᐅᖅᑐᑦ 2015-2016-ᒧᑦ 

ᐃᓄᐃᑦ ᐅᑭᐅᖅᑕᖅᑐᓕᒪᒥ ᑲᑎᒪᔨᖏᑦ ᐊᐃᓯᓰᒃᑯᑦ ᐃᒃᓯᕙᐅᑕᐅᓂᖏᑦ 2014-2018-ᒧᑦ 

ᑲᔪᓯᔪᒥᒃ ᐅᐱᒍᓱᖕᓇᖅᐳᖅ/ᓴᕆᒪᓇᖅᓱᓂ ᐊᐃᓯᓯᒃᑯᑦ ᑲᓇᑕᒥ ᑐᖓᕕᐅᓂᖏᓐᓂᒃ ᐊᐃᓯᓯᒃᑯᓐᓄᑦ 
ᓄᓇᕐᔪᐊᓕᒪᒥ ᐃᒃᓯᕙᐅᑕᕆᔭᐅᓂᖏᓐᓂ. ᑕᒪᓐᓇ ᑕᓪᓕᒥᕆᔭᐅᓕᖅᑐᖅ ᑲᓇᑕᒥᐅᑦ 
ᐃᒃᓯᕙᐅᑕᕆᔭᐅᓯᒪᓂᖏᓐᓂᒃ ᑕᐃᒪᖓᑦ 41-ᖑᓕᖅᑐᓂᒃ ᐊᕐᕋᒍᓂᒃ ᑲᑎᒪᔨᕈᓚᐅᖅᓯᒪᓂᖏᓐᓂᒃ 
ᐅᑭᐅᖅᑕᖅᑐᓕᒫᒥ ᑲᑎᒪᔨᖏᑦ. ᐅᑲᓕᖅ ᐃᔨᑦᓯᐊᖅ ᐃᓕᑕᕆᔭᐅᓚᐅᖅᑐᖅ ᐃᒃᓯᕙᐅᑕᐅᓂᕐᒧᑦ ᑕᐃᑲᓂ 
2014-ᒥ ᐊᐃᓯᓯᒃᑯᑦ ᑕᒪᕐᒥᒃ ᑲᑎᒪᕐᔪᐊᕐᓂᖏᓐᓂ ᐃᓄᕕᖕᒥ, ᓄᓇᑦᓯᐊᕐᒥ.  

ᐊᐃᓯᓰᒃᑯᑦ ᑲᓇᑕᒥ ᓯᕗᓪᓕᐅᑎᑦᑎᖕᒪᑕ ᐃᑲᔪᖅᓱᐃᖏᓐᓇᕆᐊᕐᑲᕐᓂᖅ ᐊᐃᓯᓯᒃᑯᑦ ᐱᓕᕆᕕᖓᓂᒃ 
ᐃᒃᓯᕙᐅᑕᖓᑦ ᐊᕐᕋᒐᓴᐅᓂᐊᖅᑐᓂ 2014-2018-ᒧᑦ ᑎᑭᓗᒍ. ᐊᐃᓯᓰᒃᑯᑦ ᑲᓇᑕᒥ ᐊᐅᓚᑦᑎᔨᐅᕙᒃᐳᑦ 
ᑕᒪᐃᓐᓂᑦᑎᐊᖅ ᖃᓄᐃᓕᐅᕈᓯᖏᓐᓂᒃ ᐃᒃᓯᕙᐅᑕᐅᑉ ᐱᓕᐊᕆᐊᕆᕙᓪᓕᐊᔭᖏᓐᓂᒃ.  

ᑕᒪᑐᒪᓂ ᑕᒪᓐᓇ ᐊᑐᕐᓂᖓᓂ ᐅᓂᒃᑲᓕᐅᕐᕈᑕᐅᔪᓂ, ᐊᒥᓱᒐᓴᖕᓂᒃ ᐱᓕᕆᐊᖃᖅᓯᒪᓕᖅᑐᑦ ᑲᑎᒪᖃᑦᑕᖅᓱᑎᒡᓗ ᐃᒃᓯᕙᐅᑕᕆᔭᐅᔪᖅ, 
ᐃᑲᔪᖅᓱᖅᑕᐅᓪᓗ ᐊᐃᓯᓰᒃᑯᓐᓄᑦ ᑲᓇᑕᒥ. ᒪᑯᓂᖓ ᐃᓚᖅᐳᑦ: 

ᐄᐳ 2015-ᖑᑎᓪᓗᒍ, ᑲᑎᒪᔨᐅᖏᓐᓇᕐᓂᐊᖅᑐᑦ ᓄᓇᖃᖅᑐᑐᖃᐅᔪᓄᑦ ᐃᓱᒪᓗᑕᐅᔪᑦ ᑲᑎᒪᐅᑕᐅᓚᐅᖅᑐᑦ ᓄᓇᕐᔪᐊᕐᒥ ᑕᐱᕇᖏᑦ 
ᓄᓇᒡᓕᔪᐊᖏᑦ, ᓂᐅ ᔪᐊᒃᒥ. ᐃᓚᐅᓚᐅᖅᑐᑦ ᐊᐃᓯᓰᒃᑯᓐᓄᒃ ᓄᓇᕐᔪᐊᒥ ᐃᒃᓯᕙᐅᑕᖓᑦ, ᐅᑲᓕᖅ ᐃᔨᑦᓯᐊᖅ Okalik Eegeesiak, 
ᐊᖓᔪᖃᖓᓪᓗ ᐊᐃᓯᓰᒃᑯᑦ ᐊᑯᑭᑦᑐᕐᒥᐅᑕᓂ, ᔮᓪᒪᕐ Dᐋᓪ Hjalmar Dahl. ᐊᐃᓯᓰᒃᑯᑦ ᐃᒃᓯᕙᐅᑕᖓᑦ ᐃᔨᑦᓯᐊᖅ ᐅᖃᐅᓯᖃᓚᐅᖅᑐᖅ 
ᐱᔾᔪᔾᔨᓗᓂ ᐅᑭᐅᖅᑕᖅᑐᒥ ᑲᑎᒪᔨᐅᓂᖏᓐᓂᒃ, ᐃᓚᖃᖅᑐᓂᒃ ᓴᒥᑯᑦ ᑲᑎᒪᔨᖏᓐᓄᑦ ᐃᓱᒪᓘᑕᐅᕙᒃᑐᓂᒃ ᒪᒃᑯᒃᑐᖁᑎᖏᓐᓂᒃ, ᐃᖕᒥᓂᖅ 
ᐊᓐᓂᖅᐸᖕᓂᖏᓐᓂᒃ ᐊᒻᒪᓗ ᐃᖕᒥᓂᖅᐸᖕᓂᖏᓐᓂᒃ, ᐊᑐᓕᖁᔨᓪᓗᓂ ᓄᓇᕐᔪᐊᕐᒥ ᓄᓇᓕᒡᔪᐊᑦ ᑕᐱᕆᖏᑦ ᑲᑎᒪᔨᐅᖏᓐᓇᖅᑐᑦ 
ᐅᓂᒃᑲᓕᐅᖁᓪᓗᓂᒋᑦ ᑕᐃᒃᑯᓄᖓ ᐱᖃᐅᓯᔾᔭᐅᖁᔨᓪᓗᑎᒃ ᐃᓅᔾᔪᑎᒃᓴᖏᓐᓂᒃ ᐊᒻᒪᓗ ᐃᓕᕆᔨᑦ ᑲᑎᒪᔨᕐᔪᐊᖏᓐᓂᑦ, ᐱᒋᐊᖅᑎᑦᑎᖁᓪᓗᒋᑦ 
ᑕᒪᒃᑭᑦᑎᐊᕆᐊᖃᖅᑐᓂᒃ ᐅᓂᒃᑲᓕᐅᕐᓂᖅ ᒪᒃᑯᒃᑐᓂᒃ, ᐃᖕᒥᓂᒃ ᐊᓐᓂᖅᓯᕙᖕᓂᖏᓐᓂᒃ ᐊᒻᒪᓗ ᐃᖕᒥᓃᖅᐸᖕᓂᖏᓐᓂᒃ ᑐᕌᖓᓪᓗᑐᖅᑐᓂᒃ 
ᓄᓇᖃᖅᑐᑐᖃᐃᑦ ᐃᓄᖁᑎᒋᔭᐅᔪᑦ ᓇᓂᑐᐃᓐᓇᖅ ᖃᓄᐃᑉᐸᖕᓂᖏᓐᓂᒃ. ᐅᑭᐅᖅᑕᖅᑐᒥᐅᑕᐃᑦ ᑲᑎᒪᔨᐅᓂᖏᑦᑕᐅᖅ ᐊᑐᓕᖁᔨᐅᓚᐅᖅᑐᑦ 
ᐱᐅᓂᖅᓴᓂᒃ ᐊᒻᒪᓗ ᐊᕿᒋᐊᖅᑕᐅᓯᒪᔪᓂᒃ ᖃᐅᔨᒪᔨᑕᖃᕈᓯᕆᔭᐅᕙᑐᓂᒃ ᐱᔾᔪᑎᖃᖅᑐᓂᒃ ᐱᔪᓐᓇᐅᑎᖏᓐᓂᒃ ᒪᓕᒐᖅᑎᒍᑦ 
ᓄᓇᖃᖅᑐᑐᖃᐃᑦ ᐃᓄᖁᑎᒋᔭᐅᔪᑦ (EMRIP-ᑯᑦ ᖃᓪᓗᓇᑎᑐᑦ ᓇᐃᓇᖅᑕᐅᓯᒪᔪᑦ), ᑎᑎᕋᖅᑕᐅᓪᓗᑎᒃ 8ᖑᔪᑦ ᖃᓄᐃᓕᐅᕈᓯᕆᔭᐅᔪᓐᓇᖅᑐᑦ 
ᐱᕚᓪᓕᕈᑕᐅᔪᓐᓇᖅᑐᑦ.  

ᐊᒃᑑᐱᕆ 2015-ᒥ ᐅᖓᑕᓃᓚᐅᖅᑐᑦ 2000 ᐃᓚᐅᓚᐅᖅᑐᑦ 50-ᓂᒃ ᓄᓇᓕᒡᔪᐊᓂᖓᖅᑐᑦ, ᑲᑎᒪᓂᖏᓐᓂ ᐅᑭᐅᖅᑕᖅᑐᓂᕐᒥ ᓄᓇᕐᔪᐊᕐᒥ 
ᐊᕙᓗᖏᓐᓂᕐᒥᑕᐃᑦ ᑲᑎᒪᓂᖏᓐᓂ ᕆᑭᕕᒃ, ᐊᐃᔅᓚᓐᒥ. ᐅᑲᓕᖅ ᐃᔨᑦᓯᐊᖅ ᐅᖃᓪᓚᓚᐅᖅᑐᖅ ᒪᑐᐃᖅᑕᐅᓂᖓᓂ ᑕᒪᐃᓐᓄᑦ 
ᓇᔪᒐᕆᔭᐅᓂᖓ ᑲᑎᒪᓂᖏᓐᓂ, ᐊᒃᑐᐱᕆ 16-ᖑᑎᓪᓗᒍ. ᓇᒻᒪᓇᖅᓯᒪᓂᖏᑦ 2015-ᒥ ᐱᓕᕆᐊᖑᓚᐅᖅᑐᑦ, ᓯᕗᓂᑦᑎᐊᖓᒍᑦ ᑎᓯᐱᕆ 
2015-ᒥ ᓄᓇᓕᒡᔪᐊᖓᓂ ᐱᐅᕆᔅᒥ ᑲᑎᒪᕐᔪᐊᕐᓂᖏᓐᓂ ᓄᓇᓕᒡᔪᐊᐃᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐱᔾᔪᑎᖃᖅᑐᓂᒃ, 
ᐱᕕᒃᓴᖃᕈᑕᐅᓚᐅᖅᑐᑦ ᐃᓱᒪᒋᔭᐅᔪᓐᓇᕐᓂᖏᓐᓂᒃ ᓄᓇᕐᔪᐊᖏᑦ ᐅᑭᐅᖅᑕᖅᑑᓂᕐᒥ, ᓄᓇᕐᔪᐊᕐᒥᐅᑕᓄᑦ ᓯᓚᓕᕆᓂᕐᒧᑦ 
ᖃᓄᐃᓕᐅᕈᑕᐅᔪᓐᓇᕐᓂᖅ, ᓯᕗᓂᐊᒍᑦ ᓄᓇᓕᒡᔪᐊᑦ ᑲᑎᒪᓂᖏᓐᓂ 21-ᒥ.  

ᑕᐃᒃᑯᐊ “ᑲᓇᑕᒥᒃ ᖃᐅᔨᒪᔭᐅᑎᑦᑎᔪᑦ ᓄᓇᕐᔪᐊᓕᒫᒥ” ᑲᑎᒪᓂᖏᑦ ᑲᔪᓯᓚᐅᖅᑐᑦ ᑕᐃᑲᓂ ᒪᒡᒋᐅᓪ ᓯᓚᑦᑐᖅᓴᕐᕕᒡᔪᐊᖓᓂ ᔪᓂᕗᓯᑎᒥ, 
ᕕᕗᐊᕆ 11-12, 2016-ᖑᑎᓪᓗᒍ. ᐊᐃᓯᓰᒃᑯᑦ ᐃᒃᓯᕙᐅᑕᖓᑦ ᐅᑲᓕᖅ ᐃᔨᑦᓯᐊᖅ ᐅᖃᐅᓯᖃᓚᐅᖅᑐᖅ ᑲᑎᒪᔨᐅᑎᑕᐅᔪᓂ 
ᐅᖃᐅᓯᖃᖅᑎᑕᐅᔪᓂᒃ ᓄᓇᓕᒡᔪᐃᑦ ᐊᑕᐅᓯᐅᖏᔅᓱᑎᒃ  ᐊᐅᓚᑦᑎᔨᐅᕙᖕᓂᖏᑦ ᐊᒻᒪᓗ ᓄᓇᕐᔪᐊᕐᒥᐅᑦ ᒐᕙᒪᐅᔪᑦ ᑕᐱᕇᓕᕈᓐᓇᕐᓂᖏᑦ”. 
ᐊᐃᓯᓰᒃᑯᑦ ᑐᓴᒐᒃᓴᓕᐊᕆᓚᐅᖅᑕᖏᑦ ᓴᕿᑦᑎᓗᑕᐅᓚᐅᖅᑐᑦ ᐱᑕᖃᕆᐊᖃᒻᒪᕆᒃᑐᓂᒃ ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᖏᓐᓂᒃ 

ᐱᕙᓪᓕᐊᓯᒪᓂᖏᓐᓂᒃ ᓄᓇᓕᒡᔪᐊᕐᓂ, ᖃᓄᖅ ᑭᒡᓕᖃᖅᑎᑦᑎᓱᖑᓂᖏᓐᓂᒃ , ᐱᕙᓪᓕᑎᑦᑕᐅᓯᒪᖏᓗᐊᕐᓂᖏᓐᓂᒃ, 
ᐃᓱᒪᒋᔭᐅᖏᓗᐊᖅᐸᖕᓂᖏᓐᓂᒃ.  

ᐊᔾᔨᓴᐃᓐᓇᑲᓴᖏᓐᓂᒃ ᐅᖃᐅᓯᖃᓚᐅᕐᒥᔪᑦ ᑲᑎᒪᓂᖏᓐᓂ Bᐅᕆᑕᓐᒥᐅᑦ ᑕᐱᕆᖏᓐᓂ ᓄᓇᖁᑎᖏᓐᓂ, ᐱᖏᐊᖅᑎᑕᐅᓯᒪᓚᐅᖅᑐᓂ 
Bᐅᕆᑕᓐᒥᐅᑕᐃᑦ ᓯᓚᑕᓂᓗ ᓄᓇᓕᒡᔪᐊᖁᑎᖏᓐᓂᓗ ᐃᓚᒋᔭᖏᓐᓂ ᐱᓕᕆᕕᖓᓄᑦ, ᑲᓇᑕᒥᐅᑕᓄᓪᓗ ᖁᕙᓯᖕᓂᖅᐸᒥᒃ ᑲᒥᓯᓇᖓᓄᑦ, 
ᐊᓯᖏᓄᓪᓗ ᐃᓚᒋᔭᐅᕙᒃᑐᓄᑦ ᑕᐅᕙᓂ ᐅᐃᓪᑕᓐᒥ ᒥᖑᐃᖅᓯᕐᕕᖕᒥ, ᕕᕗᐊᕆ 17-19, 2016-ᒥ. “ᐅᑭᐅᖅᑕᖅᑐᖅ 2045-ᒥ: ᓯᕗᒧᑐᖃᖅ 
ᑕᑯᒋᐊᕐᓂᖅ” ᑕᑯᒋᐊᕈᑕᐅᖕᒪᑕ 30-ᖏᓂᓐᓇᔭᖅᑐᓂᒃ ᐊᕐᕋᒍᓂᒃ ᒫᓐᓇᐅᓕᖅᑐᖅ, ᖃᓄᕐᓗ ᐅᑭᐅᖅᑕᖅᑐᖅᐸᓯᐅᓂᖅ ᐱᕙᓪᓕᐊᔪᒫᕐᒪᖔᑦ. 
ᐅᑲᓕᖅ ᐃᔨᑦᓯᐊᖅ ᑲᑎᒪᔨᓄᑦ ᓴᖓᔭᐅᔪᓄᑦ ᐃᓚᒋᔭᐅᓚᐅᖅᑐᖅ ᐅᖃᐅᓯᖃᖅᑐᓂᒃ “ᓄᓇᓖᑦ ᐃᓚᐅᕝᕕᒋᔭᕆᐊᖃᖅᑕᖏᑦ ᐊᒻᒪᓗ 
ᐃᓱᒪᒋᔭᖃᕐᓂᖏᑦ ᑕᒪᒃᑯᓂᖓ”. 

ᐊᐃᓯᓰᒃᑯᑦ ᐃᒃᓯᕙᐅᑕᖓ ᐅᖃᓪᓚᓚᐅᕐᒥᔪᖅ ᓄᓇᕐᔪᐊᕐᒥᐅᑦ ᐅᑭᐅᖅᑕᖅᑐᒥ ᑲᑎᒪᓂᖏᓐᓂ, ᒫᔾᔨ 2016-ᒥ, ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒥᒃ 
ᐱᓇᓱᐊᕈᓯᖓᓂ ᐃᓕᓐᓂᐊᕐᕕᒡᔪᐊᖑᓂᖅᐸᖓᓐᓂᒃ ᔪᓂᕗᓯᑎᒥ ᐊᓛᔅᑲᒥ, ᑕᐃᑲᓂ FᐃᐅBᐊᖕᓯᒥ. ᐅᑲᓕᖅ ᐃᔨᑦᓯᐊᖅ ᐅᖃᐅᓯᖃᓚᐅᖅᑐᖅ 
ᐃᓄᐃᑦ ᐃᓱᒪᒋᕙᒃᑕᖏᓐᓂᒃ ᐱᔾᔪᑎᖃᖅᑐᓂᒃ “ᖃᓄᐃᓕᐅᖅᑎᐅᓂᖏᓐᓂᒃ ᖃᐅᔨᓴᖅᑕᐅᕌᓂᒃᓯᒪᔪᖃᓕᕋᖓᑦ ᐊᑑᑎᖃᖅᐸᖕᓂᖏᓐᓂᒃ 
ᐃᓱᒪᓕᐅᕈᑕᐅᕙᖕᓂᐊᖅᑐᓄᑦ, ᐊᑐᐊᒐᓕᐅᕐᓂᕐᒧᑦ, ᐊᖏᔫᑎᓂᒃ ᓴᓇᕝᕕᖁᑎᖃᖅᐸᒃᑐᓄᑦ, ᐅᓗᕆᐊᓇᖅᑐᖃᖅᑎᑦᑎᑕᐃᓕᒪᓂᕐᒧᑦ ᐊᒻᒪᓗ 
ᐊᕙᑎᖁᑎᑦᑎᓐᓂᒡᓗ ᒥᐊᓂᕆᔨᐅᕙᖕᓂᑎᓐᓄᑦ. ᑕᐃᒃᑯᐊ 7-ᖑᓚᐅᖅᑐᑦ ᖃᐅᔨᒪᔨᑕᕆᔭᐅᓚᐅᖅᑐᑦ ᐊᐱᕆᓚᐅᖅᑐᑦ 
ᖃᓄᐃᓕᐅᕈᑕᐅᔪᓐᓇᕐᒪᖓᑕ ᖃᐅᔨᓴᖅᑎᖃᖅᐸᓂᖏᑦ ᖃᓄᐃᓕᐅᕈᑕᐅᔪᓐᓇᕐᓂᕐᒧᑦ ᐱᕕᒃᓴᕆᔭᐅᔪᓐᓇᖅᑐᓄᑦ ᐊᒻᒪᓗ ᐊᔪᕐᓇᕈᑕᐅᕙᖕᓂᖕᓐᓄᑦ 
ᐱᔾᔪᑎᖃᖅᑐᓂᒃ ᓱᒃᑲᓕᔪᒥᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ.  

ᔭᓄᐊᕆ 2016-ᖑᑎᓪᓗᒍ, ᐊᐃᓯᓯᒃᑯᑦ ᐃᒃᓯᕙᐅᑕᖓ ᐊᒻᒪᓗ ᐊᐃᓯᓯᒃᑯᑦ ᐊᑯᑭᑐᕐᒥᐅᑦ ᓴᕿᑎᑦᑎᓕᓚᐅᖅᑐᑦ ᑕᐃᔭᐅᔪᓂᒃ ᐱᑭᐊᓚᓱᕐᓱᐊᖅᓂᒃ 
ᑲᒥᓯᓇᒃᑯᓐᓂᒃ ᑐᑭᓯᓂᐊᖅᑎᐅᕙᖕᓂᐊᖅᑐᓂᒃ ᑲᓇᑕᒥᐅᑕᓂᒃ ᐊᑯᑭᑦᑐᕐᒥᐅᑕᓂᒡᓗ ᓄᓇᓕᖕᓂ ᐊᑕᓂᖅᐹᖑᔪᓂᒃ ᐅᐊᖕᓇᖓᓂ ᐃᒪᖁᑎᖏᓐᓂ 
ᑕᕆᐅᕐᒥ ᐊᐅᒃᑲᕐᓂᕐᒥᒃ ᓯᑯᔪᐃᑦᑑᓂᖓᓄ. (ᐊᑯᑭᑦᑐᕐᒥᐅᑦ ᐅᖃᐅᓯᖓᑦ ᐅᓇ ᐱᑭᐊᓚᓱᕐᓱᐊᖅ ᑐᑭᖃᖅᑐᖅ ᑕᕆᐅᕐᒥ 
ᐊᐅᒃᑲᕐᓂᕐᒥᒃ/ᓯᑯᔪᐃᑦᑑᓂᖓᓂᒃ). 

ᑕᒪᓐᓇ ᐅᑭᐅᖅᑕᖅᑐᒥ ᐅᐊᖕᓇᖅᐸᓯᖕᒥ ᐊᐅᒃᑲᕐᓂᖅ/ᓯᑭᔪᐃᑦᑐᓂᖅ ᐃᒪᖑᓂᐅᕗᖅ ᐊᕙᓗᐊᓂ ᑕᕆᐅᖓᒥ ᓯᑯᐃᓐᓇᐅᑎᓪᓗᒍ. ᐃᓄᐃᑦ 
ᐊᕕᒃᑐᖅᓯᒪᓂᖏᓐᓂ ᐱᔪᒪᖃᑦᑕᖅᓯᒪᖕᒪᑕ ᖃᐅᔨᒋᐊᖁᔨᓂᖅ ᓄᓇᓕᖕᒥᐅᑕᐅᓄᑦ ᐊᐅᓚᑕᐅᖓᕈᓐᓇᖅᑐᖃᕈᓐᓇᕐᒪᖓᑕ ᓯᕗᓂᐊᒍᑦ 
ᐊᒥᓱᕈᓗᐊᓚᐅᖏᓐᓂᖏᓐᓂ ᓱᓕ ᐅᒥᐊᕐᔪᐊᖃᕈᓐᓇᖅᓯᓂᐊᖅᑐᑦ, ᐳᓚᕋᑦᑐᓕᕆᓂᖅ, ᐃᖃᓗᒃᓯᐅᕐᕕᐅᓕᕈᓐᓇᕐᓂᖅ ᐊᒻᒪᓗ 
ᐊᑐᒃᑲᓐᓂᕈᓐᓇᖏᑦᑐᓂᒃ ᐅᖅᓱᐊᓗᖕᓂᐊᕐᕕᐅᓕᕈᓐᓇᕐᓂᖏᓐᓂᒃ ᐱᕙᓪᓕᐊᑎᑦᑎᔨᐅᕙᒃᑐᓄᑦ ᐊᖏᔪᑎᓂᒃ ᓴᓇᕝᕕᖁᑎᖃᖅᑐᓄᑦ. 

ᐱᖓᓱᑦ ᑲᒥᓯᓇᕆᔭᐅᓕᖅᐳᑦ ᐅᑯᐊ: ᐊᐃᓯᓯᒃᑯᑦ ᐃᒃᓯᕙᐅᑕᖓ (ᓄᓇᕐᔪᐊᓕᒪᒥ ᑲᒥᓯᓇᒋᔭᐅᓪᓗᓂ); ᓄᓇᕗᒻᒥ ᓯᕗᓕᐅᖅᑎᐅᓚᐅᖅᓯᒪᔪᖅ 
ᐄᕙ ᐊᕆᐊᖅ Eva Arreak (ᑲᓇᑕᒥᐅᓄᑦ ᑲᒥᓯᓇᐅᓪᓗᓂ); ᐊᑯᑭᑐᕐᒥᐅᑦ ᓄᓇᓕᒡᔪᐊᖓᓄ ᓯᕗᓕᐅᖅᑎᐅᕙᓚᐅᖅᑐᖅ ᑰᐱᒃ ᒃᓚᐃᔅᑦ Kupik 
Kleist (ᐊᑯᑭᑦᑐᕐᒥᐅᑕᓄᑦ ᑲᒥᓯᓇᒋᔭᐅᓗᓂ).  

ᐃᓄᐃᑦ ᐅᑭᐅᖅᑕᖅᑐᓕᒪᒥᒃ ᑭᒡᒐᖅᑐᐃᔨᖏᑦ ᐃᓚᒋᔭᐅᖏᓐᓇᕐᓂᐊᓕᖅᑐᓂᒃ ᑲᑎᒪᔨᓂᒃ 
ᐊᑐᕐᓂᖅᓴᐅᒋᐊᕈᒪᓂᖅ ᐅᑭᖅᑕᖅᑐᒥ ᑲᑎᒪᔨᕐᔪᐊᓂ 

ᐊᖓᔪᖃᐅᑎᓂᒃ ᐱᓕᕆᐊᒃᓴᓂᒃ ᑭᒡᒐᖅᑐᐃᔨᓂ ᐊᒻᒪᓗ ᑎᓕᔭᐅᓯᒪᔪᓂ ᐱᓕᕆᔨᐅᑎᑕᐅᓂᕐᒧᑦ ᑎᒥᖁᑎᖏᓂ 
ᑖᒃᑯᐊ ᐅᓂᒃᑳᓕᐅᕈᑕᐅᓂᖏᓐᓂ ᐊᕐᕋᒍᒥ, ᐊᐃᓯᓰᒃᑯᑦ ᑲᓇᑕᒥ ᑲᔪᓯᑎᑦᑎᓚᐅᖅᑐᑦ ᐱᒻᒪᕆᐅᓚᐅᖅᑐᓂᒃ ᐃᓚᕆᐊᖑᓚᐅᓂᖏᓂᒃ 
ᐅᑭᐅᖅᑕᖅᑐᒥ ᑲᑎᒪᔨᖏᓂ. 2016-ᒥ ᐃᓕᑕᕆᔭᐅᕗᖅ ᐱᒻᒪᕆᐅᔪᒥᒃ ᐱᕙᓪᓕᐊᓚᐅᕐᓂᖏᓐᓂᒃ ᐅᑭᐅᖅᑕᖅᑐᒥ ᑲᑎᒪᔨᕐᔪᐊᖏᑦ, 
ᖁᕕᐊᓲᑕᐅᓂᖏᓐᓄᑦ 20-ᒋᓕᖅᑕᖓᓂᒃ ᓇᓪᓕᐅᑎᕕᖓᑦ ᐊᑎᓕᐅᖅᑕᐅᓚᐅᖅᑐᓂᒃ ᐊᑐᕙᒥ ᐃᓕᑕᕆᔭᐅᑎᑦᑎᔾᔪᑏᑦ, ᓯᑎᐱᕆ 1996-
ᖑᑎᓪᓗᒍ. ᑕᐃᒃᑯᐊ 8-ᖑᓪᓗᑎᒃ ᓄᓇᓕᒡᔪᐃᑦ ᐃᓚᒋᔭᐅᖕᒪᑕ ᑕᐱᕆᒃᓱᑎᒃ: ᑲᓇᑕ, Dᐃᐊᓐᒪᒃ, FᐃᓐᓚᓐD, ᐊᐃᔅᓚᓐD, ᓄᐊᕖ, ᕌᓯᐊ, ᔅᐅᐄᑕᓐ 
ᐊᒻᒪᓗ ᐊᒥᐊᓕᑲᒥᐅᑦ. ᓄᓇᖃᖅᑐᑐᖃᐃᑦ ᐃᓄᖁᑎᖏᑦ ᓄᓇᒡᓕᔪᐊᖏᓐᓂᒃ ᑖᒃᑯᐊ ᐃᓚᐅᖃᑦᑕᐃᓐᓇᖅᑐᑦ ᑐᑭᓯᓂᐊᕐᕕᐅᑦᑎᐊᖃᑦᑕᖅᓱᑎᒡᓗ 
ᑲᑎᒪᔨᖏᓐᓄᑦ ᐃᓚᒋᔭᐅᖏᓐᓇᕐᓂᖏᓐᓄᑦ. ᐅᑯᓂᖓ ᐃᓚᖃᐃᓐᓇᕐᓂᐊᓕᖅᐳᑦ ᑎᒥᖁᑎᒋᔭᐅᔪᓂᒃ ᑲᑎᒪᔨᖏᓂᒃ: ᐊᐃᓯᓯᒃᑯᑦ, ᐅᑭᐅᖅᑕᖅᑐᒥ 
ᐊᑕᐸᔅᑲᑦ ᐃᓄᖁᑎᖏᓄᑦ ᑲᑎᒪᔨᕐᔪᐊᖏᑦ, ᒍᐃᑦᓯᓐᑯᑦ ᑲᑎᒪᔨᖏᑦ ᓄᓇᕐᔪᐊᕐᒥ, ᐋᓗᐊᑦᑯᑦ ᓄᓇᕐᔪᐊᕐᒥ ᑲᑐᔾᔨᖃᑎᒋᖏᑦ, ᕌᓯᐊᒥᐅᑦ 
ᑲᑐᔾᔨᖃᑎᒌᖏᑦ ᓄᓇᖃᖅᑐᑐᖃᐃᑦ ᐃᓄᖁᑎᖏᓐᓂ ᐅᑭᐅᖅᑕᖅᑐᒥ ᐊᒻᒪᓗ ᓵᒥᑦ ᐃᓄᖁᑎᖏᓐᓄᑦ ᑲᑎᒪᔨᕐᔪᐊᑦ.   

ᑕᐃᒪᖓᑦ ᐱᓐᖑᖅᑎᑕᐅᒐᒥᒃ ᐅᑭᐅᖅᑕᖅᑐᒥ ᑲᑎᒪᔨᕐᔪᐊᑦ, ᐊᒥᓱᓂᒃ ᐊᑐᖅᑕᐅᓚᐅᖅᓯᒪᖏᑦᑐᓂᒃ ᓯᕗᓪᓕᐅᖃᑦᑕᖅᓯᒪᔪᑦ ᐱᒋᐊᖅᑎᑦᑎᓂᖅ, 
ᐱᒻᒪᕆᐅᓂᖃᖅᑐᓂᒃ ᑕᒪᓂ ᐊᔾᔨᒋᔭᐅᖏᑦᑐᒥ ᐊᕕᒃᑐᖅᓯᒪᓂᕐᒥ, ᐃᓚᖃᖅᑐᒥᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ, ᐊᕙᑎᒥᓗ 
ᓱᕈᕐᓇᖅᑐᖃᖅᐸᓪᓕᐊᓂᕐᒥᒃ, ᐅᒥᐊᕐᔪᐊᓕᕆᓂᕐᒥᒃ, ᐳᓚᕋᑦᑐᓕᕆᓂᕐᒥᒃ/ᓂᐅᕐᕈᐊᓕᕆᓂᕐᒥᒃ, ᐅᓗᕆᐊᓇᑐᖃᖅᑎᑦᑎᑕᐃᓕᒪᔭᕆᐊᖃᕐᓂᕐᒥᒃ, 
ᕿᓂᖅᐸᖕᓂᕐᒥᒃ, ᐸᕐᓇᐃᕙᖕᓂᕐᒥᒡᓗ, ᐆᒪᔪᓕᕆᓂᕐᒥᒃ ᐊᔾᔨᒋᖏᑦᑑᑎᓂᒃ, ᐱᕈᖅᑐᓂᒡᓗ, ᐅᖅᓱᐊᓗᒃᓴᖅᓯᐅᕈᒪᔪᓄᑦ ᑭᐅᒋᐊᖅᑎᐅᕙᖕᓂᖅ, 
ᐃᓄᐃᑦ ᐊᓐᓂᐊᖅᑐᓕᕆᓂᖏᓐᓂᒃ, ᐃᓄᖁᑎᒋᔭᐅᔪᓄᑦ ᐅᖃᐅᓯᑐᖃᓕᕆᓂᕐᒥᒃ, ᐊᓯᖏᓐᓂᒡᓗ ᐊᒥᓱᓂᒃ.  

ᐊᐃᓯᓰᒃᑯᑦ ᑲᔪᓯᑎᑦᑏᓐᓇᕐᒪᑕ ᐃᑲᔪᖅᓱᐃᕙᖕᓂᕐᒥᓂᒃ ᐅᑭᐅᖅᑕᖅᑐᓕᒫᒥ ᑲᑎᒪᔨᕐᔪᐊᖏᓐᓂᒃ, ᑕᐃᒃᑯᑎᒎᓇ ᐊᐅᓚᑦᑎᔨᐅᓂᖏᓐᓂᒃ 
ᐅᑭᐅᖅᑕᖅᑐᒥ ᑭᒡᒐᖅᑐᐃᔨᖏᓄᑦ ᐃᓚᐅᕝᕕᐅᕙᒃᑕᑐᓂᒃ, ᐊᒥᓱᒐᓴᒻᒪᕆᑦ ᑎᓕᔭᐅᓯᒪᔪᑦ ᐃᓕᕆᔨᐅᓂᕐᒧᑦ ᑎᒥᖁᑎᒋᔭᐅᔪᑦ, ᐊᒻᒪᓗ 
ᖃᐅᔨᒪᔨᑕᕆᔭᐅᔪᓂᒃ ᑎᒥᐅᔪᓂᒃ. ᐃᓚᖏ ᐱᒻᒪᕆᐅᔪᑦ ᑲᑎᒪᔾᔪᑕᐅᕙᓚᐅᖅᑐᑦ ᐅᑯᐊ: 

x ᓴᐳᓐᓂᐊᖅᑕᐅᓂᖏᑦ ᐅᑭᐅᖅᑕᖅᑐᒥ ᑕᕆᐅᑉ ᐊᕙᑎᖓ ᓯᕗᓪᓕᐅᓪᓗᑎᒃ 
2016-ᒥ ᑎᓕᔭᐅᓯᒪᔪᑦ ᐱᓕᕆᐅᔨᐅᓪᓗᑎ ᑎᒥᖁᑎᖏᑦ, ᑲᑎᖃᓚᐅᖅᑐᑦ 
ᔅᑕᒃᕼᐅᓪᒻ, ᔅᐅᐃᑕᓐᒥ, ᑕᕿᖓ ᕕᕗᐊᕆ ᐱᒋᐊᓕᓵᕐᓂᖓᓂ. 

x ᐱᓕᕆᔨᐅᔪᑦ ᑎᓕᔭᐅᓯᒪᔪᑦ ᐱᔾᔪᑎᖃᖅᑐᓂᒃ ᐅᑭᐅᖅᑕᖅᑐᒥ ᑕᕆᐅᕐᒥ 
ᐱᓕᕆᖃᑎᒋᒍᑎᖃᕐᓂᖏᑦ ᑲᑎᒪᓚᐅᖅᑐᑦ ᔅᑕᒃᕼᐅᓪᒥ ᕕᕗᐊᕆᒥᓗ, 
ᐊᒻᒪᓗ ᑕᐅᕙᓂ ᓄᓇᓕᒡᔪᐊᕐᒥ ᕋᐃᑭᕕᒃ ᐊᐃᔅᓚᓐᑦᒥ, ᔫᓐ 
ᐱᒋᐊᓕᓴᕐᓂᖓᓂ. 

x ᐅᑭᐅᖅᑕᖅᑐᒥ ᓇᐅᑦᑎᖅᔨᐅᓂᖏᓐᓄᑦ ᑲᑎᒪᕐᔪᐊᕈᑎᖃᓚᐅᖅᑐᑦ 
ᕕᐅBᐊᖕᓯᒥ, ᐊᓛᔅᑲᒥ, ᒪᔾᔨ 2016-ᖑᑎᓪᓗᒍ.  

x ᐊᖓᔪᖃᐅᑎᑦ ᐅᑭᐅᖅᑕᖅᑐᒥ ᑭᒡᒐᖅᑐᐃᔨᖏᓐᓂᒃ ᐊᐅᓚᑦᑎᔨᑦ ᐊᒻᒪᓗ 
ᑕᒪᕐᒥᒃ ᑲᑎᒪᑎᑕᐅᓚᐅᖅᑐᑦ ᐊᑕᐅᑎᒃᑯᑦ ᑲᑎᒪᓂᖏᓐᓂ ᕕᐅᐹᖕᔅᒥ.  

x ᐊᒥᐊᒃᑯᓯᒪᐃᓐᓇᕆᐊᕐᓂᕐᒥᒃ ᐱᐅᓯᖃᕐᓂᕐᒥᒃ ᐱᕙᓪᓕᐊᑎᑦᑎᔪᓐᓇᕐᓂᖅ ᑎᓕᔭᐅᓯᒪᔪᑦ ᐱᓕᕆᐊᖃᕐᓂᕐᒥᒃ ᑕᒪᒃᑯᐊ ᑎᒥᖁᑎᖏᑦ 
(SDWG-ᑯᑦ) ᑲᑎᒪᓚᐅᖅᑐᑦ Bᐊᐅᕈ, ᐊᓛᔅᑲᒥ ᒪᔾᔨ 2016-ᖑᑎᓗᒍ.  

x ᓴᐳᓐᓂᐊᖅᑕᐅᓂᖏᑦ ᐅᑭᐅᖅᑕᖅᑐᒥ ᐅᒪᔪᐃᓪᓗ ᐱᕈᖅᑐᓪᓗ (CAFF-ᑯᑦ) ᐅᑭᐅᖅᑕᖅᑐᓕᒫᔨ ᐊᔾᔨᒋᖏᑦᑐᑎᐅᐅᔪᓂᒃ ᐆᒪᔪᓕᕆᓂᕐᒧᑦ 
ᓇᐅᑦᑎᖅᑐᐃᔩᑦ, ᓯᒡᔭᖅᐸᓯᖕᓂᒃ ᖃᐅᔨᒪᔨᑕᐃᑦ ᐃᓕᓐᓂᐊᖅᓱᑎᒃ ᑲᑎᒪᓚᐅᖅᑐᑦ ᐊᑐᕙᒥ ᕕᕗᐊᕆ 29-ᒪᔾᔨ 3, 2016-ᒥ. 
ᐊᒥᓱᒻᒪᕆᐊᓗᐃᑦ ᐃᓄᐃᑦ ᑲᑎᒪᔨᐅᔪᑦ ᐃᓚᐅᓚᐅᖅᑐ ᐃᓄᐃᑦ ᓄᓇᖁᑎᓐᓂᖏᖓᖅᑐᑦ.  

x ᓯᕿᓂᖅ ᓄᐃᓕᖅᐳᖅ ᐅᓪᓛᒃᑯᑦ ᖃᓪᓗᓇᑎᑐᑦ ᑕᐃᔭᐅᔪᒥᒃ ᐃᓕᓐᓂᐊᕈᓯᖏᓐᓂᒃ ᐃᓕᓐᓂᐊᓚᐅᖅᑐᑦ ᑲᑎᒪᓪᓗᑎᒃ, ᐃᓚᒋᔭᐅᔪᑦ 
ᐊᒥᐊᒃᑯᓯᒪᐃᓐᓇᕆᐊᖃᕐᓂᕐᒥᒃ ᐱᐅᓯᖃᕐᓂᕐᒥᒃ ᐱᕙᓪᓕᐊᔪᓕᕆᔨᖏᑦ SDWG-ᑯᑦ, ᑕᐅᕙᓂ ᑲᑎᒪᓗᑎᒃ ᑐᕋᒻᓲ, ᓄᐊᕖᒥ ᒪᐃ 2016-
ᖑᑎᓪᓗᒍ, ᐅᖃᐅᓯᐅᔪᒪᓪᓗᑎᒃ ᐃᖕᒥᓂᖅᑎᑦᑎᑕᐃᓕᒪᕙᓪᓕᐊᔪᒪᓂᖅ ᐅᑭᐅᖅᑕᖅᑐᒥ ᓄᓇᓕᖕᓂ. 

x ᐅᑭᐅᖅᑕᖅᑐᒥ ᐃᓄᐃᑦ ᐊᓐᓂᐊᖅᑐᓕᕆᓂᕐᒥᒃ ᖃᐅᔨᒪᔨᑕᐃᑦ ᑎᒥᖁᑎᖏᑦᑕᐅᖅ ᑲᑎᒪᓚᐅᕐᒥᔪᑦ ᑕᐅᕙᓂᑦᓴᐃᓐᓇᖅ ᑐᕋᒻᓱᒥ, 
ᒪᐃᖑᓚᐅᖅᑐᖅ. 

ᑕᐃᒪᐃᖏᓐᓇᕋᒥᒃ, ᐊᐃᓯᓰᒃᑯᑦ ᑲᓇᑕᒥ ᓯᕗᓪᓕᐅᑎᑦᑎᓚᐅᖅᑐᑦ ᓴᖏᓂᖃᖅᑎᑦᑎᕙᓪᓕᐊᖏᓐᓇᕐᓂᖅ ᐅᑭᐅᖅᑕᖅᑐᓕᒫᒥ ᑲᑎᒪᔨᕐᔪᐊᖏᓐᓂᒃ, 
ᐱᔪᓐᓇᖅᓯᑐᐊᕌᖓᒥᒃ. ᐊᐃᓯᓯᒃᑯᑦ ᑲᑎᒪᔨᖏᓐᓄᑦ ᐃᓚᒋᔭᐅᖏᓐᓇᕐᓂᐊᖅᑐᑦ ᐃᓕᑕᕆᔭᐅᓯᒪᓂᖏᓂ ᑕᐃᒪᖓᑦ ᐃᓚᒋᔭᐅᖏᓐᓇᐸᒃᑐᑦ 
ᑕᒪᐃᓐᓂᑦᑎᐊᖅ ᐊᑐᓂ ᐅᑭᐅᖅᑕᖅᑐᓕᒫᒥ ᑲᑎᒪᔨᕐᔪᐊᑦ ᑲᑎᓐᓂᖏᓐᓂ, ᐊᖓᔪᖃᐅᑎᓗ ᐅᑭᐅᖅᑕᖅᑐᒥ ᑭᒡᒐᖅᑐᐃᔨᖏᑦ ᑲᑎᒪᕙᖕᓂᖏᓐᓂᒃ, 
ᑐᑭᓯᓂᐊᖅᑎᐅᔪᑦ ᑎᒥᖁᑎᖏᓐᓂ, ᑎᓕᔭᐅᓯᒪᔪᓂ ᐱᓕᕆᐊᖃᖅᑎᑕᐅᓂᕐᒧᑦ ᑎᒥᖁᑎᒋᔭᐅᔪᓂ, ᐊᒻᒪᓗ ᖃᐅᔨᒪᔨᑕᕆᔭᐅᕙᒃᑐᑦ 
ᑎᒥᖁᑎᒋᔭᐅᓂᖏᓐᓂ. 

ᐊᔾᔨᓕᐅᖅᑕᖓ: IPS 

ᐊᐃᓯᓰᒃᑯᑦ ᓄᓇᕐᔪᐊᕐᒥ ᐃᓕᑕᕆᔭᐅᓯᒪᓂᖏᓐᓂᒃ ᐊᑐᕐᓂᖅᓴᐅᒋᐊᓂᖅ ᒐᕙᒪᒋᔭᐅᖏᑦᑐᓂᒃ 
ᑎᒥᖁᑎᒋᔭᐅᓂᖏᓐᓂᒃ ᓯᕗᕙᕆᐊᖅᑎᑦᑎᕙᓪᓕᐊᓂᕐᒧᑦ ᐃᓄᐃᑦ ᐃᓚᐅᕝᕕᒋᔭᕆᐊᖃᖅᑕᖏᓐᓂᒃ 

ᐊᓯᔾᔨᖅᓯᒪᓕᖅᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ, ᐃᑲᔪᕐᓂᖃᖅᓯᒪᔪᑦ ᐊᐃᓯᓯᒃᑯᓐᓂᒃ 
ᐃᑲᔫᑕᐅᓂᖅᓴᐅᔪᓐᓇᖅᑐᓂᒃ ᐱᒻᒪᕆᐊᓗᑎᓪᓗᒋᑦ ᓄᓇᕐᔪᐊᕐᒥᐅᑦ ᑲᑎᒪᕙᓚᐅᕐᓂᖏᓐᓂᒃ 
ᐊᕐᕌᓂ ᐊᓂᒍᖅᑐᒥ. ᑕᒪᒃᑯᐊ ᐱᒻᒪᕆᐊᓗᕙᓚᐅᕐᒪᑕ ᑲᑎᒪᓂᖏᑦ ᐃᓄᖕᓄᑦ ᓇᓂᑐᐃᓐᓇᖅ 
ᐅᑭᐅᖅᑕᖅᑐᖅᐸᓯᐅᓂᕐᒥᑦᑐᓂ ᓄᓇᕐᔪᐊᕐᒥ, ᐊᒻᒪᓗᑕᐅᖅ ᓯᓚᑕᓃᑦᑐᓐᓄᑦ ᓄᓇᓕᐊᓗᖕᓄᑦ. 
ᐊᒃᓱᕈᑎᖃᖅᓯᒪᓕᕋᑦᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐊᒥᓱᓄᑦ ᐊᕐᕋᓄᑦ, ᓲᕐᓗ 
ᐆᒃᑑᑎᒋᓗᒍ, ᓄᑖᓂᒡᓗ ᒐᕙᒪᖃᓕᖅᑎᓪᓗᑕ, ᐱᒋᐊᓚᐅᖅᑐᓂᒃ ᐊᒃᑑᐱᕆ 2015-ᒥ, 
ᐱᓕᕆᖃᑎᕈᓐᓇᖅᓯᓚᐅᖅᑐᒍᑦ ᑕᐃᒃᑯᓂᖓ ᓄᓇᓕᒡᔪᐊᕐᓂ ᐱᐅᕆᓯᒥ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᒃ ᑲᑎᒪᕐᔪᐊᕈᑕᐅᓚᐅᖅᑐᓂ ᑎᓯᐱᕆᑉ ᑕᕿᖓᑕ ᐃᓱᖅᐸᓯᐊᓂ, 

ᑕᕿᒐᓴᐃᓪᓗ ᑭᖑᓂᐊᑎᐊᖓᒍᑦ ᑕᐃᑲᖓᑦ, ᑕᐅᑐᖃᑕᐅᓕᓚᐅᖅᑐᒍᑦ ᐱᒻᒪᕆᐅᔪᓂᒃ ᐱᕙᓪᓕᐊᔾᔪᑕᐅᓕᖅᑐᓂᒃ ᓄᓇᕐᔪᐊᑉ ᑕᐱᕆᑦ 
ᑲᑎᒪᔨᕐᔪᐊᖏᓐᓄᑦ ᐃᓕᑕᕆᔭᐅᒪᓂᖏᑦ ᐱᔪᓐᓇᐅᑎᖏᑦ ᓄᓇᖃᐃᓐᓇᖅᑐᑦ ᐃᓄᐃᑦ ᐊᑎᓕᐅᖅᑕᐅᑎᓪᓗᒋᑦ ᑕᐃᑲᓂ ᓂᐅ ᔪᐊᒃᒥ.  

ᓄᓇᕐᔪᐊᕐᒥ ᑕᐱᕆᑦ ᓄᓇᓕᒡᔪᐊᑦ ᑐᖓᕕᒃᓴᓕᐅᕐᓂᕐᒧᑦ ᑲᑎᒪᔨᖏᑦ ᐱᓪᓗᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 
UNFCCC COP21 

21-ᒋᓕᖅᑕᖏᓐᓂᒃ ᑲᑎᒪᓚᐅᕐᓂᖏᑦ ᓄᓇᕐᔪᐊᕐᒥ ᑕᐱᕇᒃᐸᒃᑐᑦ ᓄᓇᓕᒡᔪᐃᑦ ᑐᖓᕕᒃᓴᓕᐅᖅᐸᓪᓕᐊᓂᕐᒧᑦ ᐱᓕᕆᐊᖑᓗᑎᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐃᓚᒋᔭᐅᔪᑦ ᑲᔪᓯᓚᐅᖅᑐᑦ ᑕᐃᑲᓂ ᓄᓇᓕᒡᔪᐊᖓᓂ ᐱᐅᕆᓯ, Fᐅᕋᓐᓯᒥ, ᑎᓯᐱᕆ 2015-ᖑᑎᓪᓗᒍ. 
ᑲᑎᒪᐅᑕᐅᕙᓕᕐᓂᖏᑦ ᐱᒋᐊᕈᑎᖄᓚᐅᖅᓯᒪᔪᑦ ᑕᐃᔅᓱᒪᓂᑐᖃᖅ ᓄᓇᕐᔪᐊᓕᕆᓂᕐᒧᑦ ᑲᑎᒪᕐᔪᐊᕈᑕᐅᖃᓚᐅᖅᓯᒪᔪᓂ ᓄᓇᖓᓂ ᕆᐅ Dᐃ 
ᔾᔭᓂᐅᕈᒥ, 1992-ᖑᑎᓗᒍ. ᐃᓚᖏᑦ ᐃᓄᐃᑦ ᑲᑎᒪᖅᑐᖃᑕᐅᓚᐅᖅᓯᒪᔪᑦ ᑕᐃᔅᓱᒪᓂ ᓯᕗᓪᓕᖅᐹᑦᑎᐊᕆᔭᐅᓪᓗᑎᒃ ᑲᑎᒪᔨᖏᑦ 
ᐱᓕᕆᐊᖃᓚᐅᖅᓯᒪᔪᑦ ᑎᑭᓯᒪᔪᖃᖅᓱᑎᒃ ᕆᐅᔫᒥᖓᖅᑐᓂᒃ ᐊᐃᓯᓯᒃᑯᑦ ᐃᓄᐃᑦ ᓄᓇᕐᔪᐊᑉ ᐅᑭᐅᖅᑕᖅᑑᓂᖓᓂᒃ ᑲᑎᒪᓂᖏᓐᓄᑦ ᐃᓄᕕᖕᒥ 
ᑐᓴᖅᑎᑦᑎᔭᖅᑐᖅᓱᑎᒃ ᑕᐃᑲᖓᑦ ᑲᑎᒪᕐᔪᐊᕈᑕᐅᓚᐅᕐᓂᖓᓂᒃ ᐃᓄᖕᓄᑦ ᓯᕗᓕᐅᖅᑎᖏᓐᓄᑦ ᐅᑭᐅᖅᑕᖅᑐᐸᓯᖕᒥᐅᑕᐅᔪᓄᑦ.  

ᐱᑕᖃᕈᑕᔪᑦ ᑕᒃᑯᐊ ᑲᑎᒪᔨᖏᑦ UNFCCC-ᑯᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᑎᒪᔨᖏᑦ ᐱᔾᔪᑎᖃᖅᑐᑦ ᐱᕙᓪᓕᐊᖏᓐᓇᖅᑎᑦᑎᑕᐃᓕᒪᓂᖅ 
ᐳᓪᓛᓗᖕᓂᒃ ᐱᑕᖃᕐᓂᖏᓐᓂᒃ ᓯᓚᒥ ᐅᓗᕆᐊᓇᕈᓐᓇᖅᑐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. ᒪᓐᓇᐅᓕᖅᑐᖅ ᑐᑭᓕᐅᖅᑕᐅᓯᒪᓕᕐᒪᑕ 
“ᐊᖏᒡᓕᒋᐊᖅᑎᑦᑎᑕᐃᓕᒪᓂᖅ ᓄᓇᕐᔪᐊᕐᒥ ᐅᖁᓇᖅᓯᕙᓪᓕᐊᓂᖏᓐᓂᒃ”, ᐊᒻᒪᓗ ᐃᒡᓗᐊᒍᖓᖅᑕᐅᖅ ᓱᓕ ᖃᓄᖅᑐᕈᓐᓇᕆᐊᖃᕐᓂᖅ 
ᐊᕙᑎᑦᑕ ᐊᒃᑐᖅᑕᐅᕙᓪᓕᖏᓐᓂᒃ.  

ᐃᒻᒪᖄ ᐱᒻᒪᕆᐅᓂᖅᐹᒥᒃ ᐱᕙᓪᓕᐊᓯᒪᓂᖏᑦ COP21-ᒥ ᑲᑎᒪᓚᐅᖅᑐᓂᒃ ᐱᔾᔪᑎᖃᖅᑐᖅ ᓯᕗᓪᓕᕆᔭᐅᓚᐅᕐᓂᖏᑦ 20-ᓂᒃ ᐊᕐᕋᒍᒥᒃ 
ᑕᒃᑯᐊ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓄᓇᕐᔪᐊᑉᒥ ᑲᑎᒪᔨᕐᔪᐊᑦ UNFCCC-ᑯᑦ ᐊᔨᖃᑎᒌᖕᓂᖏᓐᓂᒃ ᓴᕿᑎᑦᑎᓚᐅᕐᓂᖓ ᒪᓕᒐᓕᐊᖏᓐᓂᒃ 
ᑕᒪᐃᓐᓄᓪᓗ ᓄᓇᕐᔪᐊᓕᒪᒥ ᐊᖏᕈᑎᓂᒃ ᐱᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ. ᐱᐅᕆᓯᒥ ᐊᖏᕈᑎᑦ, ᐊᖏᕈᑕᓚᐅᖅᑐᑦ ᑕᒪᐃᓐᓄᑦᑎᐊᖅ 
ᑲᑎᒪᔨᐅᖃᑕᐅᔪᓄᑦ 195-ᖏᓂᑦᑐᓄᑦ ᑎᓯᐱᕆ 12, 2015-ᖑᑎᓪᓗᒍ, ᐊᑐᓕᕆᐊᖅᑎᑕᐅᔪᒪᖅᑐᑦ 2020-ᒥ.  

ᐊᐃᓯᓯᒃᑯᑦ ᐊᒻᒪᓗ ᓵᒥᒥᐅᑦ ᑲᑎᒪᔨᖏᑦ ᑭᓇᐅᔭᖅᑖᖅᑎᑕᐅᓚᐅᖅᑐᑦ ᓄᓇᕐᔪᐊᑉ ᓄᓇᓕᒡᔪᐊᑦ ᑕᐱᕆᖏᓐᓂᒃ ᓯᕗᓕᐅᖅᑏᑦ ᑲᑎᒪᔨᕋᓛᖏᓐᓂᒃ 
ᑕᐃᒃᑯᓄᖓ ᓄᓇᖃᖅᑐᑐᖃᐃᑦ ᐃᓄᖁᑎᖏᓐᓄᑦ ᑲᑎᒪᔨᓄᑦ ᓯᓚᐅᑉ ᐊᓯᔾᔨᖅᐸᓪᓕᖓᓄᑦ (IIPFCC-ᑯᑦ), ᓄᓇᕐᔪᐊᕐᒥᓗ ᓄᓇᓕᒡᔪᐊᑦ ᑕᐱᕆᑦ 
ᐱᕙᓪᓕᐊᔪᓕᕆᔨᖏᓐᓂᒃ ᐊᑐᒐᒃᓴᓕᕆᔨᓂᒃ (UNDP-ᑯᓐᓂᒃ) ᑲᑎᒪᔭᖅᑐᖁᔨᓪᓗᑎᒃ ᐱᐅᕆᓯᒧᑦ ᑲᑎᒪᓂᖏᓐᓂ ᓄᕕᐱᕆ 20-ᒥᒃ ᑎᓯᐱᕆ 11, 
2015-ᒧᑦ.  

ᐅᑭᐅᖅᑕᖅᑐᒥᐅᑕᐃᑦ ᑲᑎᒪᔨᖏᑦ ᓯᕗᓕᐅᖅᑎᖃᓚᐅᖅᑐᑦ ᐊᐃᓯᓯᒃᑯᓐᓄᑦ 
ᓄᓇᕐᔪᐊᕐᒧᑦ ᐃᒃᓯᕙᐅᑕᖓᓂᒃ ᐅᑲᓕᖅ ᐃᔨᑦᓯᐊᖅ, ᐃᓄᖃᓚᐅᖅᓱᑎᒡᓗ 
ᐅᑭᐅᖅᑕᒥ ᓄᓇᓕᒡᔪᐊᓂᒃ ᑲᓇᑕᒥᒃ, ᐊᓚᔅᑲᒥᒃ ᐊᒻᒪᓗ ᐊᑯᑭᑦᑐᕐᒥᐅᑕᓂᒃ, 
ᓴᒥᓂᒡᓗ ᓄᐊᕖᒥᒃ, ᔅᐅᐃᑕᓐᒥᒃ Fᐃᓐᓚᓐᒥᒃ ᐊᒻᒪᓗ ᕌᓯᐊᒥᒃ. 

ᑲᑎᒪᔭᖅᑐᕐᓂᐊᓕᕋᒥᒃ ᐱᐅᕆᓯᒧᑦ, ᐊᐃᓯᓯᒃᑯᑦ ᑎᑎᕋᖅᓯᒪᓚᐅᖅᑐᑦ 
ᖃᓄᐃᓕᖓᑎᓐᓂᐊᖅᑕᖏᓐᓂᒃ ᐃᓄᖕᓂᖓᖅᑐᓂᒃ ᑕᐃᒃᑯᐊ 
ᑲᑎᒪᓂᕐᔪᐊᖏᓐᓂ UNFCC-ᑯᑦ 21-ᒋᔭᐅᓕᖅᑐᒥᒃ ᑲᑎᒻᒪᐅᑕᐅᔪᓂ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᓄᓇᕐᔪᐊᕐᒥ. ᑎᑎᕋᖅᓯᒪᔪᑦ ᐱᓯᒪᔭᖏᑦ, 

ᐅᖃᐅᓯᖃᓚᐅᖅᑐᑦ ᐱᒻᒪᕆᐅᓂᖏᓐᓂᒃ ᖃᓄᐃᓕᐅᖅᑎᐅᖃᑕᐅᓂᖏᑦ ᐅᑭᐅᖅᑕᖅᑐᒥ ᐊᕙᑎᖏᑦ ᐊᕿᐅᒪᑎᑦᑎᑦᑎᐊᕆᐊᖃᕐᓂᕐᒧᑦ 
ᓄᓇᕐᔪᐊᓕᒪᒥ ᓯᓚᓕᕆᔾᔪᑎᑦ, ᐊᒻᒪᓗ ᓱᓕᔪᓂᒃ ᐅᖃᐅᓯᖃᕈᑕᐅᓪᓗᑎᒃ ᖃᓄᐃᖏᑦᑐᓐᓇᕐᓂᖏᑦ ᐊᓐᓂᐊᓕᕈᑕᐅᑦᑕᐃᓕᒪᔪᓐᓇᕐᓂᖏᑦ 
ᐅᑭᐅᖅᑕᖅᑐᒥᐅᑕᐃᑦ ᐊᑕᓪᓚᕆᖕᒪᑕ ᐅᑭᐅᖅᑕᖅᑐᒥᓂᖏᓐᓄᑦ ᐊᒻᒪᓗ ᑕᕆᐅᕐᒥ ᖃᓄᐃᓂᖃᖏᓐᓂᖏᓐᓄᑦ, ᑎᓕᐅᕆᔾᔪᑕᐅᓚᐅᖅᑐᑦ 
ᓄᓇᕐᔪᐊᕐᒥ ᓯᕗᓕᐅᖅᑎᐅᔪᓂᒃ ᖃᓄᐃᓕᐅᕆᐊᖁᔾᔪᑕᐅᓂᕐᒧᑦ 7-ᖑᔪᓂᒃ ᐱᔾᔪᑎᖃᓪᓗᑐᓚᐅᖅᑐᓂᒃ. ᐱᓗᐊᖅᑐᒥᒃ ᖁᓪᓕᖅᐸᖓᓂᓚᐅᖅᑐᖅ 
ᐃᓕᑕᕆᔭᐅᓂᖓ ᐅᑭᐅᖅᑕᖅᑐᒥᐅᑦ ᑲᑎᒪᔨᕐᔪᐊᖏᑦ ᐊᒻᒪᓗ ᐃᓄᐃᑦ ᐱᔪᓐᓇᐅᑎᖏᑦ ᐅᓗᕆᐊᓇᖅᑐᖃᕐᓂᕐᒥᑦᑕᕆᐊᖃᖏᓐᓂᖅ ᐊᒻᒪᓗ 
ᖃᓄᐃᖏᑦᑐᒥᒃ ᐊᕙᑎᖃᕈᓐᓇᕆᐊᖃᕐᓂᖅ, ᐃᓚᒋᔭᐅᓚᐅᖅᑐᑦ ᐱᒻᒪᕆᐅᔪᓄᑦ 7-ᖑᓚᐅᖅᑐᓄᑦ ᖃᓄᐃᓕᐅᕈᑕᐅᖁᔭᐅᔪᓂᒃ ᑎᑎᖃᖁᑎᖏᓂ.  

ᐱᐅᕆᓯᒦᓐᓂᖏᓐᓂ, ᐅᑭᐅᖅᑕᖅᑐᒥᐅᑕᐃᑦ ᑲᑎᒪᔭᖅᑐᖅᓯᒪᔪᑦ ᐊᔭᐅᖅᑎᐅᖃᑕᐅᓚᐅᖅᑐᑦ ᐃᓱᒪᒋᔭᐅᖁᔨᓂᖅ ᐅᖂᓐᓇᕐᓂᖃᕈᓐᓇᕐᓂᕐᒥᒃ 
1.5°C-ᒥᖁᔨᓂᖅ ᐃᓱᖃᖅᑎᑕᐅᔪᒥᒃ ᓄᓇᕐᔪᐊᑉ ᐆᓇᖅᓯᕙᓪᓕᐊᔪᓐᓇᕐᓂᖓᓂᒃ, ᖃᐅᔨᒪᔭᐅᑎᑦᑎᔾᔪᑕᐅᓚᐅᖅᑐᖅ ᐃᓄᖕᓄᑦ 
ᖃᐅᔨᒪᔭᐅᔪᐊᓗᓂᖏᓐᓂᒃ ᓄᓇᓂᒃ, ᑕᕆᐅᕐᒥᒃ, ᓯᑯᒥᒃ, ᓄᓇᕐᔪᐊᕐᒥᐅᑕᓂᒡᓗ ᐃᑲᔪᖅᓱᐃᖁᔨᓪᓗᑎᒃ ᐃᓄᖕᓂᒃ ᓄᓇᖃᐃᓐᓇᖅᑐᓂᒡᓗ 
ᐃᓚᒋᔭᐅᖃᑦᑕᖁᔨᓂᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐱᔾᔪᑎᖃᖅᑐᓂᒃ ᐱᓕᕆᐊᖑᕙᓪᓕᐊᓂᐊᖅᑐᓂᒃ ᖃᓄᑐᐃᓐᓇᖅ 
ᐳᖅᑐᓂᖃᖅᑎᒋᒐᓗᐊᕈᑎᒃ.  

ᑕᒪᐃᓐᓂᒃ ᑕᑯᓪᓗᒋᑦ, ᓄᓇᕐᔪᐊᕐᒥ ᐱᕙᓪᓕᐊᑎᑦᑎᔨᐅᓂᕐᒧᑦ ᐱᓕᕆᐊᖑᓯᒪᔪᑦ ᐃᓚᖃᓕᓚᐅᖅᑐᑦ ᓄᓇᓕᒡᔪᐊᓂᒃ ᐱᐅᕆᓯᒥ 
ᐊᖏᕈᑕᐅᓚᐅᖅᑐᓂᒃ ᐱᒋᐊᖅᓯᒪᔪᓂᒃ: ᓯᕗᓪᓕᐅᓂᖏᑦ ᐅᖃᐅᓯᐅᖃᑕᐅᔪᑦ ᑎᑎᕋᖅᓯᒪᓂᖏᓐᓂᒃ ᑕᐃᑲᖓᑦ ᐱᐅᕆᓯᒥ ᐊᖏᕈᑕᐅᓚᐅᖅᑐᓂᒃ 
ᐅᖃᖅᓯᒪᔪᑦ ᑕᐃᒃᑯᐊ ᐃᓄᐃᑦ ᓄᓇᖃᐃᓐᓇᖅᑐᑦ ᐃᒃᐱᒋᔭᐅᑦᑎᐊᖃᑦᑕᕆᐊᖃᕐᓂᖏᓐᓂᒃ, ᐃᖅᑲᐅᒪᔭᐅᖃᑦᑕᐃᓐᓇᕐᓗᑎᒃ, 
ᐃᓱᒪᒋᔭᐅᖃᑦᑕᕐᓗᑎᒡᓗ ᑕᒪᐃᓐᓂᑦᑎᐊᖅ ᖃᓄᖅᑐᕈᑕᐅᔪᖃᕐᓂᐊᓕᕌᖓᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐱᓕᕆᐊᖑᔪᒪᔪᓂᒃ. ᐃᓗᓕᖏᑦ 7-
ᖓᓂᑦᑐᑦ ᐱᐅᕆᓯᒥ ᐊᖏᕈᑎᖏᑦ ᐅᖃᖅᓯᒪᔪᑦ ᓯᓚᐅᑉ ᐊᓯᔾᔨᖅᐸᓂᖓᓄᑦ ᓱᖏᐅᑎᕙᓪᓕᐊᔾᔪᑎᒃᓴᐃᑦ ᑐᖓᕕᖃᕆᐊᖃᕐᓂᖏᓐᓂᒃ 
ᐊᑐᐃᓐᓇᐅᔪᓂᒃ ᐱᐅᓂᖅᐸᖑᔪᓂᒃ ᖃᐅᔨᓴᖅᑕᐅᓯᒪᔪᓂᒃ ᖃᐅᔨᒪᔾᔪᑎᒃᓴᐅᓯᒪᔪᓂᒃ, ᐊᒻᒪᓗ ᓇᒻᒪᖕᓂᐊᑐᐊᖅᐸᑦ ᑐᖓᕕᖃᕐᓗᑎᒃᑕᐅ ᐃᓄᐃᑦ  

ᑲᑎᒪᕐᔪᐊᕈᑕᐅᓂᖏᑦ ᐊᔾᔨᒋᖏᑦᑑᑎᐅᓂᖏᓂᒃ ᐅᒪᔪᓕᕆᓂᖅ (CBD) 

ᑲᑎᒪᕐᔪᐊᕈᑕᐅᓂᖏᓐᓂ ᐊᔾᔨᒋᖏᑦᑐᑎᐅᔪᓂᒃ ᐅᒪᔪᓕᕆᓂᕐᒥᒃ, 
ᓯᕗᓪᓕᕐᒥᒃᑕᐅᖅ ᐱᒋᐊᖅᑎᑕᐅᖃᓚᐅᖅᓯᒪᔪᑦ 1992-ᒥ 
ᓄᓇᕐᔪᐊᓕᕆᓂᕐᒥᒃ ᑲᑎᒪᓂᖏᓐᓂᒃ, ᒪᑐᐃᖅᑕᐅᓂᖏᓐᓂ 
ᐊᑎᓕᐅᕐᕕᒃᓴᐃᑦ, ᐊᖏᔪᒥᒃ ᐱᓕᕆᐊᖑᓯᒪᓕᕐᒪᑕ ᑕᒪᒃᑯᐊ ᑕᐃᒪᖓᓂᒃ 
1980 ᐊᕐᕋᒍᐃᑦ ᐃᓱᖅᐸᓯᐊᓂ ᑲᑎᒪᕐᔪᐊᕈᑕᐅᕙᖕᓂᖏᓐᓄᑦ 
ᐊᔾᔨᒋᖏᑐᑎᓂᒃ ᐅᒪᔪᓕᕆᓂᖅ CBD-ᑯᓐᓄᑦ.  

ᑕᒃᑯᐊ ᐊᔾᔨᒋᖏᑐᑎᓂᒃ ᐅᒪᔪᓕᕆᓂᖅ CBD-ᑯᑦ 
ᓴᕿᑎᑕᐅᓕᓚᐅᖅᓯᒪᖕᒪᑕ ᓄᓇᕐᔪᐊᕐᒥ ᓄᓇᓕᒡᔪᐊᑦ 
ᐱᕙᓪᓕᐊᑐᐃᓐᓇᓕᓚᐅᖅᑐᒥᒃ ᐱᓂᐊᕐᓂᖃᕈᒪᓂᖏᑦ 
ᐊᒥᐊᒃᑯᓯᒪᐃᓐᓇᕆᐊᖃᕐᓂᕐᒥᒃ ᐱᕙᓪᓕᐊᑎᑦᑎᖃᑦᑕᖁᔨᓂᖅ. 
ᐱᔾᔪᑎᖃᕐᒪᑕ ᐊᔾᔨᐅᖏᒻᒪᕆᒃᑐᓂᒃ ᐱᕙᓪᓕᐊᑎᑦᑎᖃᑦᑕᖁᔨᓂᖅ 
ᐊᒥᐊᒃᑯᓯᒪᔭᐅᒋᐊᖃᑦᑕᕐᓗᑎᒃ ᐆᒪᔪᖁᑎᒋᔭᐅᔪᑦ ᓇᓂᑐᐃᓐᓇᑦᑎᐊᖅ 

ᓄᓇᕐᔪᐊᕐᒥ. ᐱᓕᕆᐊᕆᔭᖏᑦ ᐅᒪᔪᓕᕆᓂᕐᒧᑦ ᑲᑎᒪᔨᕐᔪᐊᑦ ᐃᓚᒋᔭᐅᕙᖕᒥᔪᑦᑦ ᑲᑎᒪᔪᐊᖅᐸᖕᓂᓐᓂᑦ ᐃᓚᒋᔭᐅᔪᑦ (COP-ᑯᑦ) 
ᐱᐅᓯᕆᕙᒃᑕᖏᓐᓂ ᒪᓕᒃᓱᑎᒃ.  

ᐊᐃᓯᓯᒃᑯᑦ ᐃᓚᐅᓚᐅᖅᑐᑦ ᑲᑎᒪᓂᖏᓐᓂᒃ, ᐸᕐᓇᐅᑕᐅᕙᓪᓕᐊᓂᖏᓐᓂ ᐃᓚᒋᐊᖅᑕᐅᓯᓂᖏᑦ ᑎᒥᖁᑎᒋᔭᐅᔪᑦ ᖃᐅᔨᓴᖅᑕᐅᕙᒃᑐᓂᒃ, 
ᐱᓕᕆᐊᖑᕙᖕᓂᐊᖅᑐᓂᒃ ᐊᒻᒪᓗ ᓴᓇᕐᕈᑎᒃᓴᕆᔭᐅᕙᒃᑐᓂᒃ ᐱᔾᔪᑎᖃᖅᑐᓂᒃ ᐅᖃᐅᔾᔨᒋᐊᖅᑎᐅᔪᓂᒃ (SBSTTA-ᑯᑦ) ᑲᑎᒪᓂᖏᓐᓂ, 
ᐃᓄᖕᓂᒃ ᓂᐱᖃᖅᑎᑦᑎᓪᓗᑎᒃ ᐱᖓᓱᓄᑦ ᑲᑎᒪᔾᔪᑎᒃᓴᕆᔭᐅᖃᑕᐅᓚᐅᖅᑐᓄᑦ, ᐅᖃᐅᓯᒃᓴᒪᕆᔭᐅᔪᓂ ᑭᖑᓂᐊᒍᑦ ᑲᑎᒻᒪᐅᑕᐅᔪᒫᕐᒥᔪᓂ 
ᑲᑎᒪᔨᕐᔪᐊᖏᓐᓄᑦ ᑕᐱᕆᒃᑯᑦ ᓄᓇᓕᒡᔪᐃᑦ ᑕᐃᔭᐅᔪᑦ ᖃᓗᓇᑎᑐᑦ COP-ᑯᑦ. ᐱᔾᔪᑎᖃᖅᑐᓂᒃ ᐃᓱᒪᓗᑕᐅᔪᓂᒃ ᑕᐃᔭᐅᔪᓂᒃ 
“ᐊᕙᑎᒥᐅᑕᓕᕆᓂᕐᒧᑦ ᐅᕝᕙᓗᓐᓃᑦ ᐅᒪᔪᓕᕆᓂᕐᒧᑦ ᐱᒻᒪᕆᐅᓂᖏᑦ ᑕᕆᐅᕐᒥᐅᑕᖃᖅᑐᑦ ᐃᒪᖁᑎᒋᔭᐅᔪᑦ”, ᐊᐃᓯᓰᒃᑯᑦ 
ᐅᖃᐅᓯᒃᓴᖃᓚᐅᖅᑐᑦ ᑕᕆᐅᕐᒥᐅᑕᐃᓪᓗ ᓯᒡᔭᖅᐸᓯᖕᒥᐅᑕᐅᕙᒃᑐᓪᓗ ᐊᔾᔨᒌᖏᑦᑐᑏᑦ  ᐆᒪᔪᐃᑦ/ᓂᕐᔪᑏᑦ ᑐᖓᕕᓪᓚᕆᐅᓂᖏᓐᓂᒃ ᐃᓄᖕᓄᑦ 
ᐃᓅᔾᔪᑎᒃᓴᐅᕙᖕᓂᕐᒧᑦ. ᐅᑭᐅᖅᑕᖅᑐᒥ ᑕᕆᐅᕐᒥᐅᑕᐃᑦ ᐆᒪᔪᕆᔭᐅᔪᑦ ᐊᒃᑐᖅᑕᐅᕙᓪᓕᐊᓯᒪᒻᒪᕆᖕᒪᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐊᓯᖏᓄᓪᓗᑕᐅᖅ ᐊᒃᓱᕈᕐᓇᕈᑕᐅᕙᓕᖅᑐᓄᑦ, ᐃᓚᖃᖅᑐᓂᒃᑕᐅᖅ ᐅᑭᐅᖅᑕᖅᑐᖅᐸᓯᐅᓂᕐᒥᒃ ᓄᓇᖁᑎᒋᔭᐅᓂᖏᓐᓂᒃ ᑲᓇᑕᒧᑦ 
ᐃᓱᒪᓗᑕᐅᓂᖏᓐᓂᒃ ᐊᒻᒪᓗ ᐊᕙᑎᖏᑦ ᓱᕋᒃᑎᖅᑕᐅᕙᓪᓕᐊᓂᖏᓐᓂᒃ.  

ᐊᔾᔨᓕᐅᖅᑕᖓ: Dᐅᐄᓐ ᓯᒥᑦ 

ᑲᑎᒫᓂᑐᐊᕐᒪᑕ ᒫᓐᑐᕆᔭᓪᒥ ᐃᓚᒋᐊᖅᑕᐅᓯᒪᔪᑦ ᑎᒥᖁᑎᖏᑦ ᖃᐅᔨᓴᖅᑕᐅᓂᐊᖅᑐᓂᒃ, ᐱᓕᕆᐊᖑᓂᐊᖅᑐᓂᒃ ᐊᒻᒪᓗ 
ᓴᓇᕐᕈᑎᒃᓴᖑᖅᐸᓕᐊᔪᑦ ᐊᑐᖅᑕᐅᔪᓐᓇᕐᓂᖏᓐᓂᒃ ᐅᖃᐅᔾᔨᒋᐊᖅᑎᑦ SBSTTA-ᑯᑦ, ᑲᑎᒪᔭᕆᐅᓚᐅᖅᑐᑦ ᓯᕗᓪᓕᕆᔭᐅᔪᒥᒃ ᐃᓚᒋᐊᕈᑎᑦ 
ᑎᒥᖁᑎᖏᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐱᒋᐊᓕᓴᕐᓂᖓᓂ ᑕᕿᖓ ᒪᐃ. ᐃᓱᒪᓇᖅᐳᖅ ᑕᐃᒪ ᑕᐃᔭᐅᓂᖓ ᑐᑭᓯᓪᓗᒍ, ᑎᓕᔭᐅᓯᒪᔪᑦ ᑖᒃᑯᐊ 
ᐃᓚᒋᐊᖅᑕᐅᓯᒪᓂᖏᑦ ᑎᒥᖁᑎᖏᑦ ᐊᑐᓕᖅᑎᑦᑎᕙᓪᓕᐊᔨᐅᓂᖏᑦ ᑲᑎᒪᕐᔪᐊᕈᑕᐅᕙᖕᓂᖏᓐᓂᒃ ᐊᔾᔨᒋᖏᑦᑐᑎᐅᔪᓂᒃ ᐆᒪᔪᓕᕆᓂᕐᒥᒃ. 
ᐊᐃᓯᓰᒃᑯᑦ ᓱᓕᔪᖅᓴᕐᒪᑕ ᐱᓕᕆᖃᑎᒌᖕᓂᖅ ᑲᑐᔾᔨᖃᑎᒋᑦᑎᐊᕐᓗᑎᒃ ᓴᖏᓂᖃᕈᑕᐅᔪᓐᓇᕐᒪᑕ ᑕᒪᐃᓐᓄᑦ ᐊᑐᑎᖃᑦᑎᐊᕐᓂᐊᖅᑐᓂᒃ 
ᐊᑐᓕᖅᑎᑦᑎᕙᓪᓕᐊᔪᓐᓇᕐᓂᖅ. ᑕᒪᒃᑯᐊ ᑎᒥᖁᑎᖏᑦ ᐃᓚᖃᕆᐊᖃᕐᒥᔪᑦ ᐅᑭᐅᖅᑕᖅᑐᒥᐅᑕᐅᔪᑦ ᑲᑎᒪᔨᕐᔪᐊᖏᓐᓂᒃ, ᐊᒻᒪᓗ 
ᓇᖕᒥᓂᕆᔭᐅᔪᓂᒃ ᒐᕙᒪᐅᔪᓂᒃ ᑲᓇᑕᒥ, ᐃᓚᖃᖅᑐᓂᒃ ᓱᕐᓗ ᐅᒃᑐᑎᒋᓗᒋᑦ, ᓄᓇᕗᒃ ᒐᕙᒪᒋᔭᖏᓐᓂᒃ.  

ᓄᓇᕐᔪᐊᕐᒥ ᑕᐱᕆᑦ ᓄᓇᓕᒡᔪᐊᑦ ᑕᐃᒪᖓᑦ ᑲᑎᒪᐅᖃᑕᐅᔪᑦ ᑐᕋᖓᔪᓂᒃ ᓄᓇᖃᐃᓐᓇᖅᑐᓄᑦ 
ᐃᓱᒫᓘᑕᐅᔪᓂᒃ (UNPFII-ᑯᑦ) 

ᓄᓇᕐᔪᐊᕐᒥ ᑕᐱᕆᑦ ᓄᓇᓕᒡᔪᐊᑦ ᑕᐃᒪᖓᑦ ᑲᑎᒪᔨᐅᖃᑕᐅᔪᑦ ᑐᕋᖓᔪᓂᒃ 
ᓄᓇᖃᐃᓐᓇᖅᑐᓄᑦ ᐃᓱᒫᓘᑕᐅᔪᓂᒃ (UNPFII-ᑯᑦ) ᓄᓇᕐᔪᐊᑉ ᑲᑎᒪᔨᖏᓐᓄᑦ 
ᕿᑎᐊᓂᑦᑎᑕᐅᓪᓗᑎᒃ ᑐᑭᓕᐅᖅᑎᒋᔭᐅᕗᑦ ᐱᔾᔪᑎᖃᖅᑐᓂᒃ ᐃᓱᒪᓗᑕᐅᕙᒃᑐᓂᒃ ᐊᒻᒪᓗ 
ᐱᔪᓐᓇᐅᑎᖏᓐᓂᒃ ᓄᓇᕐᔪᐊᑉ ᓄᓇᖃᐃᓐᓇᖅᑐᑦ ᐃᓄᖁᑎᒋᔭᐅᓂᖏᓐᓄᑦ. 370 
ᒥᓕᔭᓐᐅᖓᑕᓂᒻᒪᑕ ᓄᓇᖃᐃᓐᓇᖅᑐᑐᖃᐃᑦ ᐃᓄᖁᑎᒋᔭᐅᔪᑦ 70-ᓂᒃ ᓄᓇᕐᔪᐊᕐᒥ 
ᓄᓇᓕᑦ. ᑕᒃᑯᐊ ᑲᑎᒪᔨᐅᖃᑦᑕᕐᓂᖏᓐᓂᒃ, ᐅᖃᐅᔾᔨᒋᐊᖅᑎᐅᖃᑦᑕᖅᐳᑦ ᑎᒥᖁᖏᑦ 
ᐅᓂᒃᑲᖃᑦᑕᕆᐊᖃᖅᑎᑕᐅᓪᓗᑎᒃ ᐃᓚᒋᔭᐅᓂᕐᒥᓄᑦ ᐃᓅᔾᔪᑎᒃᓴᓕᕆᓂᕐᒧᑦ ᐊᒻᒪᓗ 
ᐃᓅᖃᑎᒌᖕᓂᕐᒧᑦ ᑲᑎᒪᔨᖏᓐᓄᑦ (ECOSOC-ᑯᓐᓄᑦ). 

14-ᒋᓕᖅᑕᖏᓐᓂᒃ ᑲᑎᒪᔨᖏᑦ ᑕᒃᑯᐊ ᓄᓇᖃᖅᑐᑐᖃᐃᑦ ᑲᑎᒪᔨᕐᔪᐊᖏᑦ ᑲᔪᓯᓚᐅᖅᑐᑦ 
ᐃᐳ 2015-ᒥ ᓄᓇᓕᖓᓂ ᓂᐅ ᔪᐊᒃ, ᑖᒃᑯᓂᖓ ᐊᕐᕋᒍᑕᒪᖅ 
ᐅᓂᒃᑲᓕᐅᖅᐸᓪᓕᐊᓕᖅᑎᓪᓗ. ᐊᐃᓯᓰᒃᑯᑦ ᐃᒃᓯᕙᐅᑕᖓᑦ, ᐅᑲᓕᖅ ᐃᔨᑦᓯᐊᖅ ᐊᒻᒪᓗ ᔭᒪᓪ 
Dᐊᓪ, ᐊᖓᔪᖃᕆᔭᐅᔪᖅ ᐊᐃᓯᓰᒃᑯᓐᓄᑦ ᐊᑯᑭᑦᑐᕐᒥᐅᓂ, ᑲᓚᖡᑦ ᓄᓇᓂ 
ᑲᑎᒪᔭᖅᑐᖅᓯᒪᓚᐅᖅᐴᒃ.  

ᐅᑲᓕᖅ ᐃᔨᑦᓯᐊᖅ ᐅᖃᐅᓯᖃᓚᐅᖅᑐᖅ ᐃᓱᒪᓘᑕᐅᕙᖕᓂᖏᓐᓂᒃ ᒪᒃᑯᒃᑐᓂᒃ, ᐃᖕᒥᓂᒃ 
ᐊᓐᓂᖅᐸᖕᓂᖏᓐᓂᒃ ᐊᒻᒪᓗ ᐃᖕᒥᓂᖅᐸᖕᓂᖏᓐᓂᒃ. ᐊᑐᓕᖁᔨᓚᐅᖅᑐᖅ 
ᑲᑎᒪᔨᐅᖏᓐᓇᖅᑐᓄᑦ ᐅᓂᒃᑲᓕᐊᓂᖏᓐᓂᒃ ᐃᓄᔾᔪᑎᒃᓴᓕᕆᓂᕐᒧᑦ ᐃᓄᓕᕆᔨᐅᓂᕐᒧᓪᓗ ᑲᑎᒪᔨᖏᓐᓄᑦ ECOSOC-ᑯᓐᓄᑦ, 
ᐱᓕᕆᖃᑎᖃᔨᓪᓗᑎᒃ UNPF-ᑯᑦ ᒪᒃᑯᒃᑐᑦ ᑲᑎᒪᔨᖏᓐᓂᒃ, ᑕᒪᐃᓐᓂᒃ ᐱᔾᔪᑎᖃᕐᓗᑎᒃ ᐅᓂᒃᑲᓕᐅᕈᑕᐅᔭᕆᐊᖃᕐᓂᖏᓐᓂᒃ ᐃᓱᒪᓗᑕᐅᕙᒃᑐᑦ 
ᑐᕌᖓᓗᑎᒃ ᓄᓇᖃᐃᓐᓇᖅᑐᑦ ᒪᒃᑯᒃᑐᑦ ᖃᓄᐃᖏᔾᔪᑎᒋᔪᓐᓇᖅᑕᖏᓐᓂᒃ, ᐃᓚᐅᑎᑦᑎᓗᑎᒡᓗ ᓄᓇᕐᔪᐊᓕᒪᒥ ᐋᓐᓂᐊᖏᑦᑐᓕᕆᔨᒃᑯᑦ 
ᑲᑐᔾᔨᖃᑎᒌᒡᔪᐊᖏᑦ ᑕᒪᒃᑯᐊ ᐱᒻᒪᕆᐅᔪᑦ ᐱᔾᔪᑕᐅᓗᑎᒃ.  

ᐊᐃᓯᓰᒃᑯᑦ ᐊᑯᑭᑦᑐᕐᒥᐅᓂ ᑲᓚᖠᑦ ᓄᓇᖓᓐᓂ ᐊᖓᔪᖃᖓᑦ ᔭᓪᒧ Dᐋᓪ ᐅᖃᐅᓯᒃᓴᖃᓗᐊᓚᐅᖅᑐᖅ ᐱᐅᓯᕆᔭᐅᕙᖕᓂᖏᓐᓂᒃ 
ᐱᔾᔪᑎᖃᖅᓱᑎᒃ ᓄᓇᕐᔪᐊᕐᒥ ᑲᑎᒪᔨᕐᔪᐊᑦ ᐱᐅᓯᒋᐊᖅᑎᑦᑎᔪᓐᓇᕐᓂᖏᓐᓂᒃ ᐊᑐᓕᖅᑎᑦᑎᕙᓪᓕᐊᖁᔨᓗᑎᒃ ᐃᓕᑕᕆᔭᐅᑎᑦᑎᓯᒪᓂᕐᒥᓂᒃ 
ᐱᔪᓐᓇᐅᑎᖏᓐᓂᒃ ᓄᓇᖃᖅᑐᑐᖃᐃᑦ. ᐅᑭᐅᖅᑕᖅᑐᒥ ᑲᑎᔨᕐᔪᐊᑦ ᐊᑐᓕᖁᔭᓕᐅᓚᐅᕐᒪᑕ 8-ᓂᑦ ᐱᐅᓯᕆᔭᐅᓕᕈᓐᓇᖅᑐᓂᒃ ᑖᒃᑯᓄᖓ 
ᖃᓄᐃᓕᐅᖅᑎᐅᔪᓄᑦ  ᖃᐅᔨᒪᔨᑕᕆᔭᐅᔪᓄᑦ ᐱᓪᓗᒋᑦ ᓄᓇᖃᐃᓐᓇᖅᑐᑦ ᐱᔪᓐᓇᐅᑎᖏᓐᓂᒃ EMRIP-ᑯᑦ ᑎᓕᔭᐅᓯᒪᓂᖏᑦ, 
ᐱᐅᓯᒋᐊᖅᑕᐅᔪᓐᓇᕐᒪᑕ, ᑕᐃᒃᑯᐊ ᐃᓚᒋᔭᐅᓗᑎᒃᑕᐅᖅ ᐊᑐᖅᑕᐅᒐᓱᐊᕐᓂᖏᑦ ᐱᓪᓚᑕᖅᑐᓂᒃ ᐊᒻᒪᓗ ᐱᓕᕆᐊᖑᓂᐊᖅᑐᓂᒃ 
ᐅᖃᐅᔾᔨᒋᐊᖅᑎᐅᖃᑕᕐᓂᖏᓐᓂᒃ ᓄᓇᓕᓪᓗ ᓄᓇᖃᐃᓐᓇᖅᑐᑐᖃᐃᓪᓗ ᐃᓄᖁᑎᖏᑦ, ᐃᓚᖃᕐᒥᓗᑎᒃ ᐃᑲᔪᑎᒃᓴᓂᒃ ᓄᓇᓕᒡᔪᐊᖏᓐᓂ 
ᐊᑐᓕᖅᑎᑦᑎᔪᓐᓇᕐᓂᖅ ᐊᒻᒪᓗ ᒪᓕᒐᓕᐅᕈᓐᓇᕐᓂᖏᓂ, ᐊᑐᐊᒐᓕᐅᕈᓐᓇᕐᓂᖏᓐᓂ ᐊᒻᒪᓗ ᐊᐅᓚᑦᑎᔾᔪᑎᒃᓴᐅᕙᖕᓂᐊᓕᖅᑐᓂᒃ 
ᖃᓄᓕᐅᖅᑎᐅᖃᑕᐅᔪᓐᓇᕐᓂᖏᓐᓂ.  

ᓄᓇᕐᔪᐊᕐᒥ ᑕᐱᕇᑦ ᑲᑎᒪᔨᕐᔪᐊᖏᓐᓄ ᐃᓕᑕᕆᔭᐅᓯᒪᓂᖏᑦ ᐱᔪᓐᓇᐅᑎᖏᑦ ᓄᓇᖃᐃᓐᓇᖅᑐᑦ 
ᐃᓄᖁᑎᒋᔭᐅᔪᑦ (UNDRIP-ᑯᑦ) 

ᓄᓇᕐᔪᐊᕐᒥ ᑕᐱᕇᑦ ᑲᑎᒪᔨᕐᔪᐊᖏᓐᓄ ᐃᓕᑕᕆᔭᐅᓯᒪᓂᖏᑦ ᐱᔪᓐᓇᐅᑎᖏᑦ ᓄᓇᖃᐃᓐᓇᖅᑐᑦ ᐃᓄᖁᑎᒋᔭᐅᔪᑦ (UNDRIP-ᑯᑦ) 
ᐃᓕᑕᕆᔭᐅᓯᒪᔪᒥᒃ ᐊᖏᕈᑎᖃᓚᐅᖅᑐᑦ ᓄᓇᕐᔪᐊᕐᒥ ᑲᑎᒪᔨᕐᔪᐊᖑᔪᑦ ᑲᑎᒪᓂᖏᓐᓂ ᓯᑎᐱᕆ 2007-ᖑᓚᐅᖅᑐᒥ, ᐃᓚᒋᔭᐅᓪᓗᑎᒃ 144 
ᓄᓇᓕᒡᔪᐊᑦ ᓄᓇᕐᔪᐊᕐᒥ ᐃᑲᔪᖅᓱᐃᓪᓗᑎᒃᒪ, ᓯᑕᒪᐃᓪᓗᑦ 4 ᐊᑭᕋᖅᑐᖅᓱᑎᒃ ᐊᒻᒪᓗ 11-ᖑᓚᐅᖅᓱᑎᒃ ᓂᕈᐊᓚᐅᖏᑦᑐᑦ. ᑲᓇᑕ  

ᐃᓚᒋᔭᐅᖃᑕᐅᓚᐅᖅᑐᖅ ᓯᑕᒪᓄᑦ ᐊᑭᕋᖅᑐᖃᑕᐅᔪᓄᑦ ᐱᒋᐊᖅᑎᑕᐅᔪᒪᔪᒥᒃ. ᐱᓗᐊᖅᑐᒥᒃ ᐱᕙᓪᓕᐊᓕᓚᐅᕆᕗᑦ, ᒪᐃ 2016-ᖑᓕᖅᑎᓪᓗᒍ, 
ᑲᓇᑕᒥ ᐲᖅᑕᐅᑎᑦᑎᓕᓚᐅᖅᑐᖅ ᐊᑭᕋᖅᑐᕐᓂᕋᐃᓂᕐᒥᓂᒃ ᑕᐃᒃᑯᓂᖓ ᐱᔪᓐᓇᐅᑎᓕᖕᓂᒃ ᑲᑎᒪᓂᖏᓐᓂ ᓂᐅ ᔪᐊᒃᒥ.  

ᐊᐃᓯᓯᒃᑯᑦ ᑲᓇᑕᒥ ᐊᖓᔪᖃᖓᑦ ᓈᓐᓯ ᖃᕆᑕᖅ-ᓕᓐᑎᐅᓪ ᖁᕕᐊᓲᑎᖃᒻᒪᕆᓚᐅᖅᑐᖅ ᑲᓇᑕᒥᐅ ᓴᖏᓐᓂᖓᓂᒃ ᖃᓄᐃᓕᖓᓂᖏᓐᓂᒃ 
ᐅᖃᓚᐅᖅᓱᓂᓗ “ᐅᓪᓗᒥ ᓱᓕᔪᒥᒃ ᖁᕕᐊᓱᑎᖃᕈᓐᓇᖅᓯᕗᒍᑦ ᐊᖏᔪᐊᓗᖕᓂᒃ ᐱᓕᕆᐊᕆᖃᑦᑕᖅᓯᒪᔭᖏᓐᓂᒃ ᐊᐃᓯᓰᒃᑯᑦ ᑲᓇᑕᒥ, 25-
ᖏᓐᓃᓕᖅᑐᓂᒃ ᐊᕐᕋᒍᓂᒃ, ᐊᖏᖃᑎᒌᒍᑕᐅᓇᓱᖕᓂᖏᓐᓂ ᐃᓕᑕᕆᔭᐅᔾᔪᑎᒃᓴᖏᑦ ᓄᓇᕐᔪᐊᕐᒥ ᓄᓇᓕᒡᔪᐊᑦ ᑕᐱᕇᑦ ᑲᑎᒪᔨᖏᓐᓂᒃ, 
ᑕᐃᒪᖓᑦ ᐱᒋᐊᖅᑎᑕᐅᓚᐅᖅᓯᒪᔪᓂ ᕿᑎᐊᓂ ᐊᕐᕋᒍᖏᓐᓂ 1980ᖏᑦ. ᓄᑕᖑᓕᖅᐳᑦ ᐱᒋᐊᕐᕕᒃᓴᕗᑦ. ᖁᔭᓕᔪᒪᔭᒃᑲ ᑲᓇᑕᐅᑉ ᒐᕙᒪᖏᑦ, 
ᐊᒻᒪᓗ ᐃᓕᑕᕆᔪᒪᓪᓗᒋᑦ ᐃᓄᐃᑦ ᓯᕗᓕᐅᖅᑎᖏᑦ ᕌᓯᐊᒥᒃ, ᐊᓚᔅᑲᒥᒃ, ᐊᑯᑭᑦᑐᕐᒥᐅᑦ ᑲᓚᖠᑦ ᓄᓇᖓᓂᒃ ᐊᒻᒪᓗ ᑲᓇᑕᒥᐅᓂᒃ 
ᑎᑎᕋᖅᐸᓪᓕᐊᓵᓚᐅᖅᓯᒪᓂᖏᓐᓄᑦ, ᐊᖏᕈᑎᒃᓴᓕᐊᕆᓯᒪᓪᓗᓂᔾᔪᒡᓗ, ᐊᒃᓱᕉᑎᒌᓇᓚᐅᖅᓱᓂᒋᓪᓗ ᐊᒥᓱᐊᓗᖕᓂᒃ ᑕᐃᒪᖓᑦ ᐊᕐᕋᒍᓂᒃ, ᐊᒪᓗ 
ᓴᖑᓐᓂᐊᖃᑦᑕᓚᐅᕐᓂᖏᓐᓄᑦ ᐊᑐᓂ ᒐᕙᒪᒋᔭᒡᒍᑎᖏᓐᓂᒃ ᐊᖏᕈᑕᐅᔪᓐᓇᖅᓯᑎᔅᓱᓂᒋᑦ ᐃᓕᑕᕆᔭᐅᔾᔪᑎᖏᑦ.”  

ᓯᕗᕙᕆᐊᖅᑎᑦᑎᓂᖅ ᑐᓴᐅᒪᔭᐅᑎᑦᑎᕙᓪᓕᐊᓂᕐᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᕙᑎᓕᕆᓂᕐᒥᒃ ᐊᒻᒪᓗ 
ᐊᓐᓂᐊᖃᖏᑦᑐᓕᕆᓂᕐᒧᑦ ᐊᑐᕐᓗᑎᒃ ᖃᐅᔨᓴᕐᑕᐅᕙᖕᓂᖏᓐᓂᒃ 

ᐱᑕᖃᓕᖅᑎᑦᑎᕙᓪᓕᐊᓂᖅ ᑐᑭᓯᓂᐊᕐᕕᒃᓴᓂᒃ ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓂᖅ ᐃᓄᐃᑦ ᖃᐅᔨᒪᔭᖏᓐᓂᒃ ᐃᓕᑕᕆᔭᐅᒪᔪᓂᒃ ᐊᒻᒪᓗ 
ᐱᓕᕆᕕᐅᓂᐊᖅᑐᓂᒃ ᓄᓇᕐᔪᐊᕐᒥ ᖃᐅᔨᓴᕈᓯᑐᖃᕆᔭᐅᓂᖏᑦ ᖃᓪᓗᓇᓄᑦ ᐃᓱᒪᓗᑕᐅᓂᖏᑦ ᐊᒃᓱᕈᑎᒋᕙᒃᑕᕗᑦ ᐊᐃᓯᓰᓂ ᑲᓇᑕᒥ. 
ᐊᐃᕙᐅᑕᐅᔪᓐᓇᕐᒪᑦ ᑕᒪᓐᓇ ᖃᖓᑲᓪᓚᐅᓕᖅᑐᒥᒃ ᖁᓕᒐᓴᐅᓕᖅᑐᓂᒃ ᐊᕐᕋᒍᓴᐅᓯᒪᔪᓂ ᓄᑕᓂᓕᖅᑎᓪᓗᑕ 2000-ᖏᓐᓂ ᐊᕐᕋᒍᓂ, ᑕᒪᓐᓇ 
ᐱᕙᓪᓕᐊᓂᖓᓂᒃ, ᐊᒻᒪᓗ ᐱᕙᓪᓕᐊᑐᐃᓐᓇᓕᕐᓂᖓᓂᒃ. ᐱᕙᓪᓕᐊᓂᖏᓐᓂ ᐃᓄᐃᑦ ᓄᓇᖏᓐᓂ ᐊᕕᒃᑐᖅᓯᒪᓂᖏᑦ, ᑕᐃᒃᑯᐊᓗ  ᐃᓄᐃᑦ 
ᒐᕙᒪᖃᖅᑎᐅᓂᖅᓴᐅᕙᓕᖅᑎᓪᓗᒋᑦ, ᓇᓗᓇᕈᓂᖅᑐᖅ ᐊᔪᖏᓐᓂᓕᐊᓗᓕᖅᑎᓪᓗᒋᑦ ᐊᒻᒪᓗ ᒐᕙᒪᒋᔭᐅᕙᓕᖅᑎᓪᓗᒋᑦ 
ᐊᐅᓚᑦᑎᔨᐅᖃᑕᐅᓂᖅᓴᐅᕙᓕᖅᑎᓪᓗᒋᑦ, ᐅᔾᔨᖅᑐᑦᑎᐊᕆᐊᖃᕐᒪᑕ ᖃᓪᓗᓈᓄᑦ ᖃᐅᔨᓴᕈᓯᕆᔭᐅᕙᒃᑐᑦ ᐃᓚᖃᕆᐊᖃᕐᓂᖏᓐᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ, ᐊᒥᓱᕈᖅᐸᓪᓕᐊᑐᐃᓐᓇᖅᑐᓂᒃ ᐱᓕᕆᐊᒃᓴᐅᕙᓕᖅᑐᓂᒃ. ᐱᔾᔪᑎᖃᕐᒥᔪᑦ ᐱᕙᓪᓕᐊᑐᐃᓐᓇᕐᓂᖓᓄᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ, ᐅᑭᐅᖅᑕᖅᑐᒥᐅᑕᓂᒃ ᐱᓕᕆᐊᖃᕈᑕᐅᕙᓪᓕᐊᑐᐃᓐᓇᖅᑐᓂᒃ ᐅᑭᐅᖅᑕᖅᑐᒥᐅᑕᓕᕆᓂᕐᒥᒃ ᐃᒪᐅᔪᒪᔪᑦ 
ᐊᒥᓱᓂᖅᓴᐅᓕᕐᒪᑕ ᐅᑭᐅᖅᑕᖅᑐᒥ, ᓄᑕᓂᒃ ᖃᐅᔨᓴᕐᕕᒃᓴᖅᑕᖅᐸᓪᓕᐊᓗᑎᒃ ᐅᑭᐅᖅᑕᖅᑐᒥ ᐊᓯᖏᓐᓂᓗ.  

ᑖᒃᑯᓇᓂ ᑎᑎᕋᖅᑕᐅᓯᒪᔪᓂ, ᐱᕙᓪᓕᐊᓯᒪᓂᖏᑦ ᐅᖃᐅᓯᐅᓯᒪᓂᐊᖅᑐᑦ ᐱᓕᕆᐊᕆᓯᒪᔭᑦᑎᓐᓂᒃ ᑕᒪᑐᒪᓂ ᐅᓂᒃᑲᓕᐅᕐᕕᐅᓂᕐᒥᒃ, 
ᖃᓄᖅᑑᕈᑕᐅᔭᕆᐊᖃᕐᓂᖏᓐᓄᑦ ᐃᓱᒪᓗᑕᐅᔪᑦ ᑕᒪᑯᓄᖓ ᓱᑕᐃᔭᖅᑕᐅᓯᒪᑦᑎᐊᕐᓂᖅᓴᐅᓗᑎᒃ.  

ᐅᑭᐅᖅᑕᖅᑐᖅᐸᓯᖕᒥ ᐊᓐᓂᐊᖃᖏᑦᑐᓕᕆᓂᖅ 

ᐊᐃᓯᓯᒃᑯᑦ ᑲᓇᑕᒥ ᑲᔪᓯᓐᓇᖅᑐᑦ ᑭᒡᒐᑐᐃᔨᐅᖃᑕᕐᓂᖅ ᑕᒪᑭᕆᐊᖅᓯᒪᔪᓂᒃ ᓄᓇᕐᔪᐊᕐᒥ 
ᓂᕈᑐᑎᒋᔪᓂᒃ ᐊᓐᓂᐊᖃᖏᑦᑐᓕᕆᓂᕐᒥᒃ ᐃᓄᖕᓂᒃ. ᑕᒪᒃᑯᐊ ᐱᓕᕆᐊᕆᖃᑦᑕᖅᓯᒪᔭᕗᑦ 
ᐊᖅᑯᑎᒋᓪᓗᒋᑦ ᐅᑭᐅᖅᑕᖅᑐᖅᐸᓯᖕᒥ ᑲᑎᒪᔨᕐᔪᐊᖏᑦ, ᐊᒥᓱᓪᓗ ᐊᓯᖏᑦ 
ᑲᑎᒪᕕᐅᔪᓐᓇᖃᑦᑕᕐᒥᔪᑦ.  

ᐅᒃᑐᑎᒋᓪᓗᒋᑦ ᐃᓚᒋᔭᐅᔪᒍᑦ ᐅᑭᐅᖅᑕᖅᑐᒥᐅᑕᓄᑦ ᑲᑎᒪᔨᕐᔪᐊᓂ ᐊᒥᐊᒃᑯᓯᒪᐃᓐᓇᕐᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᑦ ᐱᓕᕆᔨᑦ ᑎᒥᖁᑎᖏᓂ (SDWG-ᑯᑦ) ᐱᓕᕆᐊᕆᓂᔭᖏᑦ ᑕᐃᔭᐅᔪᑦ 
“ᐅᑭᐅᖅᑕᖅᑐᓯ ᓂᕿᓕᐅᕐᕕᐅᕙᓪᓕᐊᓂᕐᒧᑦ ᐊᕕᒃᑐᖅᓯᒪᓂᖅ”. ᐊᒻᒪᑕᐅᖅ 
ᑲᑎᒪᔨᐅᖃᑕᐅᕙᖕᒥᔪᒍᑦ ᐅᑭᐅᖅᑕᖅᑐᒥ ᐃᓄᐃᑦ ᖃᓄᐃᖏᑦᑐᓐᓇᕈᑎᒃᓴᖏᓐᓄᑦ 
ᖃᐅᔨᒪᔨᑕᕆᔭᐅᓪᓗᑎᒃ ᑎᒥᖁᑎᖏᓐᓂ (AHHEG-ᑯᑦ) ᐃᓚᒋᔭᐅᖃᑕᐅᔪᑦ SDWG-ᑯᓐᓄᑦ. ᑕᒃᑯᐊ 
ᑲᑎᒪᔨᖏᑦ ᑲᒪᔨᐅᕙᒃᑐᑦ ᐅᑭᐅᖅᑕᖅᑐᒥ ᑲᑎᒪᔨᕐᔪᐊᑦ ᐊᒥᐊᒃᑯᓯᒪᓂᕐᒧᑦ ᐱᕙᓪᓕᐊᔪᓕᕆᔨᖏᓐᓂᒃ. 
AHHEG-ᑯᑦ ᑲᑎᒪᔨᐅᖃᑕᐅᐅᓂᖏᑦ ᐅᑭᐅᖅᑐᖅᑐᒥ ᐃᓄᐃᑦ ᖃᓄᐃᖏᑦᑐᓐᓇᕈᑎᒃᓴᖏᓐᓄᑦ 
ᖃᐅᔨᒪᔨᑕᕆᔭᐅᕙᒃᑐᑦ ᐃᓄᐃᑦ ᐊᓐᓂᐊᖅᑐᓕᕆᓂᕐᒧᑦ ᑲᑎᒪᔾᔪᑎᒃᓴᕆᕙᖕᓂᐊᖅᑕᖏᓐᓄᑦ ᐊᒻᒪᓗ 
ᐱᓕᕆᐊᖑᓂᐊᖅᑐᓄᑦ, ᐊᒻᒪᓗ ᑐᑭᓯᓂᐊᕐᕕᐅᕙᒃᓱᑎᒃ ᐃᓄᐃᑦ ᐊᓐᓂᐊᖃᖏᑦᑐᓕᕆᓂᖏᓐᓄᑦ 
SDWG-ᑯᑦ ᑲᑎᒪᔨᖏᓐᓂᒃ.  

ᐃᓚᒋᔭᐅᖏᓐᓇᕐᒥᔪᒍᑦ ᐱᓕᕆᐊᒃᓴᓂᒃ ᑕᐃᔭᐅᔪᓂᒃ ᓯᕿᓂᖅ ᓄᐃᕙᓪᓕᐊᓕᕆᕗᖅ ᐱᓕᕆᐊᒃᓴᓂᒃ, ᐃᖕᒥᓂᖅᑎᑦᑎᑕᐃᓕᒪᒋᐊᕈᑕᐅᔪᓂᒃ 
ᐊᒻᒪᓗ ᐃᖕᒥᓂᖅᑎᑦᑎᑕᐃᓕᒪᔾᔪᑕᐅᔪᓂᒃ. ᐃᓚᒋᓪᓗᒋᑦ ᐅᑭᐅᖅᑕᖅᑐᒥᐅᑕᓄᑦ ᑲᑎᒪᔨᕐᔪᐊᖏᑦ ᐊᒥᐊᒃᑯᓯᒪᐃᓐᓇᕐᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ 
ᐱᓕᕆᔨᑦ ᑎᒥᖁᑎᖏᑦ (SDWG-ᑯᑦ) ᑲᓇᑕᒥᐅᑦ, ᓯᕗᓕᐅᖅᑎᐅᖃᑕᐅᕙᒃᑐᑦ ᑕᒪᒃᑯᐊ ᐱᓕᕆᐊᖑᓂᖏᓐᓂ ᓄᓇᓕᒡᔪᐊᓂᒃ ᓄᐊᕕᒥ, 

ᐊᒥᐊᓕᑲᒥᐅᓂ ᐊᒻᒪᓗ ᓵᒥᑦ ᑲᑎᒪᔨᖏᓐᓂ. ᐱᓕᕆᐊᖑᓯᒪᔪᓂᒃ ᓄᑕᓂᒃ ᑐᓴᒐᒃᓴᓕᐅᓚᐅᖅᑐᑦ ᑲᑎᒪᔨᖏᑦ ᑕᒃᑯᐊ SDWG ᑲᑎᒪᕐᔪᐊᕐᓂᖏᓐᓂ 
Bᐊᐅᕈᒥ, ᐊᓚᔅᑲᒥ, ᒫᔾᔨ 2016-ᖑᑎᓪᓗᒍ. ᑭᖑᓪᓕᖅᐹᑦ ᐱᓕᕆᐊᑦ ᓯᕿᓂᖅ ᓄᐃᕙᓪᓕᐊᓕᕐᓂᖓᓂᒃ ᑲᑎᒪᔾᔪᑕᐅᓂᐊᖅᑐᑦ ᐊᑐᕐᓂᐊᕐᒥᔪᑦ 
ᐃᖃᓗᖕᓂᓪᓗᑎᒃ, ᓄᓇᕗᒻᒥ, ᐃᐳ 2017-ᒥ.  

ᐃᑲᔪᐃᓐᓇᕈᒪᓂᐊᖅᑐᒍᑦ ᑲᓇᑕᒥᐅᓂ ᐃᓄᖕᓄᑦ ᐱᐅᓂᖅᐹᕆᔭᐅᔪᓂᒃ ᐱᐅᓯᕆᔭᐅᖁᔭᐅᔪᓂᒃ ᐊᑐᕐᓂᕐᒥᒃ ᐃᖕᒥᓃᖅᑎᑦᑎᑕᐃᓕᒪᓂᕐᒧᑦ 
ᐊᑐᕐᓗᑎᒃ ᑕᐃᒃᑯᓇᖓᑦ ᐱᔭᐅᓚᐅᖅᑐᑦ ᐃᓄᐃᑦ ᑕᐱᕇᑯᓐᖏᓂᒃ ᑲᓇᑕᒥ ᑲᓇᑕᓕᒪᒥ ᐃᓄᖕᓂᒃ ᐃᒥᓂᖅᑏᑦᑎᑕᐃᓕᒪᓂᕐᒧᑦ 
ᖃᓄᐃᓕᐅᕈᑎᒃᓴᓕᐊᑦ. ᐊᐃᓯᓰᒃᑯᑦ ᑲᓇᑕᒥ ᐋᓐᓂᐊᖃᖏᑦᑐᓕᕆᔨᒃᑯᖏᓐᓄᑦ ᑐᑭᒧᐊᒃᑎᐅᖃᑕᐅᔪᖅ ᐱᓕᕆᔨᓂᖃᑕᐅᖕᒪᑕ ᑎᒥᖁᑎᒋᔭᐅᔪᓂ 
ᖃᓄᐃᓕᐅᕈᑕᐅᓂᐊᖅᑐᓄᑦ ᐊᒻᒪᓗ ᑲᓇᑕᓕᒪᒥ ᐃᓄᐃᑦ ᑲᑎᒪᔨᕋᓚᖏᓐᓄᑦ ᐊᓐᓂᐊᖃᖏᑦᑐᓕᕆᓂᕐᒧᑦ (NICoH-ᑯᓐᓂᒃ). ᓱᓕᔪᕆᔭᕗᑦ 
ᑲᓇᑕᓕᒪᒥ ᖃᓄᐃᓕᐅᕈᑎᒃᓴᐃᑦ ᐋᕿᐅᒪᓂᕆᓂᐊᖅᑕᖏᑦ ᐊᐅᓚᑕᐅᓂᐊᖅᑐᑦ ᓄᓇᕐᔪᐊᕐᒥ ᐅᑭᐅᖅᑕᖅᑐᖅᐸᓯᖕᒥᐅᑕᓄᑦ ᐱᓕᕆᔨᖏᓐᓄᑦ.  

ᐊᕙᑎᓕᕆᔨᒃᑯᑦ (ᐅᑭᐅᖅᑕᖅᑐᒥ ᓱᕈᕐᓇᖅᑐᓕᕆᓂᕐᒧᑦ ᐊᑐᖅᑕᐅᕙᒃᑐᓂᒃ NCP, ᓯᕗᓪᓕᐅᔪᖅ ᓄᓇᕐᔪᐊᕐᒥ 
ᑕᐱᕆᒃᑐᑦ ᓴᐳᓐᓂᐊᖅᑕᐅᓂᖏᑦ ᐱᐅᓯᑐᖃᖏᓪᓗ ᐆᒪᔪᐃᓪᓗ (IUCN-ᑯᑦ), ᓄᓇᕐᔪᐊᓕᒪᒥ 
ᓂᐅᕐᕈᑎᒃᓴᓕᕆᕙᖕᓂᕐᒥᒃ ᓄᖑᓕᖅᑐᓂᒃ ᐅᒪᔪᓂᒃ ᐊᒻᒪᓗ ᐱᕈᖅᑐᓂᒃ (CITES-ᑯᓐᓂᒃ)  

ᐊᐃᓯᓰᒃᑯᑦ ᑲᓇᑕᒥ ᐃᓚᒋᔭᐅᖏᓐᓇᖅᐳᑦ ᓱᕈᕐᓇᖅᑐᓕᕆᓂᕐᒥᒃ ᐊᕙᑎᒥᒧᑦ ᑲᓇᑕᒥ, ᐅᑭᐅᖅᑕᖅᑐᒥ ᓄᓇᕐᔪᐊᕐᒥ, ᓄᓇᕐᔪᐊᓕᒪᒥᓗ, 
ᐃᑲᔪᖅᓱᖅᑕᐅᖃᑕᕐᓂᖏᓐᓄᑦ ᐅᑭᐅᖅᑕᖅᑐᒥ ᓱᕈᕐᓇᖅᑐᓕᕆᓂᕐᒧᑦ ᐱᓕᕆᐊᖏᓐᓄᑦ (NCP-ᑯᓐᓄᑦ). ᐱᓗᐊᖅᑐᒥᒃ ᐃᓱᒪᒋᔭᐅᖃᑦᑕᖅᓯᒪᔪᑦ 
ᐱᓕᕆᐊᖑᓪᓗᑎᒡᓗ ᓄᖑᔪᐃᑦᑐᕈᖅᐸᒃᑐᑦ ᓄᓇᒥᒃ ᓱᕈᐃᔾᔪᑎᑦ (POPs), ᐊᒻᒪᓗ ᐊᒃᑐᖅᑕᐅᕙᓪᓕᐊᓂᖏᑦ ᒨᑯᓕᒧᑦ ᐊᑭᕐᕈᔭᖃᕐᓂᕐᒧᑦ. 
ᐱᓕᕆᐊᕆᔭᕗᑦ ᑐᕋᖓᓗᐊᖅᑐᑦ ᑲᓇᑕᓕᒪᒥ ᐊᒻᒪᓗ ᓄᓇᕐᔪᐊᕐᒥ ᑐᑭᓕᐅᖅᑎᐅᖃᑕᐅᕙᖕᓂᖅ ᓱᕈᕐᓇᖅᑐᓕᕆᓂᕐᒥᒃ ᐊᐅᓚᑕᐅᓂᖏᓐᓂᒃ 
ᑲᓇᑕᒥ ᑕᒃᑯᐊ ᐅᑭᐅᖅᑐᖅᑐᒥ ᓱᕈᕐᓇᖅᑐᓕᕆᓂᕐᒧᑦ ᐱᓕᕆᐊᖑᔪᑎᒍᑦ ᐊᒻᒪᓗ ᐅᑭᐅᖅᑐᑕᖅᑐᒥ ᓄᓇᕐᔪᐊᕐᒥ. ᐅᒃᑐᑎᒋᓗᒍ ᐃᓚᖃᖅᑐᑦ 
ᐅᑭᐅᖅᑕᖅᑐᒥ ᓇᐅᑦᑎᖅᑐᐃᕙᖕᓂᕐᒥᒃ ᐊᒻᒪᓗ ᑐᑭᓯᓂᐊᕈᑕᐅᕙᖕᓂᖏᓐᓂᒃ ᐱᓕᕆᐊᖑᔪᓂᒃ (AMAP) ᐊᒻᒪᓗ ᓄᓇᕐᔪᐊᓕᒪᒥ 
ᐊᑐᐊᒐᓕᐅᖅᐸᓪᓕᐊᓂᕐᒧᑦ ᑐᕋᖓᔪᓂᒃ ᓱᕈᖅᓇᖅᑐᓕᕆᓂᕐᒥᒃ. ᑕᐃᒪᒃ ᐃᓄᐃᑦ ᐃᓚᐅᔪᓐᓇᕐᓂᖏᑦ ᑭᒡᒐᖅᑐᖅᑕᐅᕙᖕᓂᐊᕐᒪᑕ 
ᓱᕈᕐᓇᖅᑐᓕᕆᓂᕐᒥᒃ ᖃᐅᔨᓴᕐᓂᖏᓐᓂᒃ ᐅᑭᐅᖅᑕᖅᑐᒥ ᓄᓇᕐᔪᐊᕐᒥᓗ ᐊᑐᐊᒐᒃᓴᓕᕆᓂᕐᒥᒃ ᓱᕈᕐᓇᖅᑐᓕᕆᓂᕐᒥᒃ.  

ᐊᐃᓯᓰᒃᑯᑦ ᑲᓇᑕᒥ ᐃᓚᒋᔭᐅᕗᑦ ᐃᑲᔪᖅᑎᐅᓂᕐᒧᑦ ᓴᖏᓂᖃᖅᑎᑦᑎᕙᓪᓕᐊᓂᕐᒧᓪᓗ ᓄᓇᓕᖕᓃᑦᑐᓂᒃ ᓇᐅᑦᑎᖅᑐᐃᔨᖃᕈᓐᓇᕐᓂᖅ ᐊᒻᒪᓗ 
ᐊᑐᖅᑕᐅᔪᓐᓇᕐᓂᖏᓐᓂᒃ ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᑦ, ᐆᒃᑐᑎᒋᓗᒋᑦ ᓴᕿᑎᑕᐅᓂᖏᓐᓂᒃ ᓄᓇᖑᐊᓕᐊᖑᓯᒪᔪᑦ ᑕᒪᒃᑯᓇᖓᑦ 
ᓇᐅᑦᑎᖅᑐᐃᔨᐅᔪᓂᖓᖅᓯᒪᔪᑦ CBM-ᑯᓐᓂᒃ ᓄᓇᖃᐃᓐᓇᖅᑐᓪᓗ ᖃᐅᔨᒪᔭᑐᖃᖏᓐᓂᒃ ᐊᓯᔾᔨᖅᐸᓪᓕᐊᓂᖓᓄᑦ ᐅᑭᐅᖅᑕᖅᑐᒥ, ᐊᒻᒪᓗ 
ᓴᓇᔭᐅᓯᒪᓂᖏᓐᓄᑦ ᐃᓚᒋᔭᐅᖃᑕᐅᔪᑦ ᕿᒥᕐᕈᐊᕈᑎᒃᓴᓄᑦ ᑎᑎᖃᖁᑎᒋᔭᐅᓕᖅᑐᑦ.  

ᐊᐃᓯᓰᒃᑯᑦ ᑲᓇᑕᒥ ᐃᑲᔪᖅᓱᐃᖃᑦᑕᖅᓯᒪᔪᑦ ᐅᑭᐅᖅᑕᖅᑐᒥ ᓱᕈᕐᓇᖅᑐᓕᕆᓂᕐᒧᑦ ᐱᓕᕆᐊᖏᓂᒃ (NCP-ᑯᑦ) ᐃᑲᔫᓯᐊᖅᑕᖅᐸᒃᓱᑎᒃ CACAR 
III ᐊᒻᒪᓗ IV-ᒥᒃ, ᓴᕿᑎᑕᐅᓯᒪᔪᓂᒃ ᐱᓕᕆᕕᖕᓂᒃ ᐃᓕᓐᓂᐊᕐᕈᑕᐅᓯᒪᔪᓂᒃ ᐊᒻᒪᓗ ᐊᐅᓚᑕᐅᓂᖏᓐᓄᑦ ᐱᓕᕆᐊᒃᓴᐃᑦ. 
ᐱᓕᕆᐊᕆᓐᓇᕈᒪᓂᐊᖅᑕᕗᑦ ᑕᒪᒃᑯᐊ ᐊᕐᕌᒍᒐᓴᐅᔪᓂ ᓱᓕ ᐊᒡᒋᖅᑐᓂ. 

ᖁᕕᐊᓇᖅᐳᖅ ᐅᖃᐅᓯᖃᕈᓐᓇᖅᓯᓂᖅ ᐃᓚᒋᔭᐅᓂᖅᓴᐅᕙᓕᕐᓂᑦᑎᓐᓂᒃ ᐱᔾᔪᑎᖃᖅᑐᓂᒃ ᓄᓇᕐᔪᐊᓕᒫᒥ ᐆᒪᔪᓕᕆᓂᕐᒥᒃ, 
ᓴᐳᓐᓂᐊᖅᑎᐅᓂᕐᒥᒃ ᓄᓇᓂᒃ/ᐆᒪᔪᓕᕆᓂᕐᒥᒃ, ᐊᒥᐊᒃᑯᓯᒪᐃᓐᓇᕆᐊᖃᕐᓂᕐᒥᒡᓗ ᐱᓕᕆᐊᖑᕙᒃᑐᓂᒃ.  

ᓯᕗᓪᓕᐅᔪᖅ ᓄᓇᕐᔪᐊᕐᒥ ᑕᐱᕆᒃᑐᑦ ᓴᐳᓐᓂᐊᖅᑕᐅᓂᖏᑦ ᐱᐅᓯᑐᖃᖏᓪᓗ ᐆᒪᔪᐃᓪᓗ (IUCN-ᑯᑦ) ᓄᓇᕐᔪᐊᕐᒥ ᓴᐳᓐᓂᐊᖅᑎᐅᓂᕐᒧᑦ 
ᑲᑎᒪᔨᕐᔪᐊᖏᓐᓂ. ᐃᓕᑕᕆᕙᐅᓯᒪᓪᓗᑎᒃ ᑎᒥᖁᑎᖓᑦ, ᐊᐃᓯᓰᒃᑯᑦ ᑲᓇᑕᒥᐊᓯᖏᓐᓂᒃ ᑲᑐᔾᔨᖃᑎᒌᖑᔪᓂᒃ ᐱᓕᕆᔨᐅᖃᑕᐅᕗᑦ, 
ᐃᓚᖃᕐᒥᔪᓂᒃ ᐊᓯᖏᓐᓂᒃ ᓄᓇᖃᖅᑐᑐᖃᐅᔪᓂᒃ ᑲᑐᔾᔨᖃᑎᒌᖕᓂᒃ, ᐱᔾᔪᑎᖃᖅᑐᓂᒃ ᐃᓱᒪᓗᑕᐅᓂᖏᓐᓂᒃ ᐊᒻᒪᓗ ᐱᒋᐊᖅᑎᑕᐅᔪᒪᔪᓂᒃ 
ᐊᒥᐊᒃᑯᓯᒪᐃᓐᓇᕆᐊᕐᓗᑎᒃ ᐊᑐᖅᑕᐅᖃᑦᑕᖁᔨᓂᖅ ᐊᒻᒪᓗ ᐃᓄᐃᑦ ᓄᓇᖃᐃᓐᓇᖅᑐᑦ ᐱᔪᓐᓇᐅᑎᖏᓐᓂᒃ ᐱᔾᔪᑎᖃᖅᑐᓂᒃ.  

ᐃᓚᒋᔭᐅᓂᖅᓴᐅᓕᕐᒥᔪᒍᑦ ᓴᐳᓐᓂᐊᖅᑎᐅᓂᕐᒧᑦ ᓄᓇᕐᔪᐊᓕᒪᒥ ᓂᐅᕐᕈᑎᒃᓴᓕᕆᕙᖕᓂᕐᒥᒃ ᓄᖑᓕᖅᑐᓂᒃ ᐅᒪᔪᓂᒃ ᐊᒻᒪᓗ ᐱᕈᖅᑐᓂᒃ 
(CITES-ᑯᓐᓂᒃ) ᐊᒻᒪᓗ ᑕᐃᒃᑯᓇᓂ ᑲᑎᒪᔨᐅᔪᓂ ᐊᔾᔨᒌᖏᑦᑐᓂᒃ ᐆᒪᔪᓕᕆᓂᕐᒧᑦ. ᐃᓚᒋᔭᐅᓂᖅᓴᐅᓕᖅᓱᑎᒃ ᑕᒪᒃᑯᓇᓂ ᓄᓇᕐᔪᐊᕐᒥᐅᑦ 
ᑲᑎᒪᔨᖏᓐᓂ, ᐃᓚᒋᔭᐅᓂᐊᕐᕆᕗᑦ ᐃᓄᖕᓄᑦ ᐆᒪᔪᓕᕆᔨᒃᑯᑦ ᐊᐅᓚᑦᑎᓂᕐᒧᓪᓗ ᑲᑎᒪᕐᔪᐊᕐᕕᐅᔪᒫᖅᑐᓄᑦ.  

ᖃᐅᔨᓴᕐᓂᖅ (ᐋᒃᑎᒃᓂᐊᑦᑯᓪ ᐅᑭᐅᖅᑕᖅᑑᓂᕐᒥᓗ) 

12-ᒋᓕᖅᑕᖏᓐᓂ ᐊᕐᕋᒍᒥᓂ, ᐊᒃᑎᒃᓂᐊᑦᑯᑦ ᖃᐅᔨᒪᔭᐅᑦᑎᐊᖅᐳᑦ “ᐱᓕᕆᕕᐅᓂᖅ ᐱᐅᔪᐊᓗᖕᓂᒃ” ᑲᑎᕕᐅᖃᑕᕋᒥᒃ ᖃᐅᔨᓴᖅᑎᓄᑦ, 
ᐊᐅᓚᑦᑎᔨᐅᕙᒃᑐᓄᓪᓗ ᐱᐅᓯᑐᖃᕐᓂᒃ, ᐃᓄᐃᑦ ᖃᓄᐃᖏᓐᓂᖏᓐᓂᒃ ᐃᓄᓕᕆᓂᕐᒧᓪᓗ ᐃᓚᒋᔭᐅᕙᒃᑐᓂᒃ ᐃᓄᖕᓄᑦ ᑲᑐᔾᔨᖃᑎᒌᖕᓄᑦ. 
ᓄᓇᕐᔪᐊᕐᒥ ᐃᓚᒋᔭᐅᓂᖏᓐᓄᑦ ᐋᒃᑎᒃᓂᐊᑦᑯᑦ, ᐃᓚᒋᔭᐅᔪᒻᒪᕆᐊᓗᓯᒪᕗᑦ ᓲᖃᐃᒻᒪ.  

ᐋᒃᑎᒃᓂᐊᑦᑯᑦ ᐊᑐᕈᓃᕈᒫᓕᖅᑐᑦ ᐊᑖᓂ ᒪᕐᕉᒃ ᐊᕐᕋᒎᖕᓂᒃ. ᑕᐃᒪᐃᓂᖓᓄᑦ, ᐸᕐᓇᒃᐸᓪᓕᐊᓕᖅᐳᑦ ᐱᕙᓪᓕᐊᑎᑎᔭᕆᐊᖃᕋᒥᒃ 
ᐱᒻᒪᕆᐅᓂᐊᖅᑐᓂᒃ ᐅᑭᐅᖅᑕᖅᑐᒥ ᓄᓇᕐᔪᐊᕐᒥ ᐱᓕᕆᖃᑎᒌᒡᕕᐅᔪᓐᓇᕐᓂᐊᖅᑐᓂᒃ. ᐅᑭᐅᖅᑕᖅᑐᒥ ᖃᐅᔨᒪᓂᖅ ᑲᓇᑕᒥ ᑕᐃᔭᐅᔪᑦ 
ᐱᕙᓪᓕᐊᓕᖅᑐᑦ ᓯᕗᓕᐅᖅᑎᐅᓂᕐᒥᓂᒃ ᓄᑕᓂᒃ ᓴᕿᑎᑦᑎᔭᕆᐊᖃᕐᓂᐊᕐᒪᑕ ᐅᑭᐅᖅᑕᖅᑐᒥ ᐃᓱᒪᓘᑕᐅᔪᓂᒃ ᐊᒻᒪᓗ 
ᓴᖏᓂᑕᕈᑕᐅᒋᐊᒃᑲᓐᓂᕈᓐᓇᖅᓱᑎᒃ ᑲᓇᑕᒥᐅᑦ ᖃᓄᐃᓕᖓᓂᖏᓐᓂᒃ ᓄᓇᕐᔪᐊᓕᒪᒥ ᓯᕗᓕᐅᖅᑎᐅᓂᖏᓐᓂᒃ ᐅᑭᐅᖅᑕᖅᑐᒥ 
ᖃᐅᔨᓴᖅᑕᐅᔪᓄᑦ ᐊᒻᒪᓗ ᓴᓇᕐᕈᑎᒃᓴᓕᕆᓂᕐᒥᒃ ᐱᔾᔪᑎᖃᖅᑐᓄᑦ.  

ᓴᓇᔭᐅᓂᖓ ᑲᓇᑕᒥᐅᑦ ᖁᑦᑎᒃᑐᒥ ᐅᑭᐅᖅᑕᖅᑐᒥ ᖃᐅᔨᓴᕐᕕᒃᓴᖓᑦ (CHARS-ᑯᑦ) ᐊᑑᑎᖃᕐᓂᖅᐸᖑᓂᐊᖅᑐᑦ ᑎᑭᐅᒪᔪᓐᓇᕐᓂᕐᒧᑦ 
ᑕᒪᒃᑯᓄᖓ ᑐᕌᒐᕆᐅᔪᓄᑦ ᓯᕗᕙᕆᐊᖅᑎᑦᑎᔪᓐᕼᕐᓂᕐᒧᑦ. ᓴᓇᔭᐅᒋᐊᓕᓚᐅᖅᑐᖅ 2015-ᒥᒃ 2016-ᒧᑦ, ᒪᑐᐃᖅᑕᐅᕕᒃᓴᖃᖅᑎᑕᐅᓪᓗᑎᒃ 
ᑲᓇᑕᐅᑉ ᓇᓪᓕᐊᑎᕕᖓᓄᑦ 150-ᓂᒃ ᐅᑭᐅᕐᓂᒃ 2017-ᒥ. ᐱᓕᕆᕕᖓᑦ ᐅᑭᐅᖅᑕᖅᑐᓕᕆᓂᕐᒧᑦ ᑯᐸᐃᒃᒥᑕᐅᖅ ᐃᑲᔪᖅᑎᐅᓂᐊᕐᒥᔪᖅ 
ᑕᒪᒃᑯᐊ ᐱᒋᐊᖅᐸᑕ ᐱᓕᕆᐊᒃᓴᒥᓂᒃ.  

ᐱᓕᕆᖃᑎᖃᖅᑐᒍᑦ ᐊᒃᓱᕈᓴᓪᓗᑎᒃ ᐅᔾᔨᖅᑐᑦᑎᐊᕈᒪᓂᕐᒧᑦ ᐃᓄᐃᑦ ᐃᑲᔪᖅᑕᐅᔭᕆᐊᖃᕐᓂᖏᑦ ᐊᒻᒪᓗ ᓯᕗᓪᓕᐅᑎᑕᐅᓂᖏᑦ 
ᖁᓪᓕᖅᐸᖑᔭᕆᐊᖃᕐᓂᖏᓐᓂᒃ ᐃᓱᒪᒋᔭᐅᕙᒃᑐᓂᒃ ᐃᓚᒋᔭᐅᓂᑦᑎᓐᓂᒃ ᐊᒃᑐᖅᓯᕙᓪᓕᐊᔪᒪᓂᖅ ᐃᓱᒪᒋᔭᐅᑎᑦᑎᓂᕐᒧᑦ ᐊᒻᒪᓗ ᐱᐅᔪᑎᑎᒍᑦ 
ᐃᑲᔪᕆᐊᖃᕐᓂᖅ ᐊᖅᑯᑎᒃᓴᖏᓐᓂᑦ ᐊᒃᑎᒃᓂᐊᑦᑯᑦ, ᐅᑭᐅᖅᑕᖅᑐᒥᓗ ᖃᐅᔨᒪᓂᕆᔭᐅᔪᓂᒃ ᑲᓇᑕᒥ ᐊᒻᒪᓗ ᐅᑭᐅᖅᑕᖅᑐᒥ 
ᖃᐅᔨᓴᖅᑕᐅᔪᒪᕙᒃᑐᓂᒃ ᑕᒪᐃᓐᓂᒃ.  

ᑮᓇᐅᔭᓕᕆᓂᕐᒥᒃ ᐅᓂᒃᑳᓕᐊᑦ 
ᐃᖕᒥᒍᖅᑑᑉ ᑮᓇᐅᔭᓂᒃ ᐊᐅᓚᑕᐅᓚᐅᖅᑐᓂᒃ ᖃᐅᔨᓴᖅᑎᐅᑉ ᐅᓂᒃᑳᓕᐊᖏ ᐱᔾᔪᑎᖃᖅᑐᑦ ᓇᐃᓈᖅᑕᐅᓯᒪᔪᓂᒃ ᑮᓇᐅᔭᐃᑦ 
ᐊᐅᓚᑕᐅᓚᐅᕐᓂᖏᓐᓂᒃ ᐅᓂᒃᑳᓕᐊᕆᔭᐅᓯᒪᓂᒃ 

ᑲᑎᒪᔨᖏᓐᓄᑦ ᐃᓄᐃᑦ ᐅᑭᐅᖅᑕᖅᑐᓕᒪᒥ ᑲᑎᒪᔨᕐᔪᐊᑦ (ᑲᓇᑕᒥ) ᑎᒥᖁᑎᖓᓂ 

ᑖᒃᑯᓇᓃᖃᑕᐅᔪᑦ ᑎᑎᖃᐃᑦ ᓇᐃᓇᖅᑕᐅᓯᒪᔪᑦ ᑮᓇᐅᔭᐃᑦ ᐊᐅᓚᑕᐅᓚᐅᕐᓂᖏᓐᓂᒃ ᐅᓂᒃᑳᓕᐊᖏᑦ ᐃᓄᐃᑦ ᐅᑭᐅᖅᑕᖅᑐᓕᒪᒥ 
ᑲᑎᒪᔨᕐᔪᐊᖏᓐᓂ (ᑲᓇᑕᒥ) ᑎᒥᖁᑎᖓᑦ ᐃᓚᖃᕐᒪᑕ ᓇᐃᓈᖅᑕᐅᓯᒪᔪᓂᒃ ᐅᓂᒃᑳᕈᑎᓂᒃ ᑭᓇᐅᔭᖁᑎᖏᓐᓂᒃ ᖃᓄᐃᓕᖓᓕᕐᓂᖏᓐᓂᒃ 
ᑎᑎᖃᓂᒃ ᑎᑭᓪᓗᒍ ᐃᓱᖃᖅᑎᑕᐅᔪᒥᒃ ᒪᔾᔨ 31, 2016−ᒧᑦ ᐊᒻᒪᓗ ᓇᐃᓈᖅᑕᐅᓯᒪᔪᓂᒃ ᐅᓂᒃᑳᓕᐊᓂᒃ ᐊᐅᓚᑦᑎᓚᐅᕐᓂᖏᓐᓂᒃ ᐊᒻᒪᓗ 
ᐊᓯᔾᔨᖅᑕᐅᓚᐅᖅᑐᓂᒃ ᐲᔭᖅᑕᐅᓯᒪᔭᕆᐊᖃᖅᑐᓂᒃ ᐲᔭᐃᕝᕕᐅᓯᒪᓕᖅᑎᓪᓗᒋᑦ ᑕᒃᓯᔭᖅᑕᐅᓯᒪᔪᓂᒡᓗ ᐱᖁᑎᒋᓕᖅᑕᖏᓐᓂᒃ ᐊᕐᕋᒍᒧᑦ 
ᑕᒡᕗᖓ ᐃᓱᓕᓯᒪᕝᕕᖃᖅᑐᒧ ᑎᑭᐅᒪᔪᓂᒃ, ᐊᒻᒪᓗ ᑎᑎᖃᕋᓛᖃᕆᓪᓗᑎᒃ ᑐᑭᓯᑎᑦᑎᒋᐊᒃᑲᓐᓂᕈᑎᒃᓴᓂᒃ ᑕᒪᒃᑯᓂᖓ ᐱᔾᔪᑎᖃᖅᑐᓂᒃ 
ᐊᒧᔭᐅᓯᒪᓪᓗᑎᒃ ᐃᓗᓕᖏᑦ ᖃᐅᔨᓴᖅᑕᐅᕌᓂᒃᓯᒪᓕᖅᑐᓂᒃ ᑮᓇᐅᔭᐃᑦ ᐊᐅᓚᑕᐅᓚᐅᕐᓂᖏᓐᓂᒃ ᐅᓂᒃᑳᓕᐊᖑᓯᒪᓂᒃᑐᓂᒃ, ᓴᓇᔭᐅᓯᒪᓗᑎᒃ 
ᒪᓕᒃᑕᐅᓪᓗᑎᒃ ᑲᓇᑕᒥ ᑭᓇᐅᔭᓕᕆᕙᖕᓂᕐᒧᑦ ᐊᑐᖅᑕᐅᒐᔪᒃᑐᑦ ᑎᒥᖁᑎᒋᔭᐅᔪᓄᑦ ᑮᓇᐅᔭᓕᐅᕋᓱᐊᖅᑎᐅᕙᖏᑦᑐᖅ ᑎᒥᖁᑎᒋᕙᒃᑕᖏᓐᓄᑦ, 
ᐊᑐᖅᓯᒪᔭᖏᓐᓂᒃ ᐃᓄᐃᑦ ᐅᑭᐅᖅᑕᖅᑐᓕᒪᒥ ᑲᑎᒪᔨᕐᔪᐊᖏᓐᓂ (ᑲᓇᑕᒥ) ᑎᒥᖁᑎᒋᔭᖏᓐᓂ, ᖃᓄᐃᓕᖓᓂᖏᓐᓂᒃ ᐅᓂᑳᖅᓯᒪᓪᓗᑎᒃ 
ᐃᓱᓕᕝᕕᖃᖅᑐᓂᒃ ᐊᕐᕋᒍᒥ ᑮᓇᐅᔭᓕᕆᓂᕐᒧᑦ ᐅᕙᓂ ᒫᔾᔨ 31, 2016−ᒥ.  

ᖃᐅᔨᓴᖅᓯᒪᓕᖅᑕᑦᑎᓐᓂ, ᓴᕿᑎᑦᑎᔪᓐᓇᖅᓯᔪᒍᑦ ᐋᕿᒋᐊᖅᑕᐅᓯᒪᖏᑦᑐᓂᒃ ᐃᓱᒪᒋᓯᒪᓕᖅᑕᑦᑎᓐᓂᒃ ᓇᓗᓇᐃᔭᐃᓂᕐᒧᑦ ᑕᐃᒃᑯᓂᖓ 
ᑮᓇᐅᔭᓂᒃ ᐊᐅᓚᑦᑎᓚᐅᕐᓂᖏᓐᓂᒃ ᐅᓂᒃᑳᓕᐊᕆᓯᒪᔭᖏᓐᓂᒃ, ᑎᑎᕋᓚᐅᖅᑕᑦᑎᓐᓂᒃ ᒪᓕᒃᑐᓂᒃ ᐅᓂᒃᑳᓕᐊᕆᓚᐅᖅᑕᑦᑎᓐᓂᒃ ᔪᓐ 27, 
2016−ᖑᑎᓪᓗᒍ.  

ᑕᐃᒃᑯᐊ ᓇᐃᓈᖅᑕᐅᓯᒪᔪᑦ ᑮᓇᐅᔭᐃᑦ ᐊᐅᓚᑕᐅᓚᐅᕐᓂᖏᓂᒃ ᐅᓂᒃᑳᓕᐊᑦ ᐃᓗᓕᖏᑦ ᑎᑎᕋᖅᓯᒪᔪᐃᓐᓇᐅᖏᒻᒪᑕ ᑕᒪᐃᓐᓂᒃ 
ᑎᑎᕋᖅᑕᐅᓯᒪᖃᑦᑕᕆᐊᖃᖅᑐᓂᒃ ᐅᖃᐅᓯᐅᖃᑦᑕᖁᔭᐅᔪᓂᒃ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᕙᒃᑐᓂ ᐱᐅᓯᕆᐅᔪᓂ, ᑎᒥᖁᑎᒋᐅᔪᓄᑦ 
ᑕᒪᒃᑯᓄᖓ ᑮᓇᐅᔭᓕᐅᕋᓱᐊᖅᑎᐅᕙᖏᑦᑐᓄᑦ, ᓴᓇᔭᐅᖃᑦᑕᕐᓂᖏᓐᓂᒃ ᑕᐃᒃᑯᐊ ᑕᒪᑭᖅᑐᓂ ᖃᐅᔨᓴᖅᑕᐅᕋᓂᒃᓯᒪᔪᑦ ᑮᓇᐅᔭᐃᑦ 
ᐊᐅᓚᑕᐅᓂᖏᓐᓂᒃ ᐅᓂᒃᑳᓕᐊᑦ ᑖᒃᑯᓇᓂ ᐃᓄᐃᑦ ᐅᑭᐅᖅᑕᖅᑐᓕᒫᒥ ᑲᑎᒪᔨᕐᔪᐊᑦ ᑲᑎᒪᔨᖏᓐᓂ (ᑲᓇᑕᒥ) ᑎᒥᖁᑎᒋᔭᐅᔪᓂ. 
ᑕᐃᒪᐃᓐᓂᖓᓄᑦ, ᐅᖃᓕᒫᖅᓱᒋᑦ ᓇᐃᓈᖅᑕᐅᓯᒪᔪᑦ ᑮᓇᐅᔭᐃᑦ ᐊᐅᓚᑕᐅᓚᐅᕐᓂᖏᓐᓂᒃ ᐅᓂᒃᑳᓕᐊᑦ, ᐊᑐᖅᑕᐅᖔᕈᓐᓇᖏᓚᑦ 
ᐅᖃᓕᒫᕈᒪᔪᓄᑦ ᖃᐅᔨᓴᖅᑕᐅᕌᓂᒃᓯᒪᔪᓂᒃ ᑕᒪᑭᖅᑐᓂᒃ ᑮᓇᐅᔭᐃᑦ ᐊᐅᓚᑕᐅᓚᐅᕐᓂᖏᓐᓂᒃ ᐅᓂᒃᑳᓕᐊᒪᕆᖕᓂᒃ ᐃᓄᐃᑦ 
ᐅᑭᐅᖅᑕᖅᑐᓕᒫᒥ ᑲᑎᒪᔨᕐᔪᐊᖏᑦ (ᑲᓇᑕᒥ) ᑎᒥᖁᑎᒋᔭᐅᔪᓂ.  

ᐊᐅᓚᑦᑎᔨᒋᔭᐅᔪᑦ ᑎᒥᖁᑎᒋᔭᐅᔪᓂᒃ ᑲᒪᔨᐅᓂᖏᓐ ᓴᓇᔭᐅᖃᑕᕐᓂᖏᓐᓄᑦ ᓇᐃᓈᖅᑕᐅᓯᒪᕙᒃᑐᑦ ᑮᓇᐅᔭᐃᑦ ᐊᐅᓚᑕᐅᓚᐅᕐᓂᖏᓐᓂᒃ 
ᐅᓂᒃᑳᓕᐊᑦ 

ᐊᐅᓚᑦᑎᔨᒋᔭᐅᔪᑦ ᑲᒪᔨᐅᖃᑦᑕᖅᐳᑦ ᓴᓇᔭᐅᓂᖏᓐᓄᑦ ᓇᐃᓈᖅᑕᐅᓯᒪᔪᑦ ᖃᐅᔨᓴᖅᑕᐅᓯᒫᓂᒃᑐᓂᒃ ᑮᓇᐅᔭᐃᑦ ᐊᐅᑕᐅᓚᐅᕐᓂᖏᓐᓂᒃ 
ᑕᒪᑭᖅᑐᓂᒃ ᐅᓂᒃᑳᓕᐊᓂᒃ, ᑐᖓᕕᖃᖅᐸᒃᑐᓂᒃ ᐅᖃᐅᓯᐅᓯᒪᑦᑎᐊᖅᑐᓂᒃ ᑎᑎᖃᕋᓛᖏᓐᓂ ᑐᑭᓯᑎᑦᑎᒋᐊᒃᑲᓐᓂᕈᑎᖏᓂᑦᑐᑦ  1-ᒥ.  
ᑮᓇᐅᔭᓂᒃ ᐊᐅᓚᑕᐅᓚᐅᖅᑐᓂᒃ ᖃᐅᔨᓴᖅᑎᐅᑉ ᑲᒪᒋᕙᒃᑕᖏᑦ 

ᑲᒪᔨᐅᕙᒃᑐᒍᑦ ᐅᖃᕆᐊᖃᕐᓂᖅ ᐃᓱᒪᒋᓕᖅᑕᑦᑎᓐᓂᒃ ᓴᕿᑎᑎᔭᕆᐊᖃᕐᓂᖅ ᐱᔾᔪᑎᖃᖅᑐᓂᒃ ᓇᐃᓈᖅᑕᐅᓯᒪᔪᓂᒃ ᑭᓇᐅᔭᐃᑦ 
ᐊᐅᓚᑕᐅᓂᖏᓐᓂᒃ ᐅᓂᒃᑳᓕᐊᖑᓯᒪᔪᓂᒃ, ᑐᖓᕕᒋᓗᒋᑦ ᐱᐅᓯᕆᔭᕆᐊᖃᖅᐸᒃᑕᕗᑦ, ᒪᓕᖕᒪᑕ ᑲᓇᑕᒥᐅᑕᓂ ᑮᓇᐅᔭᓂᒃ 
ᐊᐅᓚᑕᐅᔪᕕᓂᕐᓂᒃ ᐅᓂᒃᑳᓕᐊᓂᒃ ᖃᐅᔨᓴᖃᑕᕐᓂᕐᒧᑦ ᐊᑐᖅᑕᐅᖏᓐᓇᖅᐸᒃᑐᓂᒃ (ᐅᖃᓕᒪᒐᖏᓐᓂᒃ CAS−ᑯᒃ) 810−ᒥᒃ ᓇᓴᐅᑎᓕᒃ, 
ᐱᔾᔪᑎᖃᖅᑐᑦ ᑎᓕᔭᐅᓯᒪᓂᖅ ᐅᓂᒃᑳᕆᐊᖃᓲᖑᓂᖅ ᐱᓕᕆᐊᖃᕐᓗᓂ ᑎᒥᖁᑎᒋᔭᐅᔪᑦ ᐅᓂᒃᑳᓕᐊᖏᓐᓂᒃ ᓇᐃᓇᖅᑕᐅᓯᒪᔪᓂᒃ ᑮᓇᐅᔭᐃᑦ 
ᐊᐅᓚᑕᐅᓚᐅᓂᖏᓐᓂᒃ ᐅᓂᒃᑳᓕᐊᕆᐅᓯᒪᔭᖏᓐᓂ”.  

ᐃᓱᒪᓕᐊᕆᓯᒪᔭᖅ 

ᐃᓱᒪᓕᐊᕆᓯᒪᓕᖅᑕᑦᑎᓐᓂ, ᑕᐃᒃᑯᐊ ᓇᐃᓈᖅᑕᐅᓯᒪᓪᓗᑎᒃ ᑮᓇᐅᔭᐃᑦ ᐊᐅᓚᑕᐅᓂᕕᓂᖏᓐᓂᒃ ᐅᓂᒃᑳᓕᐊᑦ ᐱᔭᐅᓯᒪᔪᑦ ᑕᐃᒃᑯᓇᖓᑦ 
ᖃᐅᔨᓴᖅᑕᐅᕌᓂᒃᓯᒪᔪᓂᒃ ᑮᓇᐅᔭᖁᑎᖏᓐᓂᒃ ᐊᐅᓚᑦᑎᓚᐅᓂᖏᓐᓂᒃ ᐅᓂᒃᑳᓕᐊᓂᖏᓐᓂᒃ ᐃᓄᐃᑦ ᐅᑭᐅᖅᑕᖅᑐᓕᒪᒥ ᑲᑎᒪᔨᕐᔪᐊᖏᓐᓂ 
(ᑲᓇᑕᒥ) ᑎᒥᖁᑎᖏᓐᓂ, ᐃᓱᓕᓯᒪᔪᓂᒃ ᑕᒡᕙᓂ ᐊᕐᕋᒍᖓᓄᓪᓗ ᐊᐅᓚᑕᐅᓚᐅᖅᑐᓂᒃ ᑎᑭᓯᒪᔪᓂᒃ ᒪᔾᔨ 31, 2016-ᒧᑦ, ᓴᓇᔭᐅᓯᒪᕗᑦ 
ᓈᒻᒪᒃᑐᒥᒃ ᓇᐃᓇᖅᑕᐅᓯᒪᓂᖏᓐᓂᒃ ᒪᓕᒃᓱᑎᒃ, ᑕᐃᒃᑯᐊ ᐅᓂᒃᑳᓕᐊᖑᓂᖏᓐᓂᒃ ᑮᓇᐅᔭᓂᒃ ᐊᐅᓚᑦᑎᓂᕆᕙᓚᐅᖅᑕᖏᓐᓂᒃ 
ᐅᓂᒃᑳᓕᐊᖏᓐᓂᒃ, ᒪᓕᒃᑕᐅᓪᓗᑎᒃ ᑕᐃᒃᑯᐊ ᑐᖓᕕᐅᔭᕆᐊᖃᖅᑐᑦ ᐅᖃᐅᓯᐅᓯᒪᔪᑦ ᑎᑎᖃᕋᓛᖏᓐᓂ ᑐᑭᓯᑎᑦᑎᒋᐊᒃᑲᓂᕈᑎᖏᓃᑦᑐᑦ  
1−ᒥ. 

  

ᐃᓕᑕᕆᔭᐅᓯᒪᔪᑦ ᒪᓕᒐᖅᑎᒍᑦ ᐃᓕᓐᓂᐊᕌᓂᒃᓯᒪᑎᐊᖅᓱᑎᒃ ᑮᓇᐅᔭᓕᕆᓂᕐᒥᒃ ᑭᓇᐅᔭᓕᕆᔨᑦ, ᓚᐃᓴᖃᖅᑐᑦ ᐱᔪᓇᐅᑎᓂᒃ 
ᐃᓄᓕᒪᖅᓯᐅᑎᓂᒃ/ᒐᕙᒪᓂ ᑮᓇᐅᔭᓕᕆᔨᑦ 
ᔪᓐ 27, 2016 
ᐊᑐᕙ, ᐋᓐᑎᐅᕆᔪ  

ᐃᓄᐃᑦ ᐅᑭᐅᖅᑕᖅᑐᓕᒫᒥ ᑲᑎᒪᔨᕐᔪᐊᖏᑦ (ᑲᓇᑕᒥ) ᑎᒥᖁᑎᖏᓐᓂ 

ᓇᐃᓇᖅᑕᐅᓯᒪᓪᓗᑎᒃ ᑎᑎᖃᐃᑦ ᐅᓂᒃᑳᕈᑏᑦ ᖃᓄᐃᓕᖓᓂᖏᓐᓂᒃ ᑮᓇᐅᔭᖁᑎᖏᑦ 

ᐊᕐᕋᒍᒥ ᐃᓱᓕᕕᖃᖅᑐᒥ ᒫᔾᔨ 31, 2016−ᒧ ᑎᑭᐅᒪᔪᑦ, ᐃᓚᖃᖅᓱᑎᒃ ᑎᑎᖃᕋᓚᓂᒃ ᖃᐅᔨᒪᑎᑦᑎᔾᔪᑎᒃᓴᓂᒃ 
ᐊᓯᔾᔨᖅᓯᒪᓂᖏᓐᓂᒃ ᐊᕐᕋᒍᒥᒃ 2015−ᒥᒃ 

 
  2016 2015 
    
ᐱᖁᑎᖏᑦ 
 

ᒫᓐᓇᐅᔪᖅ ᐱᖁᑎᖏᑦ: 
ᑮᓇᐅᔭᓪᓚᕇᑦ $ 284,359 $ 453,957 
ᐊᑭᓕᒃᓴᖃᕐᕕᐅᓂᖏᑦ 231,298 286,039 
ᐊᑭᓕᖅᐸᒌᖅᓯᒪᔭᖏᑦ ᐅᑎᕆᐊᓕᑦ 13,475 13,209 
  529,132 753,205 

 
ᐱᖁᑎᓪᓚᕇᑦ ᐊᑭᑐᔫᑎᑦ ᐊᒻᒪᓗ ᑎᑎᖃᑎᒎᖓᔪᑦ ᐱᒋᔭᖏᑦ ᑕᑯᒃᓴᐅᖏᑦᑐᑦ 2,689 8,829 
 
  $ 531,821 $ 762,034 
 
ᐊᑭᓕᒐᒃᓴᕈᕈᓐᓇᖅᑐᑦ ᐊᒻᒪᓗ ᐲᔭᐃᕕᐅᓯᒪᓗᑎᒃ ᑖᒃᓯᔭᖅᑕᐅᓯᒪᓪᓗᑎᒡᓗ ᐱᖁᑎᖏᑦ 
 
ᒫᓐᓇᐅᓕᖅᑐᖅ ᐊᑭᓕᒃᓴᕈᕈᓐᓇᖅᑐᑦ 

ᐊᑭᓕᕆᐊᓕᖏᑦ ᐊᒻᒪᓗ ᑲᑎᓯᒪᓕᖅᑕᖏᑦ ᐊᑭᓕᒃᓴᕈᕈᓇᖅᑐᑦ $ 338,571 $ 595,398 
ᐊᑭᓕᒃᓴᖃᕐᕕᐅᓂᖏᑦ ᓱᓕ ᐊᓯᒥᓂᖔᕆᐊᓕᑦ 161,880 136,571 
ᒫᓐᓇᐅᓕᖅᑐᖅ ᐃᓚᖏᑦ ᐊᑭᓕᕆᐊᓕᖏᑦ ᐊᑭᑐᔪᑎᓂᒃ ᐊᑐᖅᑐᐊᕐᓂᕐᒥᓄᑦ 5,119 5,001 
  505,570 736,970 

 
ᐊᑭᑐᔪᓂᒃ ᐊᑐᖅᑐᐊᕐᓂᕐᒥᓄᑦ ᐊᑭᓕᕆᐊᓕᖏᑦ 1,298 6,418 
 
ᑖᒃᓯᔭᕐᕕᐅᓯᒪᔪᓂᒃ ᐲᔭᐃᕕᐅᓯᒪᔪᓂᒡᓗ ᐱᖁᑎᒋᓕᖅᑕᖏᑦ: 

ᑮᓇᐅᔭᓕᐅᕈᑎᒋᕙᑕᖏᑦ ᐱᖁᑎᓚᕇᑦ ᐊᒻᒪᓗ ᑎᑎᖃᑎᒎᖓᔪᑦ ᐱᖁᑎᑦ ᑕᑯᓴᐅᖏᑐᑦ (3,728) (2,590) 
ᐃᓱᒪᖅᓲᑕᐅᔪᓇᕐᓂᖅᓴᐃᑦ ᖃᐅᑕᒫᖅᓯᐅᑎᖏᑦ 28,681  21,236 
  24,953 18,646 

 
  $ 531,821 $ 762,034 
 
ᑕᑯᓗᒋᑦ ᑖᒃᑯᓇᓃᖃᑕᐅᔪᑦ ᐅᓂᒃᑳᕈᑎᑦ ᑎᑎᖃᕋᓛᑦ ᐊᑐᓂ ᑐᑭᓯᑎᑦᑎᒋᐊᒃᑲᓐᓂᕈᑏᑦ ᐱᔾᔪᑎᖃᖅᑐᑦ ᓇᐃᓇᖅᑕᐅᓯᒪᔪᓂᒃ 
ᑭᓇᐅᔭᐃᑦ ᐊᐅᓚᑕᐅᓚᐅᕐᓂᖏᓐᓂᒃ ᐅᓂᒃᑲᓕᐊᖏᓂ

ᐃᓄᐃᑦ ᐅᑭᐅᖅᑕᖅᑐᓕᒫᒥ ᑲᑎᒪᔨᕐᔪᐊᖏᑦ (ᑲᓇᑕᒥ) ᑎᒥᖁᑎᖏᓐᓂ 
ᓇᐃᓈᖅᑕᐅᓯᒪᔪᑦ ᐅᓂᒃᑲᓕᐊᖏᑦ ᐊᐅᓚᑦᑎᓂᖏᓐᓂᒃ ᐊᒻᒪᓗ ᐊᓯᔾᔨᖅᑕᐅᓯᒪᓂᖏᓐᓂᒃ ᐲᔭᐃᕕᐅᓯᒪᓕᖅᑐᓂᒃ ᐱᖁᑎᖏᑦ 
ᐊᕐᕋᒍᒥ ᐃᓱᓕᕕᖃᖅᑐᒥ ᒫᔾᔨ 31, 2016−ᒧᑦ ᑎᑭᐅᒪᔪᑦ, ᐃᓚᖃᖅᓱᑎᒃ ᑎᑎᕋᖅᓯᒪᔪᓂᒃ ᖃᐅᔨᒪᑎᑦᑎᔾᔪᑎᒃᓴᓂᒃ 
ᐊᓯᔾᔨᖅᓯᒪᓂᖏᓐᓂᒃ ᐊᕐᕋᒍᒥᒃ 2015−ᒥᒃ 
   2016 2015 
 
ᐃᑲᔪᓯᐊᖅᑕᕆᔭᖏᓐᓂᒃ ᑮᓇᐅᔭᖅᑕᖏᑦ: 

ᓄᓇᖃᖄᖅᑐᓕᕆᔨᒃᑯᑦ ᐅᑭᐅᖅᑕᖅᑐᒥ ᐱᕙᓪᓕᐊᓂᖅ ᑲᓇᑕᐅᑉ ᒐᕙᒪᖏᑦ $ 256,487 $ 1,203,100 
Global Affairs Canada−ᑯᓐᓂᒃ ᓄᓇᕐᔪᐊᕐᒥ ᐱᓕᕆᔨᑦ ᑲᓇᑕᒥ 170,000 171,828 
ᐃᓄᐃᑦ ᑕᐱᕆᑦ ᑲᓇᑕᒥ (ᐊᓐᓂᐊᖅᑐᓕᕆᔨᑯᓂᒃ ᑲᓇᑕᒥ) 154,523 152,000 
ᐊᐃᓯᓰᒃᑯᑦ ᑐᖓᕕᖓᑦ: (ᖃᖓᑕᓱᖏᑦ ᐃᓄᐃᑦ−ᒪᑭᕕᒃᑯᑦ) 150,000 132,906 
ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᓂᒃ 150,000 75,000 
ᓚᕚᓪ ᔪᓂᕗᓯᑎᖓᓂᒃ ᐃᓕᓐᓂᐊᕐᕕᒡᔪᐊᖑᓂᖅᐸᖓᓂᒃ 123,521 121,453 
ᐃᓄᕕᐊᓗᐃᑦ ᑯᐊᐳᕆᓴᖓᓂᒃ 106,250 134,850 
ᐊᐅᓚᑦᑎᔾᔪᑎᒃᓴᐃᑦ ᑭᓇᐅᔭᖅᑕᕆᔭᖏᑦ ᐱᓕᕆᐊᒃᓴᓄᑦ ᑕᐃᔭᐅᓯᒪᔪᓄᑦ 104,803 217,941 
ᐅᑭᐅᖅᑕᖅᑐᒥ ᖃᐅᔨᕙᓪᓕᐊᓂᖅ ᑲᓇᑕᒥ 100,000 –   
UNDP/ᓵᒥᒥᐅᑦ ᐃᓄᖁᑎᒋᔭᐅᔪᑦ ᑲᑎᒪᔨᖏᓂᒃ 97,390 –   
ᓄᓇᕗᑦ ᒐᕙᒪᖏᓐᓂᒃ 95,877 75,000 
ᓄᓇᑦᓯᐊᕗᑦ ᒐᕙᒪᖏᓐᓂᒃ 75,000 97,000 
ᓄᓇᕐᔪᐊᕐᒥ ᐆᒪᔪᓕᕆᔾᔪᑎᒃᓴᓄᑦ ᑭᓇᐅᔭᖅᑕᕐᕕᖓᑦ ᑲᓇᑕᒥ 51,750 22,860 
ᐊᕙᑎᓕᕆᔨᒃᑯᑦ ᑲᓇᑕᒥ 51,477 175,303 
ᒥᑎᓕᕆᔨᑦ ᓄᓇᕐᔪᐊᕐᒥ ᑎᒥᖁᑎᖓᓂᒃ 45,120 –   
ᓱᓇᑐᐃᓐᓇᐃᑦ ᐊᓯᖏᑦ − ᐊᐅᓪᓛᕈᑎᒃᓴᐃᑦ ᐊᓯᖏᓪᓗ 36,464 17,086 
ᐃᓕᑕᕆᔭᐅᓂᖏᑦ ᐅᖓᕙᕆᐊᖅᑕᐅᓯᒪᓚᐅᖅᑐᓂᒃ ᑭᓇᐅᔭᖅᑕᕐᕕᖏᔭᖏᓂᒃ 27,000 –   
ᐊᓐᓂᐊᖃᖏᑦᑐᓕᕆᔨᒃᑯᑦ ᑲᓇᑕᒥ 24,981 24,915 
ᐅᐊᓪᑐ ᐊᒻᒪᓗ ᑕᓐᑭᓐ ᒍᐊᑕᓐᒥᒃ ᑮᓇᐅᔭᖅᑕᕐᕕᒃᓴᐅᓂᖏᓐᓂᒃ 12,000 25,000 
ᐅᑭᐅᖅᑕᖅᑐᓕᒪᒥ ᑲᑎᒪᔨᕐᔪᐊᖏᑦ ᓄᓇᖃᖅᑐᑐᖃᐃᑦ ᐱᓕᕆᕕᖓᓂᒃ –   28,936 
ᐊᐃᓰᓯᒃᑯᑦ ᐊᓚᔅᑲᒥᒃ –   35,076 
ᐊᐃᓯᓰᒃᑯᑦ ᐊᑯᑭᑦᑐᕐᒥ ᑲᓚᖠᑦ ᓄᓇᖓᓂᒃ –   36,470 
PAIL−ᑯᑦ ᐊᒻᒪᓗ Mokami−ᑯᑦ ᐊᐅᓪᓚᕈᑎᒃᓕᕆᔨᖏᓐᓂᒃ –   7,500 
  1,832,643 2,754,224 

ᐊᑭᓕᕆᐊᓕᖏᑦ: 
ᐱᓕᕆᔨᖏᓐᓄᑦ ᐃᖃᓇᐃᔭᖅᑎᖏᓐᓄᑦ ᐊᑭᓕᐅᑎᓪᓗ ᐃᑲᔪᑎᓪᓗ 1,022,916 969,585 
ᖃᐅᔨᒪᔨᑕᕆᔭᐅᕙᒃᑐᓄᑦ ᐱᓕᕆᑎᑦᑎᓂᕐᒧᑦ ᐊᑭᓕᕆᐊᖃᓱᑦ 265,972 719,584 
ᐊᐅᓛᕈᑎᒃᓴᓄᑦ 248,891 486,562 
ᖃᐅᑕᒪᖅᓯᐅᑎᓂᒃ ᐱᓕᕆᐊᖃᕐᓂᕐᒧᑦ ᑕᐃᔭᐅᓯᒪᔪᓂᒃ ᐱᓕᕆᐊᒃᓴᓂᒃ 104,803 217,941 
ᐊᑐᖅᑐᐊᕈᑎᑦ, ᓴᓇᕐᕈᑎᑦ, ᑲᑎᒪᕕᖕᓄᓪᓗ 85,032 96,647 
ᑐᓴᐅᒪᖃᑦᑕᐅᑎᔾᔪᑎᒃᓴᐃᑦ 52,587 133,085 
ᐊᐅᓚᑦᑎᓂᕐᒧᑦ ᐊᑭᖃᕐᓂᖏᑦ 39,995 38,458 
ᐊᑭᓕᒃᓴᐃᔭᕐᓂᖅ ᐱᖁᑎᓄᑦ ᐊᑭᑐᔪᓄᑦ ᐊᒻᒪ ᑎᑎᖃᑎᒎᖅᑐᓂᒃ ᐱᖁᑎᖏᑦ  
ᑕᑯᒃᓴᐅᖏᑐᓄᑦ ᐊᓯᖏᓐᓄᑦ 6,140 6,450 
ᑐᓂᕐᕈᑎᖏᑦ ᐊᐃᓯᓰᒃᑯᑦ ᑲᑎᒪᕐᔪᐊᕐᓂᖏᓐᓄᑦ –   84,500 
  1,826,336 2,752,81  

ᖄᖏᐅᑎᓯᒪᓂᖏᑦ ᐊᑭᓕᕆᐊᓕᖏᑦ ᑭᓇᐅᔭᖁᑎᖏᓐᓂᒃ  6,307  1,412 
 
ᐲᔭᐃᕕᐅᓯᒪᔪᑦ ᑕᒃᓯᔭᖅᑕᐅᓯᒪᔪᓪᓗ ᐱᖁᑎᖏᑦ, ᐊᕐᕋᒎᑉ ᐱᒋᐊᕐᕕᖓᓂ  18,646 17,234 
 
ᐲᔭᐃᕕᐅᓯᒪᔪᑦ ᑕᒃᓯᔭᖅᑕᐅᓯᒪᔪᓪᓗ ᐱᖁᑎᖏᑦ, ᐊᕐᕋᒎᑉ ᐃᓱᐊᓂ  $ 24,953 $ 18,646 
 
ᑕᑯᓗᒋᑦ ᑖᒃᑯᓇᓃᖃᑕᐅᔪᑦ ᐅᓂᒃᑳᕈᑎᑦ ᑎᑎᖃᕋᓛᑦ ᐊᑐᓂ ᑐᑭᓯᑎᑦᑎᒋᐊᒃᑲᓐᓂᕈᑏᑦ ᐱᔾᔪᑎᖃᖅᑐᑦ ᓇᐃᓇᖅᑕᐅᓯᒪᔪᓂᒃ ᑭᓇᐅᔭᐃᑦ 
ᐊᐅᓚᑕᐅᓚᐅᕐᓂᖏᓐᓂᒃ ᐅᓂᒃᑲᓕᐊᖏᓐᓂᒃ.

ᐃᓄᐃᑦ ᐅᑭᐅᖅᑕᖅᑐᓕᒫᒥ ᑲᑎᒪᔨᕐᔪᐊᖏᑦ (ᑲᓇᑕᒥ) ᑎᒥᖁᑎᖏᓐᓂ 

ᐅᓂᒃᑳᕈᑎᑦ ᑎᑎᖃᕋᓛᑦ ᐊᑐᓂ ᑐᑭᓯᑎᑦᑎᒋᐊᒃᑲᓐᓂᕈᑏᑦ ᐱᔾᔪᑎᖃᖅᑐᑦ ᓇᐃᓇᖅᑕᐅᓯᒪᔪᓂᒃ ᑭᓇᐅᔭᐃᑦ ᐊᐅᓚᑕᐅᓚᐅᕐᓂᖏᓐᓂᒃ 
ᐅᓂᒃᑲᓕᐊᖏᓐᓂ ᐊᕐᕋᒍᒥ ᐃᓱᓕᕕᖃᖅᑐᒥᒃ ᒫᔾᔨ 31, 2016 
 
 

ᐃᓄᐃᑦ ᐅᑭᐅᖅᑕᖅᑐᓕᒪᒥ ᑲᑎᒪᔨᕐᔪᐊᑦ (ᑲᓇᑕᒥ) ᑎᒥᖁᑎᖓᑦ (ᑕᒃᑯᓇᓂ “ᑯᐊᐳᕆᓴ”−ᒥᒃ ᑕᐃᔭᐅᔪᑦ) ᑮᓇᐅᓕᐅᕋᓱᐊᖅᑎᐅᒐᑎᒃ 
ᑎᒥᖁᑎᒋᔭᐅᕗᑦ, ᒪᓕᒃᑕᐅᓪᓗᑎᒃ ᑎᑎᖃᐃᑦ ᒪᓕᒐᖅᑎᒍᑦ ᐃᓕᑕᕆᔭᐅᔾᔪᑎᖏᑦ ᐊᑕᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᓂᖓᓂ 2-ᒥ ᑲᓇᑕᒥ 
ᑯᐊᐳᕆᓴᐅᓂᕐᒧᑦ ᒪᓕᒐᕐᓃᑦᑐᓂᒃ ᒪᓕᒃᓱᑎᒃ, ᓄᕕᐱᕆ 5, 1984−ᒥ ᐱᖑᖅᑎᑕᐅᓚᐅᖅᓯᒪᔪᑦ, ᐊᐅᓚᑦᑎᒋᐊᓕᓚᐅᖅᓱᑎᒃ ᐃᐳ 1, 1985−ᒥ. 
ᐊᑐᓕᕆᐊᖅᓱᑎᒃ ᓄᕕᐱᕆ 1, 2013−ᒥ, ᑯᐊᐳᕆᓴᐅᓂᖓ ᑲᔪᓯᑎᑦᑕᐅᓕᓚᐅᖅᐳᖅ ᑯᐊᐳᕆᓴᐅᓂᕐᒥᓂᒃ ᑲᓇᑕᒥ ᑯᐊᐳᕆᓴᐅᓂᕐᒧᑦ 
ᒪᓕᒐᖅᑎᒍᑦ ᓴᖑᑦᑎᓪᓗᑎᒃ ᒪᓕᒐᑰᖓᓕᖅᓱᑎᒃ ᑕᐃᒃᑯᓄᖓᖔ ᐃᓕᑕᕆᔭᐅᓕᖅᓱᑎᒃ ᑲᓇᑕᒥ−ᑭᓇᐅᔭᓕᐅᕋᓱᐊᖅᑎᐅᒐᑎᒃ ᑯᐊᐳᕆᓴᓄᑦ 
ᒪᓕᒃᒐᖅᑎᒍᑦ. 

ᓇᐃᓇᖅᑕᐅᓯᒪᔪᓂᒃ ᑭᓇᐅᔭᐃᑦ ᐊᐅᓚᑕᐅᓚᕐᓂᖏᓐᓂᒃ ᐅᓂᒃᑲᓕᐅᖅᓯᒪᓂᖏᑦ: 

ᓇᐃᓈᖅᑕᐅᓯᒪᔪᑦ ᑭᓇᐅᔭᓂᒃ ᐊᐅᓚᑕᐅᓚᐅᖅᑐᓂᒃ ᐅᓂᒃᑲᓕᐅᕈᑎᖏᑦ ᐱᔭᐅᓯᒪᕗᑦ ᑕᐃᒃᑯᓇᖓᑦ ᑕᒪᒃᑭᖅᓯᒪᔪᓂᒃ 
ᖃᐅᔨᓴᖅᑕᐅᕋᓂᒃᓯᒪᑦᑎᐊᖅᑐᓂᒃ ᑭᓇᐅᔭᐃᑦ ᐊᐅᓚᑕᐅᓚᐅᕐᓂᖏᓐᓂᒃ ᐅᓂᒃᑲᓕᐊᓂᒃ, ᓴᓇᔭᐅᓯᒪᔪᓂᒃ ᒪᓕᒃᑕᐅᓪᓗᑎᒃ ᑲᓇᑕᒥ 
ᑭᓇᐅᔭᓕᕆᓂᕐᒧᑦ ᐊᑐᖅᑕᐅᕙᒃᑐᑐᖃᐃᑦ ᐊᑐᐊᒐᐃᑦ ᑕᒪᒃᑯᓄᖓ ᑭᓇᐅᔭᓕᐅᕋᓱᐅᖅᑎᐅᕙᖏᑦᑐᓄ ᑲᑐᔾᔨᖃᑎᒌᖕᓄᑦ, ᑲᓇᑕᒥ 
ᐃᓕᑕᕆᔭᐅᓯᒪᔪᓂᒃ ᒐᕙᒪᒃᑯᓐᓂᒃ/ᐃᓄᓕᒪᖅᓯᐅᑎᓂᒃ ᑭᓇᐅᔭᓕᕆᔨᓄᑦ 16(CPA-ᓄᑦ) ᑲᓇᑕᒥ ᐅᖃᓕᒪᒐᖏᓐᓂᒃ ᓇᓗᓇᐃᒃᑯᑕᕆᔭᐅᔪᓂᒃ 
ᒪᓕᒃᓱᑎᒃ - ᑮᓇᐅᔭᓕᕆᓂᕐᒧᑦ ᑕᐃᑯᖓ ᐅᓪᓗᖓᓄᑦ ᑎᑭᐅᒪᔪᓂ ᐊᒻᒪᓗ ᑕᐃᑯᖓ ᐃᓱᓕᕕᖃᖅᑐᒧᑦ ᐊᕐᕋᒍᒧᑦ ᒫᔾᔨ 31, 2016-ᒥ.  

ᓴᓇᔭᐅᓯᒪᓂᖏᑦ ᑖᒃᑯᐊ ᓇᐃᓈᖅᑕᐅᓯᒪᔪᑦ ᑭᓇᐅᔭᐃᑦ ᐊᐅᓚᑕᐅᓚᐅᕐᓂᖏᓂᒃ ᐅᓂᑳᓕᐊᖑᔪᑦ ᐱᔭᕆᐊᖃᕈᑕᐅᕗᑦ ᑖᒃᑯᓇᓂ ᐱᓕᕆᕕᖓᓂ 
ᐊᐅᓚᑦᑎᔨᖏᓐᓄᑦ  ᑐᑭᓕᐅᕈᑕᐅᔭᕆᐊᖃᕐᓂᖅ ᖃᐅᔨᒪᔭᐅᔭᕆᐊᖃᕋᓱᒋᔭᖏᓐᓂᒃ ᓴᕿᐅᒪᑎᓐᓂᐊᖅᑕᖏᓐᓂᒃ ᓇᐃᓇᖅᑕᐅᓯᒪᔪᓂ ᑮᓇᐅᔭᐃᑦ 
ᐊᐅᓚᑕᐅᓚᐅᕐᓂᖏᓐᓂᒃ ᐅᓂᒃᑲᓕᐊᖏᓂᒃ ᑕᐃᒪᒃ ᒪᓕᑦᑎᐊᕐᓂᐊᕐᒪᑕ ᑕᒪᐃᓐᓂᒃ ᓱᓕᔪᓂᒃ ᖃᓄᐃᓕᐅᕈᑕᐅᓚᐅᕐᓂᖏᓐᓂᒃ 
ᑎᑎᕋᖅᑕᐅᓯᒪᓂᖏᑦ ᓇᒻᒪᒋᐊᖃᕐᒪᑕ ᑭᒡᒐᖅᑐᐃᓗᑎᒃ ᐅᓂᒃᑳᖏᑦ ᖃᐅᔨᓴᖅᑕᐅᕌᓂᒃᓯᒪᔪᓂ ᑭᓇᐅᔭᐃᑦ ᐊᐅᓚᑕᐅᓂᖏᓐᓂᒃ  
ᐅᓂᑳᓕᐊᖑᓯᒪᔪᓂ ᑕᒪᑭᖅᓯᒪᔪᓂᒃ. 

ᑕᒪᒃᑯᐊ ᓇᐃᓇᖅᑕᐅᓯᒪᔪᑦ ᑭᓇᐅᔭᐃᑦ ᐊᐅᓚᑕᐅᓚᐅᕐᓂᖏᓐᓂᒃ ᐅᓂᒃᑲᓕᐊᑦ ᓴᓇᔭᐅᓯᒪᔪᕕᓃᑦ ᐊᐅᓚᑦᑎᔨᖏᓐᓄᑦ ᐊᑐᖅᓱᑎᒃ ᒪᑯᓂᖓ 
ᐱᑕᖃᕆᐊᖃᖅᑐᓂᒃ ᐱᑕᖃᖅᑎᑦᑎᓪᓗᑎᒃ:  

(a) ᖃᐅᔨᒪᑎᑦᑎᔾᔪᑎᒃᓴᖏᑦ ᓴᓇᔭᐅᓂᖏᓐᓂ ᓇᐃᓇᖅᑕᐅᓯᒪᔪᓂᒃ ᑭᓇᐅᔭᐃᑦ ᐊᐅᓚᑕᐅᓂᖏᓐᓂᒃ ᐅᓂᒃᑲᓕᐊᑦ ᒪᓕᑦᑎᐊᕐᒪᖓᑕ 
ᑕᐃᒃᑯᓂᖓ ᐱᔾᔪᑎᖃᖅᑐᓂᒃ ᖃᐅᔨᒪᑎᑦᑎᔾᔪᑎᒃᓴᓕᐊᕆᓯᒪᖕᒥᔭᖏᓐᓂᒃ ᖃᐅᔨᓴᖅᑕᐅᕌᓂᒃᓯᒪᔪᓂ ᑭᓇᐅᔭᐃᑦ 
ᐊᐅᓚᑕᐅᓂᖏᓐᓂᒃ ᐅᓂᒃᑲᓕᐊᕆᐊᓂᒃᓯᒪᔭᖏᓐᓂᒃ; ᐊᒻᒪᓗ   

(b) ᑕᒪᐃᓐᓂᑎᐊᖅ ᑎᑎᕋᖅᑕᐅᓯᒪᖃᑦᑕᕆᐊᖃᕐᓂᖏᓐᓂ, ᑕᒃᑯᐊ ᓇᐃᓇᖅᑕᐅᓯᒪᔪᑦ ᑭᓇᐅᔭᐃᑦ ᐊᐅᓚᑕᐅᓚᐅᕐᓂᖏᓐᓂᒃ 
ᐅᓂᒃᑲᕈᑎᖏᑦ ᐃᓗᓕᖃᕐᒪᖔᑕ ᖃᐅᔨᒪᑎᑦᑎᔾᔪᑎᒃᓴᓂᒃ ᑕᐃᒪᒃ ᓱᓕᖏᑦᑐᖅᑕᖃᕐᓂᐊᖏᒻᒪᑦ ᐅᕝᕙᓗᓐᓂᑦ 
ᓇᓗᓕᕈᑕᐅᔪᓐᓇᖅᑐᓂᒃ ᑎᑎᕋᖅᓯᒪᔪᖃᕆᐊᖃᖏᓂᖅ, ᐃᓚᒋᔭᐅᔪᓄᑦ ᑕᒪᒃᑭᖅᓯᒪᔪᓂᒃ ᑭᓇᐅᔭᐃᑦ ᐊᐅᓚᑕᐅᓚᐅᕐᓂᖏᓐᓂᒃ 
ᐅᓂᒃᑲᓕᐊᖏᓐᓂᖔᕐᓗᑎᒃ, ᐃᓚᖃᕐᒥᔪᓂᒃ ᑕᒃᑯᓇᓂᖃᑕᐅᔪᓂᒃ ᑎᑎᖃᕋᓚᓂᒃ ᑐᑭᓯᑎᑦᑎᒋᐊᑲᓐᓂᕈᑕᐅᔪᓂ.  

ᐊᐅᓚᑦᑎᔨᒋᔭᐅᔪᑦ ᑐᑭᓕᐅᓚᐅᖅᑐᑦ ᐅᓂᒃᑲᕈᑎᖏᓐᓂ ᐊᓯᔾᔨᖅᓯᒪᓂᖏᑦ ᐲᔭᐃᕕᐅᓯᒪᔪᓂᒃ ᑕᒃᓰᔭᖅᑕᐅᓯᒪᓕᖅᑐᓂᒡᓗ ᐱᖁᑎᖃᕐᓂᖏᑦ 
ᐊᒻᒪᓗ ᐅᓂᒃᑳᕈᑎᑦ ᑭᓇᐅᔭᓪᓚᕆ16ᖕᓂᒃ ᐱᕙᓪᓕᐊᔭᖏᓐᓂᒃ ᐊᑭᓕᖅᐸᓪᓕᐊᔭᖏᓐᓂᒡᓗ ᐃᓚᖃᖏᓐᓂᖏᓐᓄᑦ ᐊᑑᑎᖃᕈᓐᓇᖅᑐᓂᒃ 
ᖃᐅᔨᒪᔭᐅᓗᐊᕆᐊᖃᖅᑐᓂᒃ, ᑕᐃᒪᐃᓐᓂᖏᓄᑦ ᐃᓚᒋᔭᐅᖃᑕᐅᖏᓚᑦ ᑕᐃᒃᑯᐊ ᑕᒃᑯᓄᖓ ᐃᓗᓕᖏᓐᓄᑦ ᓇᐃᓇᖅᑕᐅᓯᒪᔪᑦ ᑭᓇᐅᔭᐃᑦ 
ᐊᐅᓚᑕᐅᓚᐅᕐᓂᖏᓐᓂᒃ ᐅᓂᒃᑲᓕᐊᓂᒃ.  

ᑕᒪᒃᑭᖅᑐᓂᒃ ᖃᐅᔨᓴᖅᑕᐅᕋᓂᒃᓯᒪᔪᓂᒃ ᑭᓇᐅᔭᖁᑎᖏᓐᓂᒃ ᐊᐅᓚᑦᑎᓂᖏᓐᓄᑦ ᐅᓂᒃᑲᓕᐊᖏᑦ ᐃᓄᐃᑦ ᐅᑭᐅᖅᑕᖅᑐᓕᒪᒥ 
ᑲᑎᒪᔨᕐᔪᐊᖏᓐᓂ (ᑲᓇᑕᐅᑉ) ᑎᖁᑎᖓᓂ ᐊᑐᐃᓐᓇᐅᕗᑦ ᑐᒃᓯᕋᖑᓗᑎᒃ ᑯᐊᐳᕆᓴᖓᓂᒃ.  

ᐃᑲᔪᖃᑦᑕᖅᓯᒪᔪᑦ ᐃᓕᑕᕆᔭᐅᓂᖏᑦ 

ᒪᑭᕕᒃ ᑯᐊᐳᕆᓴᒃᑯᑦ  
ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ 
ᓄᓇᑦᓯᐊᕗᑦ ᒐᕙᒪᐃᑦ 
ᐃᓄᕕᐊᓗᐃᑦ ᐊᕕᒃᑐᖅᓯᒪᓂᖏᓐᓂ ᑯᐊᐳᓴᒃᑯᑦ  
ᓚᕚᓪᑯᑦ ᔪᓂᕗᓯᑎᖏᑦ ᖁᑦᓯᖕᓂᖅᐸᑦ ᐃᓕᓐᓂᐊᕐᕕᒡᔪᐊᖓ  
ᐅᑭᐅᖅᑕᖅᑑᓂᕐᒥᒃ ᖃᐅᔨᒪᓂᖃᕐᓂᖅ ᑲᓇᑕᒥ  
ᓄᓇᕐᔪᐊᕐᒥ ᑕᐱᕆᑦ ᐱᕙᓪᓕᐊᔪᓕᕆᓂᕐᒧᑦ ᐊᑐᒐᒃᓴᐃᑦ - ᓴᒥᒃᑯᑦ ᑲᑎᒪᔨᕐᔪᐊᖏᑦ  
ᓄᓇᕗᑦ ᒐᕙᒪᐃᑦ  
ᓄᓇᕐᔪᐊᕐᒥ ᐆᒪᔪᓕᕆᔾᔪᑎᒃᓴᓂᒃ ᑮᓇᐅᔭᖅᑕᕐᕕᐅᕙᖕᓂᖏᑦ ᑲᓇᑕᒥ  
ᐊᕙᑎᓕᕆᔨᒃᑯᑦ ᑲᓇᑕᒥ  
ᒥᑏᑦ ᐊᓐᓕᒥᑎᑦᑯᑦ  
ᓄᓇᖃᖅᑐᑐᖃᐃᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᖏᑦ ᑲᓇᑕᒥ  
ᓄᓇᕐᔪᐊᓕᕆᔨᖏᑦ ᑲᓇᑕᒥᒃ   
ᐊᓐᓂᐊᖅᑐᓕᕆᔨᒃᑯᑦ ᑲᓇᑕᒥ  
ᐅᐊᑕᐅᑉ ᑕᓐᑭᓐᓗ ᒍᐊᑕᐅᑯᒃ ᑭᓇᐅᔭᑖᕐᕕᐅᕙᖕᓂᖏᑦ  

ᐊᐃᓯᓯᒃᑯᑦ ᐋᕿᐅᒪᓂᖏᓐᓄᑦ ᖃᓄᐃᓕᖓᓂᖏᑦ

ᐃᓄᐃᑦ ᐅᑭᐅᖅᑕᖅᑐᓕᒫᒥ ᑲᑎᒪᔨᕐᔪᐊᖏᑦ 

ᑕᐃᒪᖓᑦ 1977−ᒥᒃ, ᐃᓄᐃᑦ ᐅᑭᐅᖅᑕᖅᑑᓃᓕᒫᒥ ᑲᑎᒪᔨᕐᔪᐊᑦ (ᐊᐃᓯᓰᒃᑯᑦ) ᐱᕈᖅᐸᓪᓕᐊᓯᒪᒐᒥᒃ, ᒫᓐᓇᐅᓕᖅᑐᖅ 
ᐱᒻᒪᕆᐅᓂᖅᐹᖑᖃᑕᐅᓪᓗᑎᒃ ᓄᓇᕐᔪᐊᕐᒥ ᒐᕙᒪᐅᒐᑎᒃ ᑎᒥᖁᑎᒋᔭᐅᓕᖅᑐᑦ, ᑭᒡᒐᖅᑐᐃᓪᓗᑎᒃ ᑕᒫᓂ 155,000−ᓂᒃ ᐃᓄᖁᑎᖏᓐᓂᒃ 
ᐊᓛᔅᑲᒥ, ᑲᓇᑕᒥ, ᐊᑯᑭᑦᑐᕐᒥᐅᑕᓂ, ᐊᒻᒪᓗ ᑦᓱᑳᑦᑲᒥᐅᑕᓂᒃ (ᐅᕋᓯᐊᒥᒃ). ᑲᑐᔾᔨᖃᑎᒌᖏᑦ ᐃᓕᑕᕆᔭᐅᓂᖃᖅᐳᑦ ᑐᑭᓯᓂᐊᕐᕕᐅᖃᑦᑕᕐᓂᕐᒧᑦ 
ᑎᒥᖁᑎᒋᔭᐅᔪᖅ ᑕᐃᑲᓂ ᓄᓇᕐᔪᐊᕐᒥ ᓄᓇᓕᒡᔪᐊᑦ ᐊᕕᒃᑐᖅᓯᒪᓂᖏᓐᓄᒃ ᑕᐱᕆᖕᓂ.  

ᐱᕈᖅᐸᓪᓕᐊᖏᓐᓇᕈᓐᓇᖁᓪᓗᒋᑦ ᐅᑭᐅᖅᑕᖅᑑᓂᕐᒥ ᓄᓇᖁᑎᕗᑦ, ᐃᓄᐃᑦ ᑕᐅᑐᒐᖃᕐᒪᑕ ᐅᖃᕈᓐᓇᕈᒪᓂᖅ ᑕᐱᕇᒃᑐᓂᒃ ᓂᐱᖃᕐᓗᑎᒃ 
ᐃᓱᒪᓘᑎᒋᔭᐃᓐᓇᕆᕙᒃᑕᒥᓂᒃ ᐊᒻᒪᓗ ᑲᑐᔾᔨᖃᑎᒌᒍᑕᐅᖁᓪᓗᒋᑦ ᐊᑐᕐᓗᒋᑦ ᐊᔪᖏᓐᓂᕆᔭᕗᑦ ᐱᓕᕆᖃᑎᒌᒎᓐᓇᕐᓂᖅᐳᓪᓗ 
ᓴᐳᓐᓂᐊᖅᑎᐅᓂᕐᒧᑦ ᐊᒻᒪᓗ ᐊᑐᓕᖅᑎᑦᑎᓇᕈᒪᓂᕐᒧᑦ ᐃᓄᐃᑦ ᐱᐅᓯᑐᖃᖏᓐᓂᒃ ᐃᓅᖃᕐᓂᖏᓐᓄᑦ. ᑐᖓᕕᐅᔪᑦ ᑐᕌᒐᕆᔭᐅᓗᐊᖅᑐᑦ 
ᐊᐃᓯᓰᒃᑯᓐᓄᑦ, ᑕᐃᒪᐃᓐᓂᖏᓐᓄᑦ, ᐃᒪᓐᓇᐃᓕᖓᕗᑦ:  

� ᓴᖏᓂᖃᖅᑎᑦᑎᔪᒪᓂᖅ ᑕᐲᒎᓐᓇᕐᓂᖏᓐᓂᒃ ᐃᓄᐃᑦ ᐅᑭᐅᖅᑕᖅᑐᒥᐅᑕᓕᒫᓂᒃ ᐊᕕᒃᑐᖅᓯᒪᔪᓃᑦᑐᑦ;
� ᐊᑐᓕᖅᑎᑦᑎᕙᓪᓕᐊᔪᒪᓂᖅ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ ᐃᓚᐅᖃᑦᑕᕆᐊᖃᕐᓂᖏᓐᓂᒃ ᓄᓇᕐᔪᐊᕐᓕᒫᒥ ᐱᓕᕆᐊᖑᔪᓂ;
� ᐱᕙᓪᓕᐊᑎᑦᑎᓂᖅ ᐊᒻᒪᓗ ᐱᔫᒥᓴᐃᓂᖅ ᐊᑯᓂᐅᓂᐊᖅᑐᒧᑦ ᑐᕌᖓᔪᓂᒃ ᐊᑐᐊᒐᖃᖅᑎᑦᑎᓂᖅ, ᓴᐳ18ᓂᐊᕈᑕᐅᓂᐊᖅᑐᓂᒃ

ᐅᑭᐅᖅᑕᖅᑐᒥ ᐊᕙᑎᓕᕆᓂᕐᒧᑦ;
� ᐱᓇᓱᐊᕈᑕᐅᔪᑦ ᑕᒪᐃᓐᓂᑦᑎᐊᖅ ᐊᒻᒪᓗ ᐱᓕᕆᖃᑕᐅᔪᓐᓇᖅᑐᓂᒃ ᐃᓚᒋᔭᐅᓕᕈᓐᓇᖅ ᐱᔾᔪᑎᖃᖅᑐᓂᒃ ᒐᕙᒪᓕᕆᓂᕐᒥᒃ,

ᑮᓇᐅᔭᓕᐅᕈᑎᒃᓴᓕᕆᓂᕐᒥᒃ ᐊᒻᒪᓗ ᐃᓅᖃᑎᒌ18ᑐᓂ ᐱᕙᓪᓕᐊᔪᓕᕆᓂᕐᒧᑦ ᐅᑭᐅᖅᑕᖅᑐᖅᐸᓯᐅᓂᕐᒥ ᐊᕕᒃᑐᖅᓯᒪᓂᖓᓂ.

ᐊᐃᓯᓰᒃᑯᑦ  ᑲᑎᒪᕐᔪᐊᖅᑎᑦᑎᓲᑦ ᓯᑕᒪᐃᑦ ᐊᕐᕋᒍᐃᑦ ᓇᔭᕌᖓᑕ, ᑕᐃᒃᑯᓇᓂᓗ ᑲᑎᒪᔨᑦ ᓇᑭᑐᐃᓐᓇᑦᑎᐊᖅ ᑲᑎᒪᖅᑐᖅᐸᒃᓱᑎᒃ 
ᐊᕕᒃᑐᖅᓯᒪᓂᖏᓐᓂ, ᓂᕈᐊᕐᓂᐊᖅᓱᑎᒡᓗ ᓄᑖᒥᒃ ᐃᒃᓯᕙᐅᑕᕆᔭᐅᓂᐊᓕᖅᑐᒥᒃ ᐊᒻᒪᓗ ᐊᐅᓚᑦᑎᔨᓂᒃ ᑲᑎᒪᔨᓂᒃ, ᓴᕿᑎᑦᑎᓂᕐᒧᓪᓗ 
ᐊᑐᐊᒐᕆᔭᐅᓂᐊᖅᑐᓂᒃ ᐊᒻᒪᓗ ᐊᑐᓕᖅᑎᑦᑎᔪᓐᓇᕐᓂᕐᒥᒃ ᐱᖁᔨᕗᖔᕈᑎᓂᒃ ᒪᓕᒐᒃᓴᓕᐅᓂᓕᐊᖅᑐᓂᒃ ᓇᓗᓇᐃᒃᑯᑕᒃᓴᓂᒃ 
ᐱᓕᕆᐊᖑᓂᐊᓕᕐᒥᔪᓄᑦ ᑎᒥᖁᑎᖏᓐᓄᑦ ᑕᐃᒫᒃ ᐊᑯᓂᐅᓂᖃᖅᑎᒋᓂᐊᕐᒥᔪᓂᒃ ᐃᒃᓯᐅᑕᕆᔭᐅᓕᖅᑐᑦ ᐊᕐᕋᒍᖏᓐᓂᒃ.  

ᑕᒪᐃᓂᒃ ᐊᐃᓯᓰᒃᑯᑦ ᑲᑎᒪᕐᔪᐊᕐᓂᖏᑦ ᑐᖓᕕᓪᓚᕆᐊᓘᕗᑦ ᑲᑐᔾᔨᖃᑎᒌᖏᓐᓄᑦ ᐱᕕᒃᓴᖃᕈᑕᐅᒐᒥᒃ ᑐᓴᐅᒪᑎᑦᑎᖃᑦᑕᕈᓐᓇᕐᓂᕐᒥᒃ 
ᖃᐅᔨᒪᔭᐅᔪᓂᒃ, ᐅᖃᐅᓯᐅᓂᖏᓐᓂᒡᓗ ᑕᒪᐃᓐᓄᑦ ᐃᓱᒪᓘᑕᐅᖃᑕᐅᔪᑦ, ᐊᐃᕙᐅᑕᐅᔪᓐᓇᕐᓂᖏᓄᓪᓗ ᐃᓱᒪᓘᑖᐅᔪᑦ ᐊᒻᒪᓗ 
ᓴᖏᓂᖅᑖᕈᑕᐅᒃᑲᓐᓂᕈᓐᓇᕐᓂᖏᓐᓄᑦ ᑕᒪᐃᓐᓄᑦ ᑕᐱᕇᒍᓐᓇᕐᓂᖏᑦ ᐃᓄᓕᒫᑦ. ᑭᒡᒐᖅᑐᐃᔨᖏᑦ ᐃᓄᐃᑦ ᐅᑭᐅᖅᑕᖅᑐᖅᓕᒫᒥ ᒪᒃᑯᒃᑐᑦ 
ᑲᑎᒪᔨᖏᑦ ᐊᒻᒪᓗ ᓄᓇᕐᔪᐊᕐᒥ ᐃᓐᓇᑐᖃᐃᑦ ᑲᑎᒪᔨᖏᑦ ᐃᓚᐅᕙᒃᑭᕗᑦ, ᑕᐃᒃᑯᑎᒎᓇᓗ ᑐᓴᐅᒪᖃᑦᑕᐅᑎᑦᑎᐊᕐᓂᖅᓴᐅᔪᓐᓇᖅᓱᑎᒃ ᐊᒻᒪᓗ 
ᐊᑕᐅᓯᐅᔪᓐᓇᕐᓗᑎᒃ ᑕᒪᕐᒥᒃ ᐃᓚᒋᔭᐅᓂᖏᓐᓂ ᑖᒃᑯᓄᖓ ᑲᑐᔾᔨᖃᑎᒌᒡᔪᐊᖓᓄᑦ.  

ᐊᐃᓯᓰᒃᑯᑦ ᓄᓇᕐᔪᐊᓕᒫᒧᑦ ᐱᓕᕆᕝᕕᖓᑦ ᒪᓕᖃᑦᑕᖅᐳᖅ ᐃᒃᓯᔭᐅᑕᕆᔭᐅᓕᖅᑐᒥᒃ. ᐊᑐᓂ ᓄᓇᓕᒡᔪᐊᑦ ᐊᕕᒃᑐᖅᓯᒪᓂᖏᑦ 
ᓄᓇᓕᓕᒫᖏᓐᓄᑦ ᑎᑎᕋᕐᕕᖃᓲᖑᖕᒥᔪᑦ ᑭᒡᒐᖅᑐᐃᔨᐅᓂᖓᓄᑦ ᒪᓕᖃᑦᑕᖅᑐᓂᒃ ᐊᖓᔪᖄᕆᔭᖏᓐᓂᒃ.  

ᐃᓄᐃᑦ ᐅᑭᐅᖅᑕᖅᑐᓕᒫᒥ ᑲᑎᒪᔨᕐᔪᐊᖏᑦ (ᑲᓇᑕᒥ) 

ᐊᐃᓯᓰᒃᑯᑦ ᑲᓇᑕᒥ ᑮᓇᐅᔭᓕᐅᖅᑎᐅᒐᑎᒃ ᑎᒥᖁᑎᒋᔭᐅᔪᑦ, ᓯᕗᓕᐅᖅᑎᖃᖅᓱᑎᒃ ᑲᑎᒪᔨᓂᒃ ᐃᓚᖃᖅᑐᓂᒃ ᓂᕈᐊᖅᑕᐅᓯᒪᔪᓂᒃ ᓯᑕᒪᓂᒃ 
ᐃᓄᖕᓄᑦ ᓄᓇᑖᕐᕕᖃᖅᑐᓂᒃ ᐊᕕᒃᑐᖅᓯᒪᔪᓂᒃ ᐅᑯᓇᖓᑦ: ᓄᓇᒃᐳᑦ, ᓄᓇᕗᑦ, ᓄᓇᕕᒃ ᐊᒻᒪᓗ ᓄᓇᑦᓯᐊᕗᑦ (ᓚᐸᑐᐊᕆᒥ). ᓄᓇᑖᕈᑎᖃᖅᑐᑦ 
ᐊᕕᒃᑐᖅᓯᒪᓂᖏᑦ ᖃᐃᑦᑎᕙᒃᑐᑦ ᐃᓚᖏᓐᓂᒃ ᑐᖓᕕᐅᓪᓚᕆᒃᑐᓂᒃ ᐊᓚᑦᑎᔾᔪᑎᒃᓴᓄᑦ ᑮᓈᐅᔭᒃᓴᖃᕈᑎᑦᑎᓐᓂᒃ; ᑭᓯᐊᓂ, ᐊᓯᒃᑲᓐᓂᖏᓐᓂᒃ 
ᑮᓇᐅᔭᓂᒃᓴᓯᒪᔭᕆᐊᖃᕐᓂᖅ ᓈᒻᒪᒋᐊᖃᕐᓂᖏᓐᓄᑦ ᐱᓕᕆᐊᖃᕈᑎᓐᓄᑦ ᑐᕌᒐᕆᔭᐅᑎᑕᐅᔪᓄᑦ ᐊᐃᓯᓰᒃᑯᓐᓄᑦ ᑲᓇᑕᒥ, ᐊᒻᒪᓗ ᓈᒪᔪᓂᒃ 
ᐊᑐᓕᖅᑎᑕᐅᑦᑎᐊᕆᐊᖃᕐᓂᖏᓐᓄᑦ ᐱᒋᐊᖁᔭᐅᔪᑦ ᑕᐃᒪᖓᑦ ᑮᓇᐅᔭᒃᓴᖃᕆᐊᖃᕐᓂᖏᑦ ᐱᑕᖃᐃᓐᓇᕆᐊᖃᓲᖑᕗᑦ, ᐊᒻᒪᓗ ᑲᔪᓰᓐᓇᖅᑐᒥᒃ 
ᐱᓕᕆᐊᕆᔭᐅᖏᓐᓇᖅᓱᑎᒃ ᐊᐅᓚᑦᑎᔨᖏᓄᑦ ᐊᒻᒪᓗ ᐱᓕᕆᔨᖏᓐᓄᑦ. ᐊᐃᓯᓰᒃᑯᑦ ᑲᓇᑕᒥ ᐊᖏᔪᒥᒃ ᖁᔭᓕᖃᑦᑕᖅᓯᒪᔪᑦ ᐊᒥᐊᓱᖕᓗᖕᓂᒃ 
ᑐᓂᔭᐅᖃᑦᑕᕐᓂᖏᓐᓂᒃ, ᖃᐃᑦᑕᐅᓚᐅᖏᒃᑯᑎᒃ ᐱᔭᕇᖅᑕᐅᔪᓐᓇᕋᔭᓚᐅᖏᓐᓂᖏᓐᓄᑦ ᐱᓕᕆᐊᒃᓴᕆᓚᐅᖅᑕᕗᑦ, ᐊᓂᒍᖅᓯᒪᓕᖅᑐᓂ 
ᐊᑐᐊᓕᖅᑐᒥ ᐊᕐᕋᒎᖃᐅᔪᒥ.   

ᐱᓕᕆᐊᒃᓴᖏᑦ ᐊᐃᓯᓰᒃᑯᑦ ᑲᓇᑕᒥ ᑐᕌᖓᕙᒃᑐᑦ ᒪᑯᓄᖓ ᑐᕌᒐᕆᔭᐅᔪᑦ ᐊᒻᒪᓗ ᐱᔭᕆᖅᑕᐅᔪᒪᓂᐊᖅᑐᓄᑦ: 

x ᐸᐸᑕᐅᖁᓪᓗᒋᑦ ᐊᒻᒪᓗ ᐊᔭᐅᖅᑎᐅᓪᓗᑎᒃ ᑕᐱᕇᒎᓐᓇᕐᓂᖏᓐᓂᒃ ᐃᓄᐃᑦ ᐊᑕᐅᓰᐅᔪᑎᑐᑦ ᐃᓄᖃᑎᒌᒃᑐᑎᑐᑦ ᐃᓗᐊᓂ
ᐅᑭᐅᖅᑕᖅᑐᖅᐸᓯᐅᓂᓕᒫᒥ ᐊᒻᒪᓗ ᐃᑲᔪᖅᑎᐅᓂᖅ ᑲᓇᑕᒥᐅᑕᓂᒃ ᐃᓄᖕᓂᒃ ᐅᖃᖃᑎᖃᕈᓐᓇᑦᑎᐊᕐᓂᖏᓐᓂᒃ ᑕᒪᐃᓐᓂᒃ
ᐃᓄᖕᓂᒃ ᐅᕌᓯᐊᒥᐅᑕᐅᔪᓂ, ᐊᓛᔅᑲᒥ ᐊᒻᒪᓗ ᐊᑯᑭᑦᑐᕐᒥᐅᑕᓂᒃ ᐱᔾᔪᑎᖃᖅᑐᓂᒃ ᓄᓇᕐᔪᐊᓕᒫᒥ ᐱᔾᔪᑕᐅᔪᓂᒃ ᐱᓕᕆᐊᒃᓴᓂᒃ;

x ᑭᒡᒐᖅᑐᐃᓂᖅ ᑲᓇᑕᒥᐅᑕᐃᑦ ᐃᓄᐃᑦ ᐃᓱᒪᒋᔭᖏᓐᓂᒃ ᑕᐃᑯᓄᖓ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐃᓄᐃᑦ ᐅᑭᐅᖅᑕᖅᑐᖅᐸᓯᓕᒫᒥ
ᑲᑎᒪᔨᕐᔪᐊᖏᓐᓄᑦ ᐊᒻᒪᓗ ᐊᑐᓕᖅᑎᑕᐅᖁᓪᓗᒋᑦ, ᑲᓇᑕᒥ, ᐱᒋᐊᖅᑎᑕᐅᓚᐅᖅᑐᑦ ᑲᔪᑎᑕᐅᓪᓗᑎᒃ ᑕᐃᑲᓂ ᑲᑎᒪᕐᔪᐊᓂᖏᓐᓂᒃ
ᐃᓄᐃᑦ ᐅᑭᐅᖅᑕᖅᑐᖅᐸᓯᐅᓂᕐᒥ ᑲᑎᒪᔨᕐᔪᐊᖏᓐᓂ;

x ᑭᒡᒐᖅᑐᐃᔨᐅᓪᓗᑎᒃ ᐃᓚᐅᕝᕕᒋᔭᕆᐊᖃᖅᑕᖏᓐᓂᒃ ᑲᓇᑕᒥᐅᑕᐃᑦ ᐃᓄᐃᑦ ᐊᖅᑯᑎᒋᔭᐅᓗᑎᒃ ᑲᓇᑕᓕᒫᒥ ᑎᒥᖁᑎᖓᑦ, ᐃᓄᐃᑦ
ᑕᐱᕇᒃᑯᓪᓗ ᑲᓇᑕᒥ, ᐊᒻᒪᓗ ᑕᐃᒃᑯᑎᒍᓇ ᓄᓇᑖᕐᕕᐅᓯᒪᓂᖏᓐᓄᑦ ᑎᒥᖁᑎᒋᔭᐅᔪᓂ ᐱᔾᔪᑎᖃᖅᑐᓂᒃ ᓄᓇᕐᔪᐊᕐᒥ
ᖃᓄᐃᓕᐅᕈᑕᐅᕙᓪᓕᐊᔪᓂᒃ;

x ᐱᓕᕆᖃᑎᖃᕆᐊᖃᕐᓂᖅ ᐃᓄᐃᑦ ᑕᐱᕇᑦ ᑲᓇᑕᒥ ᑭᒡᒐᖅᑐᐃᔨᐅᓂᖏᓐᓄ ᖃᓄᐃᓕᖓᓂᖏᓐᓂᒃ ᑲᓇᑕᒥᐅᑦ ᐃᓄᐃᑦ, ᓄᓇᕐᔪᐊᕐᒥ
ᖃᓄᐃᓕᐅᕈᑕᐅᕙᓪᓕᐊᓕᖅᑐᓂ;

x ᑐᑭᓕᐅᖅᑕᐅᓗᑎᒃ ᐊᒻᒪᓗ ᐃᓂᓪᓚᖓᐃᔨᐅᓪᓗᑎᒃ ᐱᓕᕆᐊᖃᑎᒌᒎᓐᓇᕐᓂᖏᓐᓄᑦ ᐃᓄᐃᑦ ᓄᓇᑖᕈᑎᖃᕐᓂᖏᓐᓂᒃ
ᑎᒥᖁᑎᒋᔭᐅᔪᓂᒃ ᐱᔾᔪᑎᖃᖅᑐᓂᒃ ᓄᓇᕐᔪᐊᕐᓕ ᖃᓄᐃᓕᐅᕈᑕᐅᕙᓪᓕᐊᓕᖅᑐᓂᒃ;

x ᐱᔨᑦᑎᕋᐃᖃᑕᕐᓗᑎᒃ ᐃᓂᖃᖅᑎᑎᔨᐅᓂᕐᒧᑦ, ᐱᓕᕆᖃᑎᒋᕙᒡᓗᒋᑦ ᐃᓄᐃᑦ ᑕᐱᕇᑦ ᑲᓇᑕᒥ, ᐊᑐᓕᖅᑎᑦᑎᖁᔨᓂᖅ
ᐱᓕᕆᖃᑎᒌᒍᓐᓇᕐᓂᖏᓐᓂᒃ ᑲᓇᑕᒥᐅᑕᐃᑦ ᐃᓄᐃᑦ, ᐃᓄᐃᓪᓗ ᐅᕌᓯᐊᒥᒃ, ᐊᓛᔅᑲᒥᒃ ᐊᒻᒪᓗ ᐊᑯᑭᑦᑐᕐᒥᐅᑕᓂ;

x ᖃᓄᐃᓕᐅᕆᐊᖅᑎᐅᖃᑦᑕᕐᓗᑎᒃ ᓯᕗᕙᕆᐊᖅᑎᑦᑎᓂᕐᒧᑦ ᑲᓇᑕᒥᐅᑦ ᐃᓄᐃᑦ ᐊᑐᕈᓐᓇᕐᓂᖏᓐᓂᒃ ᐃᓘᓐᓇᖏᓐᓂᒃ
ᓄᓇᕐᔪᐊᕐᒥᐅᑕᐅᖃᑕᐅᓂᕐᒧᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ ᐃᓚᐅᕝᕕᒋᔭᕆᐊᓕᖏᓐᓂᒃ ᓄᓇᖃᖄᖅᑑᑐᖃᐅᓂᖏᓄᑦ ᑲᓇᑕᒥᓗ
ᓄᓇᕐᔪᐊᓕᒫᒥᓗ;

x ᐱᓕᕆᔨᐅᖃᑕᐅᓗᑎᒃ ᓄᓇᕐᔪᐊᓕᒫᒥ ᐊᖅᑯᑎᐅᔪᓐᓇᕐᓂᖅ ᑕᒪᐃᓐᓄᑦ ᑲᓇᑕᒥᐅᑕᓄᑦ ᐃᓄᖕᓄᑦ ᓂᐱᖃᖅᑎᑕᐅᓂᖏᓐᓄᑦ
ᐃᓱᒫᓘᑕᐅᔪᓄᑦ ᓄᓇᕐᔪᐊᕐᒥ ᑎᒥᖁᑎᒋᔭᐅᔪᓄᑦ, ᓄᓇᕐᔪᐊᕐᒥ ᑲᑎᒪᕐᔪᐊᕐᕕᐅᕙᒃᑐᓂ, ᒐᕙᒪᐅᖃᑎᒌᒃᑐᓂ ᑲᑎᒪᓂᖏᓐᓂ,
ᓄᓇᕐᔪᐊᕐᒥ ᒐᕙᒪᐅᖏᑦᑐᓄᑦ ᑎᒥᖁᑎᒋᔭᐅᔪᓄᑦ ᐊᒻᒪᓗ ᓄᓇᕐᔪᐊᕐᓕᒫᒥ ᓄᓇᖃᖅᑐᑐᖃᐅᔪᓄᑦ ᐱᒋᐊᖅᑎᑕᐅᕙᓪᓕᐊᔪᓂ; ᐊᒻᒪᓗ
ᖃᓄᐃᓕᐅᕆᐊᖅᑎᐅᓂᕐᒧᑦ ᓄᓇᕐᔪᐊᓕᒫᒥ ᐱᓕᕆᐊᖑᔪᓂᒃ ᓴᐳᓐᓂᐊᖅᑕᐅᔭᕆᐊᖃᕐᓂᖏᓐᓄᑦ ᐅᑭᐅᖅᑕᖅᑐᒥ ᐊᕙᑎᖏᑦ ᐊᒻᒪᓗ
ᐊᑐᒃᑲᓐᓂᕈᓐᓇᕐᓂᖏᑦ ᓄᓇᒥᐅᑕᖁᑎᖏᑦ ᑕᐃᒫᒃ, ᒫᓐᓇᐅᓕᖅᑐᖅ ᓯᕗᓂᒃᓴᐅᓂᐊᖅᑐᒥᓗ ᐃᓅᕙᓪᓕᐊᔪᑦ ᑲᓇᑕᒥᐅᑕᓂ ᐃᓄᐃᑦ
ᖃᑭᕚᓪᓕᕈᑕᐅᔪᓐᓇᕐᓂᐊᕐᒥᖕᒪᑕ ᓄᓇᖁᑎᒥᓂᒃ, ᑕᕆᐅᖏᓐᓂᒡᓗ ᐊᕙᑎᖃᕐᓂᖏᓐᓂᒃ ᐊᒻᒪᓗ ᐆᒪᔪᖁᑎᖏᓐᓂᒃ ᓂᕐᔪᑎᓂᒃ,
ᐱᕈᖅᑐᓂᒡᓗ;

x ᖃᓄᐃᓕᐅᕆᐊᖅᑎᐅᓂᖅ ᓄᓇᕐᔪᐊᓕᒫᒥ ᖃᓄᐃᓕᐅᕈᑕᐅᕙᓪᓕᐊᓕᖅᑐᓂᒃ ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᓐᓄᑦ ᐊᒻᒪᓗ
ᐊᑐᓕᖅᑎᑦᑎᕙᓕᐊᓂᕐᒧᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐱᔾᔪᑎᖃᖅᑐᓂᒃ ᐋᓐᓂᐊᖃᖏᑦᑐᓕᕆᓂᕐᒥᒃ, ᐃᓕᖅᑯᓯᓕᕆᓂᕐᒥᒃ,
ᐅᖃᐅᓯᓕᕆᓂᕐᒥᒃ, ᐱᒻᒪᕆᐅᑎᑕᐅᔪᓂᒃ, ᐃᓄᓕᒫᑦ ᐱᔪᓐᓇᐅᑎᖏᓐᓂᒃ ᐊᓯᖏᓐᓂᒡᓗ ᖃᓄᐃᑦᑐᑐᐃᓐᓇᑦᑎᐊᓂᒃ
ᐊᒃᑐᖅᓯᓯᒪᔪᓐᓇᖅᑐᓂᒃ ᐊᔪᖏᓐᓂᖏᓐᓂᒃ ᐃᓄᐃᑦ ᓯᕗᓂᒃᓴᒥᓂᒃ ᐋᖀᔨᐅᔪᓐᓇᕐᓂᖏᓐᓂᒃ ᐃᓅᖃᑎᖏᓐᓂᒃ ᑕᒫᓂ
ᐅᑭᐅᖅᑕᖅᑐᖅᐸᓯᐅᓂᖓᓂ ᐊᒻᒪᓗ ᓄᓇᕐᔪᐊᓕᒫᒥ ᑕᒪᐃᓐᓂᒃ;

x ᖃᓄᐃᓕᐅᖅᑎᐅᓂᖏᓐᓂ ᓄᓇᕐᔪᐊᓕᒫᒥ ᖃᓄᐃᓕᐅᕈᑕᐅᓕᐊᖅᑐᓂ ᐊᑐᓕᖅᑎᑦᑎᕙᓪᓕᐊᖁᔨᓂᖅ
ᓂᐅᕐᕈᑎᒃᓴᖃᕐᕕᐅᔪᓐᓇᕐᓂᖏᓐᓂᒃ ᐊᒻᒪᓗ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᐱᕙᓪᓕᐊᔪᓕᕆᓂᕐᒧᑦ ᑲᓇᑕᒥᐅᑕᓄᑦ ᐃᓄᖕᓄᑦ ᐊᒻᒪᓗ
ᐃᑲᔪᖅᑕᐅᓂᖏᓐᓄᒃ ᓴᕿᑎᑦᑎᔪᓐᓇᕐᓂᖏᓐᓂᒃ ᑲᔪᓯᑦᑎᐊᕈᓐᓇᕐᓂᐊᖅᑐᓂᒃ ᐱᓕᕆᕕᒃᓴᖁᑎᖏᓐᓂᒃ ᐱᑕᖃᓕᕈᓐᓇᖅᑐᓂᒃ
ᑲᓇᑕᐅᑉ ᓯᓚᑖᓂ;

x ᖃᐅᔨᒪᔭᐅᑎᑦᑎᔨᐅᓗᑎᒃ ᑲᓇᑕᒥᐅᑕᓄᑦ ᐃᓄᖕᓄᑦ ᑲᔪᓰᓐᓇᖅᑐᓂᒃ ᐃᓱᒪᓘᑖᐅᔪᓂᒃ, ᐊᒃᓱᕈᑕᐅᕙᒃᑐᓂᒡᓗ ᐃᓄᖕᓄᑦ
ᐅᕋᓯᐊᒥᐊᑕᓂ, ᐊᓛᔅᑲᒥ, ᐊᑯᑭᑦᑐᕐᒥᐅᑕᓂ ᐊᒻᒪᓗ ᐱᓇᓱᐊᕐᓂᖏᓐᓄᑦ ᑲᓇᑕᒥᐅᓄᑦ ᐃᓄᖕᓄᑦ ᐃᑲᔫᑎᒃᓴᓂᒃ
ᐃᑲᔪᖅᑕᐅᒋᐊᖃᓕᕈᑎᒃ;

x ᑲᔪᓯᑎᑦᑏᓐᓇᕐᓂᖅ ᐅᖃᖃᑎᖃᕈᓐᓇᕐᓂᖏᓐᓂᒃ ᒥᓂᔅᑕᖃᕐᕕᐅᔪᓂᒃ ᑲᓇᑕᒥᐅᑦ ᒐᕙᒪᒃᑯᖏᓐᓂᒃ ᐃᓱᒪᓘᑕᐅᔪᓂᒃ
ᐱᒻᒪᕆᐅᓂᖃᖅᑐᓂᒃ ᐃᓄᖕᓄᑦ ᐅᕌᓯᐊᒥ, ᐊᓛᔅᑲᒥ ᐊᒻᒪᓗ ᐊᑯᑭᑦᑐᕐᒥᐅᑕᓂᒃ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐱᔪᓐᓇᐅᑎᖏᓐᓂᒃ
ᐊᒻᒪᓗ ᐃᓚᐅᕝᕕᒋᖃᑦᑕᕆᐊᖃᖅᑕᖏᓐᓂᒃ ᐃᓄᐃᑦ ᑲᓇᑕᐅᑉ ᐃᓗᐊᓂ.

ᐊᐃᓯᓰᒃᑯᑦ ᑲᓇᑕᒥ ᒪᓕᒐᖅᑎᒍᑦ ᐃᓕᑕᕆᔭᐅᒪᓂᖏᑦ ᐊᒻᒪᓗ ᑲᑎᒪᔨᓄᑦ ᐃᓚᒋᔭᐅᖃᑕᐅᓂᖏᑦ 

ᑲᓇᑕᒥᐅᑕᐃᑦ ᐃᓚᒋᔭᐅᔪᑦ ᐊᐃᓯᓰᒃᑯᓐᓄᑦ ᐱᓐᖑᑎᖅᑕᐅᓚᐅᖅᑐᑦ ᐃᓕᑕᕆᔭᐅᓯᒪᓪᓗᑎᒃ ᑮᓇᐅᔭᓕᐅᖅᑎᐅᒐᓱᐊᖏᑦᑐᒥᒃ ᑎᒥᖁᑎᒋᔭᐅᓂᖅ 
ᒪᓕᒃᑕᐅᓗᑎᒃ ᑲᓇᑕᒥ ᑯᐊᐳᕇᓴᐅᔪᓄᑦ ᒪᓕᒐᐃᑦ 1984-ᖑᑎᓪᓗᒍ. ᑲᑎᒪᔨᖏᑦ ᐃᓚᖃᖅᐳᑦ ᐅᑯᓂᖓ; ᐊᐃᓯᓰᒃᑯᑦ ᑲᓇᑕᒥ ᐊᖓᔪᖄᖓᓂᒃ, 
ᐊᖓᔪᖄᑉ ᑐᖏᓕᖓᓂᒃ ᑲᒪᔨᐅᓪᓗᓂ ᑲᓇᑕᐅᑉ ᓯᓚᑖᓄᑦ ᐱᓕᕆᐊᖑᔪᓄᑦ/ᑲᑎᒪᔨᐅᖃᑕᐅᓪᓗᓂ, ᐊᖓᔪᖄᑉ ᑐᖏᓕᖓᓂᒃ ᑲᓇᑕᓕᒫᒥ 
ᐱᓕᕆᐊᖃᕐᓂᕐᒧᑦ ᐊᒻᒪᓗ ᓂᕈᐊᖅᑕᐅᓯᒪᔪᓂᒃ ᓂᐊᖁᕆᔭᐅᔪᓂᒃ ᓯᑕᒪᓂᒃ ᓄᓇᑖᕐᕕᐅᓯᒪᓂᖏᓐᓂᒃ ᐃᓄᖕᓄᑦ ᑲᓇᑕᒥ.  ᑲᓇᑕᓕᒫᒥ ᐃᓄᐃᑦ 
ᒪᒃᑯᒃᑐᑦ ᑲᑎᒪᔨᖏᑦ ᐊᒻᒪᓗ ᐸᐅᒃᑑᑎᑯᑦ ᐊᑐᓂ ᓂᕈᐊᕈᓐᓇᕋᑎᒃ ᑲᑎᒪᔨᐅᖃᑕᐅᒋᕗᑦ. ᔭᓄᐊᕆ 7, 2007−ᖑᑎᓗᒍ, ᐃᓄᐃᑦ 
ᐅᑭᐅᖅᑕᖅᑐᖅᐸᓯᓕᒫᒥ ᑲᑎᒪᔭᖅᑐᖅᑎᐅᓂᖏᑦ (ᑲᓇᑕᒥ) ᒪᓕᒐᖅᑎᒍᑦ ᑕᐃᔭᐅᓂᖏᓐᓂᒃ ᐊᓯᔾᔨᖅᑕᐅᑎᑦᑎᓕᓚᐅᖅᑐᑦ ᒫᓐᓇᐅᓕᖅᑐᖅ 
ᐊᑎᓕᐅᖅᑕᐅᓯᒪᓕᖅᓱᑎᒃ ᒪᓕᒐᖅᑎᒍᑦ ᐃᓄᐃᑦ ᐅᑭᐅᖅᑕᖅᑐᖅᐸᓯᓕᒫᒥ ᑲᑎᒪᔨᕐᔪᐊᖏᑦ (ᑲᓇᑕᒥ).  

ᐊᐃᓯᓰᒃᑯᑦ ᑲᓇᑕᒥ ᑲᑎᒪᔨᖏᑦ 

Dᐅᐄᓐ ᓯᒥᑦ 
ᐊᖓᔪᖄᖅ 
ᐃᓄᐃᑦ ᐅᑭᐅᖅᑕᖅᑐᖅᐸᓯᓕᒫᖓᓄᑦ 
ᑲᑎᒪᔨᖏᓐᓄᑦ ᑲᓇᑕᒥ 

Hᐆᑉ ᓇᑭᒪᔭᒃ 
ᐊᖓᔪᖄᑉ−ᑐᖏᓕᖓ ᓄᓇᕐᔪᐊᓕᒫᒥ 
ᐱᓕᕆᐊᖑᔪᓄᑦ 
ᐃᓄᐃᑦ ᐅᑭᐅᖅᑕᖅᑐᖅᐸᓯᐅᓂᓕᒫᖓᓄᒃ 
ᑲᑎᒪᔨᖏᑦ ᑲᓇᑕᒥ 

ᓈᑖᓐ  ᐆᐱᑦ 

Ş˧ɾ˘ƝîƤˣȩ˧�

ŗȘŗƺ�řǁř˙Ʃ˙Ƥ˙ƌɃřȖȩǿ˧ȖǗ�

ǆƢǾɼˣƺ�ǆțƩǹ�

Ş˧ɾ˘˙��ŗȘŗƺ�Ʃƅʛƺ�ǆțƩǹ�

ᑳᑎ ᑕᐅᑐᓐᖏ 
ᐊᖓᔪᖄᖅ 
ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ 

ᔾᔫᐱ ᑕᕿᐊᐱᒃ 
ᐊᖓᔪᖄᖅ 
ᒪᑭᕕᒃᑯᑦ ᑯᐊᐳᕆᓴᖓᑦ 

ᓯᐊᔭ ᓕᐅ 
ᐊᖓᔪᖄᖅ 
ᓄᓇᑦᓯᐊᕗᑦ ᒐᕙᒪᒃᑯᖏᓐᓄᑦ 

ᓂᐊᓕ ᑯᐊᓐᓄᐊᔩ 
ᐃᒃᓯᔭᐅᑕᖓᑦ ᐊᒻᒪᓗ ᐊᖓᔪᖄᕐᔪᐊᖓᑦ 
ᐱᓕᕆᔨᖏᓐᓄᑦ 
ᐃᓄᕕᐊᓗᐃᑦ ᐊᕕᒃᑐᖅᓯᒪᓂᖏᓐᓂ 
ᑯᐊᐳᕇᓴᒃᑯᑦ 
 
ᕆᐱᑲ ᑲᓪᓗ 
ᐊᖓᔪᖄᖅ 
ᐸᐅᒃᑑᑎᑦ 

ᒫᑖᓕ ᐅᑲᓕᖅ 
ᐊᖓᔪᖄᖅ 
ᑲᓇᓕᑕᒫᒥ ᐃᓄᐃᑦ ᒪᒃᑯᒃᑐᑦ ᑲᑎᒪᔨᖏ 

ᑳᑎ ᑕᐅᑐᓐᖏ 
ᐊᖓᔪᖄᖅ 
ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ 

ᔾᔫᐱ ᑕᕿᐊᐱᒃ 
ᐊᖓᔪᖄᖅ 
ᒪᑭᕕᒃᑯᑦ ᑯᐊᐳᕆᓴᖓᑦ 

ᓯᐊᔭ ᓕᐅ 
ᐊᖓᔪᖄᖅ 
ᓄᓇᑦᓯᐊᕗᑦ ᒐᕙᒪᒃᑯᖏᓐᓄᑦ 

ᑳᑎ ᑕᐅᑐᓐᖏ 
ᐊᖓᔪᖄᖅ 
ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ 

 
ᔾᔫᐱ ᑕᕿᐊᐱᒃ 
ᐊᖓᔪᖄᖅ 
ᒪᑭᕕᒃᑯᑦ ᑯᐊᐳᕆᓴᖓᑦ 

ᓯᐊᔭ ᓕᐅ 
ᐊᖓᔪᖄᖅ 
ᓄᓇᑦᓯᐊᕗᑦ ᒐᕙᒪᒃᑯᖏᓐᓄᑦ 

 

ᓂᐊᓕ ᑯᐊᓐᓄᐊᔩ 
ᐃᒃᓯᔭᐅᑕᖓᑦ ᐊᒻᒪᓗ ᐊᖓᔪᖄᕐᔪᐊᖓᑦ ᐱᓕᕆᔨᖏᓐᓄᑦ 
ᐃᓄᕕᐊᓗᐃᑦ ᐊᕕᒃᑐᖅᓯᒪᓂᖏᓐᓂ ᑯᐊᐳᕇᓴᒃᑯᑦ 

ᕆᐱᑲ ᑲᓪᓗ 
ᐊᖓᔪᖄᖅ 
ᐸᐅᒃᑑᑎᑦ 

ᒫᑖᓕ ᐅᑲᓕᖅ 
ᐊᖓᔪᖄᖅ 
ᑲᓇᓕᑕᒫᒥ ᐃᓄᐃᑦ ᒪᒃᑯᒃᑐᑦ ᑲᑎᒪᔨᖏ 

ᐊᐃᓯᓯᒃᑯᑦ ᐊᐅᓚᑦᑎᔩᑦ ᑲᑎᒪᔨᖏᑦ 

ᐃᒃᓯᕙᐅᑕᖅ  
ᐅᑲᓕᖅ ᐃᔨᑦᓯᐊᖅ (ᑲᓇᑕ) 

ᑲᓇᑕ 

ᐃᒃᓯᕙᐅᑕᐅᑉ−ᑐᖏᓕᖓ 
Dᐅᐄᓐ ᓯᒥᑦ 

ᐊᐅᓚᑦᑎᔨᓄᑦ ᑲᑎᒪᔨᐅᖃᑕᖅ 
ᕼᐆᑉ ᓇᑭᒪᔭᒃ 

ᐊᑯᑭᑦᑐᐃᑦ 

ᐃᒃᓯᕙᐅᑕᐅᑉ−ᑐᖏᓕᖓ 
ᔭᓪᒫᐅᕐ Dᐋᓪ 

ᐊᐅᓚᑦᑎᔨᓄᑦ ᑲᑎᒪᔨᐅᖃᑕᖅ 
ᒫᑕ ᐄBᐅᓪᓯᐊᓐ 

ᐊᓚᔅᑲ 

ᐃᒃᓯᕙᐅᑕᐅᑉ−ᑐᖏᓕᖓ 
ᔭᐃᒥᓯ ᓯᑖᔅ 

ᐊᐅᓚᑦᑎᔨᓄᑦ ᑲᑎᒪᔨᐅᖃᑕᖅ 
ᕕᐅᕋ ᒥᐊᑦᑳᕝ 

ᐅᕌᓯᐊ 

ᐃᒃᓯᕙᐅᑕᐅᑉ−ᑐᖏᓕᖓ 
ᑖᑎᐊᓇ ᐊᓱᕐᕆᓐᓇ 

ᐊᐅᓚᑦᑎᔨᓄᑦ ᑲᑎᒪᔨᐅᖃᑕᖅ  
ᐃᓚᓇ ᑲᓂᔅᑳᔭ

ᐊᑯᑭᑦᑐᐃᑦ 

ᐃᒃᓯᕙᐅᑕᐅᑉ−ᑐᖏᓕᖓ 
ᔭᓪᒫᐅᕐ Dᐋᓪ 

ᐊᐅᓚᑦᑎᔨᓄᑦ ᑲᑎᒪᔨᐅᖃᑕᖅ 
ᒫᑕ ᐄBᐅᓪᓯᐊᓐ 

 ᐊᑯᑭᑦᑐᐃᑦ 

ᐃᒃᓯᕙᐅᑕᐅᑉ−ᑐᖏᓕᖓ 
ᔭᓪᒫᐅᕐ Dᐋᓪ

ᐊᐅᓚᑦᑎᔨᓄᑦ ᑲᑎᒪᔨᐅᖃᑕᖅ 
ᒫᑕ ᐄBᐅᓪᓯᐊᓐ

ᐊᓚᔅᑲ 

ᐃᒃᓯᕙᐅᑕᐅᑉ−ᑐᖏᓕᖓ 
ᔭᐃᒥᓯ ᓯᑖᔅ 

ᐊᐅᓚᑦᑎᔨᓄᑦ ᑲᑎᒪᔨᐅᖃᑕᖅ 
ᕕᐅᕋ ᒥᐊᑦᑳᕝ 

ᐊᑯᑭᑦᑐᐃᑦ 

ᐃᒃᓯᕙᐅᑕᐅᑉ−ᑐᖏᓕᖓ 
ᔭᓪᒫᐅᕐ Dᐋᓪ

ᐊᐅᓚᑦᑎᔨᓄᑦ ᑲᑎᒪᔨᐅᖃᑕᖅ 
ᒫᑕ ᐄBᐅᓪᓯᐊᓐ 

ᐅᕌᓯᐊ 

ᐃᒃᓯᕙᐅᑕᐅᑉ−ᑐᖏᓕᖓ 
ᑖᑎᐊᓇ ᐊᓱᕐᕆᓐᓇ 

ᐊᐅᓚᑦᑎᔨᓄᑦ ᑲᑎᒪᔨᐅᖃᑕᖅ 
ᐃᓚᓇ ᑲᓂᔅᑳᔭ 

ᐅᕌᓯᐊ 

ᐃᒃᓯᕙᐅᑕᐅᑉ−ᑐᖏᓕᖓ
ᑖᑎᐊᓇ ᐊᓱᕐᕆᓐᓇ 

ᐊᐅᓚᑦᑎᔨᓄᑦ ᑲᑎᒪᔨᐅᖃᑕᖅ 
ᐃᓚᓇ ᑲᓂᔅᑳᔭ 

ᐊᐃᓯᓰᒃᑯᑦ ᑲᓇᑕᒥ ᐱᓕᕆᔨᖏᑦ 

ᑯᐊᕆᓐ ᒍᕇ 
ᐱᓕᕆᔨᓕᒫᓄᑦ ᐊᖓᔪᖄᖅ 

ᔾᔭᔅᓕᓐ Dᐅᕈᓱ 
ᑮᓇᐅᔭᓕᕆᓂᕐᒥᒃ ᐊᖓᔪᖄᖅ 

ᑭᐅᕈᓪ ᓴᐃᒪᓐ 
ᐊᖓᔪᖄᖓᓄᑦ ᐃᑲᔪᖅᑎ 

ᐱᑦᓯᐅᓛᖅ ᒫᔅ−Dᐃᕕᔅ 
ᖃᐅᔨᓴᖅᑕᐅᔪᒃᓴᓂᒃ ᑐᑭᓕᐅᖅᑎᖓ 
 
ᐄᕙ ᑯᕌᒧᓪ, ᐋᓐᓂᐊᓯᐅᖅᑎᐅᓂᕐᒥᒃ 
ᐃᓕᓐᓂᐊᕇᖅᓯᒪᔪᖅ 
ᐊᖓᔪᖃ ᐋᓐᓂᐊᖅᑐᓕᕆᓂᕐᒥᒃ ᖃᐅᔨᓴᕐᓂᕐᒧᑦ 
ᐱᓕᕆᔨᖓ 

ᓕᐋᓇ ᐃᐅᓪᔅᐅᐊᑦ 
ᐊᓐᓂᐊᖅᑐᓕᕆᔨᖓ 

ᓇᑖᓴ ᓛᑐᕆᔨᐊᓪ ᐱᓕᕆᕕᖓᓐᓂ ᐊᒻᒪᓗ
ᐱᓕᕆᐊᒃᓴᐅᔪᓄᑦ ᐃᑲᔪᖅᑎᖓ 
 
ᔅᑎᐊᓂ ᒦᑭᓐ 
ᖃᐅᔨᓴᖅᑎᓄᑦ ᐅᖃᐅᔾᔨᒋᐊᑎᖓ 

ᐱᑦᓯᐅᓛᖅ ᒫᔅ−Dᐃᕕᔅ 
ᖃᐅᔨᓴᖅᑕᐅᔪᒃᓴᓂᒃ ᑐᑭᓕᐅᖅᑎᖓ 

ᐄᕙ ᑯᕌᒧᓪ, ᐋᓐᓂᐊᓯᐅᖅᑎᐅᓂᕐᒥᒃ 
ᐃᓕᓐᓂᐊᕇᖅᓯᒪᔪᖅ 
ᐊᖓᔪᖃ ᐋᓐᓂᐊᖅᑐᓕᕆᓂᕐᒥᒃ ᖃᐅᔨᓴᕐᓂᕐᒧᑦ 
ᐱᓕᕆᔨᖓ 

ᐱᑦᓯᐅᓛᖅ ᒫᔅ−Dᐃᕕᔅ 
ᖃᐅᔨᓴᖅᑕᐅᔪᒃᓴᓂᒃ ᑐᑭᓕᐅᖅᑎᖓ 
 
ᐄᕙ ᑯᕌᒧᓪ, ᐋᓐᓂᐊᓯᐅᖅᑎᐅᓂᕐᒥᒃ 
ᐃᓕᓐᓂᐊᕇᖅᓯᒪᔪᖅ 
ᐊᖓᔪᖃ ᐋᓐᓂᐊᖅᑐᓕᕆᓂᕐᒥᒃ ᖃᐅᔨᓴᕐᓂᕐᒧᑦ
ᐱᓕᕆᔨᖓ 

ᓕᐋᓇ ᐃᐅᓪᔅᐅᐊᑦ 
ᐊᓐᓂᐊᖅᑐᓕᕆᔨᖓ 

ᓇᑖᓴ ᓛᑐᕆᔨᐊᓪ  
ᐱᓕᕆᕕᖓᓐᓂ ᐊᒻᒪᓗ ᐱᓕᕆᐊᒃᓴᐅᔪᓄᑦ 
ᐃᑲᔪᖅᑎᖓ 

ᔅᑎᐊᓂ ᒦᑭᓐ 
ᖃᐅᔨᓴᖅᑎᓄᑦ ᐅᖃᐅᔾᔨᒋᐊᑎᖓ 

ᔨᐊᓪ ᐱᓕᕆᕕᖓᓐᓂ ᐊᒻᒪᓗ 
ᐃᑲᔪᖅᑎᖓ

ᐅᖃᐅᔾᔨᒋᐊᑎᖓ


